
Parathénie

egjisorin e mirénjohur té Kosovés, Besim Sahatciun, e kam

konsideruar dhe e konsideroj si njé korifé té skenés teatrore,

televizive dhe filmike, sepse fuqia krijuese, un-i empirik i
mirédallueshém, kané ngjizur njé antinomi té Orfeut me Prometeun, si
dy forca kundérvénése, me synimin pér té shprehur né artin e vet, pra
né film, teatér dhe televizion, unitetin e kundérthénieve né konceptet
regjisoriale, cka nénkupton sferén e paarritur té idealit estetik, pse jo edhe
artistik, edhe pse idealja né art éshté e lidhur ngushté me kéndin nga i cili
véshtrohet.

Arti, thoné filozofét, vepron me perceptime dhe afekte, mbi njé plan
té kompozimit, me figura estetike. Ai niset nga sensualizmi materialist i
njohjes né trajtimin e sé bukurés, t€ s¢ madhérishmes, té shijes estetike etj.

Nga ky kéndvéshtrim duhet trajtuar edhe puna e madhe qé ka béré
ky regjisor i shquar e kété mund ta gjejmé mé gjerésisht né librin e
shkruar nga akademiku shqiptar Kopi Ky¢yku, autor i njé numri té madh
veprash letrare, gjuhésore e historike, té shkruara né shqip e né gjuhé té
huaja. Kété vepér, autori e ka pérgatitur posagérisht dhe po e boton né
prag té pérvjetorit té ndarjes nga jeta té korifeut Besim Sahatciu. Eshté
njé libér i shkruar me ngrohtési, me gjuhé té pastér e lakonike, me stil
té rrjedhshém e sidomos me plot vértetési. Si soditje, si reflektim dhe
si komunikim éshté i pafund, aq sa ngjason me njé refren té madh e té
fuqishém, si metamorfozé e pérjetshme, si kéngé e universeve, si njé qenie
ndijimi qé nuk shter, si njé muziké e kéndshme, qé na sjell njé doktriné té
mahnitshme, frymézuese, optimiste.

Ky libér, g€ po na jepet né doré né njé kohé qé regjisori yné i shquar
nuk ndodhet fizikisht mé midis nesh, por vazhdon té mbetet né mendje e
né zemrat tona pér gjithcka qé la pas, paraget njé kontribut té madh dhe
me vleré pér kulturén toné. Njékohésisht, atyre qé nuk e kané njohur té
madhin Besim Sahatciu, u jepet rasti qé, pérmes késaj vepre, ta ¢mojné
né vlerén e vérteté. E theksojmé se nga ky material letrar-artistik dhe
njéherazi shkencor, lexuesi méson shumé pér veprimtariné e Besim
Sahatciut dhe, krahas faktit q¢ pérbén nderim té merituar, na krijon

bindje té ploté pér vlerat e shumta t€ bardit krijues Besim Sahat¢iu,
vecanérisht pér kulturén e filmit dhe té dramés shqiptare.
Né fakt, vepra e akademikut Kopi Kygyku éshté mjaft e réndésishme edhe
ngaqé vjen né njé kohé kur tekste té tilla pér krijuesit tané na mungojné.
Para se té flasim mé tutje pér librin, duhet théné se né krijimtariné
artistike sot kemi botime dhe vepra qé trajtojné tema té llojllojshme,
por né mesin e tyre kemi pak ose aspak botime monografike dhe
autobiografike.

Cilét jané shkaqet e njé inkoherence té tillé?

Nése e ¢mojmé lart forcén krijuese té artit, éshté e pakuptueshme qé
sot jemi té ballafaquar me njé nonsens té kétij lloji dhe, pa hyré pér té
analizuar kété dukuri, mund t&€ konstatojmé se, nga ana tjetér, zhvillimi
i artit né té gjitha trojet shqiptare ka béré hapa té€ vrullshém. Kjo lidhet
ngushté dhe shpjegohet, ndér té tjera, edhe me pérparimin e shqiptaréve,
¢ka ndikon ndjeshém né krijimin dhe fuqizimin e unitetit kombétar né
kété fushé. Né kété aspekt, né pérgjithési kemi vepra qé na prezantojné me
sukses edhe jashté trojeve shqiptare, duke ndikuar fuqimisht né afirmimin
e mbaré kulturés soné kombétare.

Né kéto rrethana, shtrohet njé pyetje me vend dhe pikérisht: pse s’kemi
botime té tilla? Kemi shumé pérgjigje, pér té cilat mendojmeé se nuk éshté
vendi t'i pérmendim. Do té prekim vetém se ¢faré veprash jané botuar pér
artin muzikor, kryesisht monografi dhe autobiografi, natyrisht pér aq sa
kemi dijeni.

Mé konkretisht, né Kosové kemi vetém njé botim monografik pér
kompozitorin toné té paré, Lorenc Antonin, me titull “Jeta dhe vepra e
Lorenc Antonit”, qé e kam shkruar uné, ndérsa né Shqipéri kané paré
dritén e botimit disa sosh: pér kardinalin Mikel Koligi, nga Gjon Simoni;
pér Prenké Jakovén, nga Spiro LI. Kalemi; pér simfonizmin né muzikén e
Cesk Zadejés, nga Klement M. Kole; pér Tish Dainé, nga Marash Hajati;
pér Nikolla Zoraqin, nga Zhani Ciko, dhe disa té tjera.

Pse nuk kemi asnjé libér pér regjisorét tané té dramés e té filmit?

Do té ishte tepér sempliste té besohej se kjo éshté béré me qéllim, sepse



interpretime dhe pohime té tilla té diskutueshme e kané burimin, né mos
tjetér, né kritere jo té drejta, qé i béjné jehoné thénies: .. sa e meritojné
krijuesit tané qé té kené monografi pér punén e tyre?”. Gjithsesi, ajo qé
mund té thuhet pa ngurrim éshté qéndrimi nihilist, mohues, qé jo rrallé
na kaplon. Por gjithaq me vend éshté té vemé né dukje se studiuesit dhe
hulumtuesit qé jané marré me fushat pérkatése, pa dyshim e meritojné
vémendjen toné, njé botim té posa¢ém pér secilin, qé krijimtaria e tyre té
njihet e té vlerésohet nga brezat e sotém dhe té atyre qé vijné.

Si¢ e vumé né dukje mé sipér, kéto dité ka dalé nga shtypi libri mé
i ri i akademikut Kopi Kyg¢yku, me titull “Besim Sahat¢iu - Njé jeté pér
ekranin dhe skenén”. Nga ana tjetér, vlen té theksojmé se té rralla jané ato
familje, bashkéshorté e fémijé, qé tregojné interesim pér krijimtariné e
mé té dashurit té tyre, si¢ éshté rasti me familjen e Besim Sahatciut, ku
bashkéshortja Besa, djemté - Besniku dhe Bekimi, - kané marré nismén
pér ¢do lavdérim qé, ta botojné kété monografi. Themi se i meritojné té
gjitha lavdérimet sepse askush nga kolegét regjisoré dhe té tjeré nuk éshté
kujtuar pér t'i béré Besim Sahatciut njé homazh té pérmasave té tilla. Ky
qéndrim i kolegéve dhe i bashképunétoréve déshmon jo vetém pér njé
negligjencé, indiferentizém e shpérfillje, por edhe pér mungesé respekti
ndaj Besimit, i cili, krahas faktit qé ka qené regjisori i paré me studime té
plota akademike té rangut evropian, na ka 1éné trashégim vepra dinjitoze.

Si éshté ndérmarré nisma pér shkrimin e librit kushtuar té ndjerit
Besim Sahatgiu?

NE njé bisedé té rastit, ku kemi qené t€ pranishém akademiku Kopi
Ky¢yku, Besnik dhe Bekim Sahatgiu, si dhe uné, ra fjala qé, deri né ato
caste, askush nuk ishte kujtuar qé t&€ merrte pérsipér pérgatitjen dhe
botimin e njé monografie pér regjisorin e njohur, Besim Sahat¢iun. Pasi
lexoi njé ese té pérfshiré né librin e dyté timin, té titulluar “Vibracionet
e shpirtit shqiptar”, akademiku Kopi Ky¢yku na u drejtua me kéto fjalé:
“Uné do ta kisha shkruar njé monografi pér té ndjerin Besim Sahatgiu, nése
mé siguroni té dhénat e dokumentet e duhura, sepse kam shkruar e botuar
mijaft té tilla, pra pérvoja nuk mé mungon”.

E, pra, falé kétij intelektuali poliedrik, sot lexuesi shqiptar po merr
né doré njé botim qé pérmban shumé elemente, deri tani té€ panjohura
pér opinionin e gjeré. Sikurse e ka pohuar veté, autori éshté pérqendruar
né momentet kyce dhe né problemet thelbésore té jetés e té krijimtarisé
sé begaté té Besim Sahatciut. Libri ka gjithsej 30 néntituj. Si zakonisht,
pérvec Parathénies, ka edhe shénimin “Né vend té hyrjes”, ku, ndér té
tjera, autori thoté se “Reintegrimi né aktualitetin e njé vepre parakupton
ndérhyrjen, vlerésimin edhe té historisé sé kulturés, sidhe praniné aktive
e té pérhershme té publikut né té” duke e véné, me té drejté, fill paskétaj,
theksin né “mungesén e njé kritike té thelluar e vegmas né mungesén e
vémendjes ndaj njé personaliteti me pérmasat e Besim Sahatgiut, qé, pér
kontributin e shquar qé ka dhéné, ka merituar njé vlerésim mé serioz”.

ME pas, autori thoté se “harresa, apo lénia né heshtje e njé krijuesi si
Besimi, dashur pa dashur éshté baraz me njé gjykim negativ pér té”. Ky
korpus i rrepté i fjaléve éshté mjaft me vend, sepse puna me shtrirje té
gjeré dhe arti i Besim Sahat¢iut, nénkuptojné guxim dhe shpirt novator
né trajtimin e subjekteve pérkatése, mé fort né gjinité e ekranit, por
edhe té skenés, ku Besimi ka qené i gjithépranishém, me kompetencé
profesionale. Né kété kontekst vlen té pérmendim se, megjithé ndérhyrjet
e heraheréshme frenuese, Besimi, me durim e me kémbéngulje, i
éshté pérmbajtur lirisé sé shprehjes artistike, t&¢ mésuar né njé rreth
intelektualésh té zgjedhur, si¢ ka qené Zagrebi, ku i ka kryer me shumé
sukses studimet e larta.

Duke shfletuar dhe duke lexuar me vémendje librin, kam konstatuar
me kénaggési té madhe se autori, duke shfrytézuar dokumente, kryesisht
nga arkivi i familjes Sahatciu, ka pérshkruar mjaft atribute, duke i
shpalosur me nivel té larté artistik, krahas njé shumésie nuancash nga
mé té rafinuarat, qé arrijné kulmin e prezantimit, duke filluar qé nga
puna krijuese e Besimit e deri te finalizimi i tyre, i konkretizuar me
Shpérblime né Kosové dhe né Festivalet mé té réndésishme, si Festivali i
Filmit né Pulé, né ish-Jugosllavi, dhe né veprimtari té tjera té késaj natyre.
Vlerésimet e merituara jané déshmi e faktit qé né veprat e ekranizuara
apo té ngjitura né skené nga Besimi bashkéveprojné, gérshetohen, pleksen
natyrshém e né harmoni té pérkryer cilésia artistike, fuqia shprehése,



intensiteti i mendimit regjisorial. Cka thamé mé sipér, shpjegon edhe
pritjen me entusiazém qé patén kur u projektuan né ekranet e né skenat
né Pezaro (Itali), Lisboné (Portugali), Bilbao (Spanjé), Krakov (Poloni),
Stamboll (Turqi), Damask (Siri), Tirané, Zagreb (Kroaci) e né shumé
vende té tjera té Evropés e té botés. Pjesémarrja e Besim Sahat¢iut me
filmat e paraqitura pérmes Kosovafilm-it, ka béré té mundur qé veprat e
tij té shfagen né 35 festivale ndérkombétare, ku jané pritur nga publiku
me po até ndjenjé t& ngrohté si filmat e regjisoréve té njohur botéroré.

Pérmbajtja, konstruktet dhe elementet pérbérés té realizimeve té Besim
Sahatciut kané zgjuar sintagmén rréfimtare ngaqé jané pozicionuar jashté
¢do diversioni dhe ndikimi negativ.

Nga piképamja stilistike, pér t¢ shmangur ¢do monotoni t€ mundshme,
akademiku Kygyku ka pérdorur heraherés thyerje e digresione, duke na e
béré tepér elegante e térheqése paragqitjen hap pas hapi t€ momenteve nga
mé kryesoret té jetés e té veprimtarisé sé Besimit, si regjisor i ekranit dhe
i skenés, si pérkthyes, si eseist, si estet dhe si kritik arti. Paralelisht, autori
vleréson aftésité, karakterin e virtytet e shumta té Besimit e, mbi t€ gjitha,
shpirtin atdhetar e njéherazi evropian.

Né aspektin teorik té teatrit dhe té filmit, autori vepron me impulse
té tjera né kontekstin e gjurmimeve teorike brendapérbrenda ngjarjeve,
”i nxitur” nga shqetésimet qé ngjall saktésia e vizionit té artit té shtaté.
Késisoj brendia, thelbi i situatave, depérton né vetédijen e lexuesit, né
rezonancé me depértimin e elementéve artistiké té pérdorur nga Besimi
né mendjen e shpirtin e shikuesit, jo vetém si koncept teorik, por edhe
si pérfytyrim, si imagjinaté artistike. Kétu kemi parasysh faktin qé kété
pikésynim Besimi e ka pasur né qendér té vémendjes duke nisur me
veprat e para e deri né veprat e fundit. Duke mos e idealizuar, fjala vjen,
trimériné dhe heroizmin, por dinjitetin njerézor, gjithnjé pérmes artit
filmik, Besimi né fakt e ekzalton trimériné dhe besén e forté shqiptare
duke i shikuar si reflekse shtytése me efekt té fuqishém pér receptuesin
- spektatorin. Mendimet teorike t€ Besimit paraqgesin interes me tezat
pér teatrin dhe kinematografiné toné té re. Si¢ ve né dukje autori, ato
jané.’sa té thella, gjithaq té lehta pér t'u kuptuar dhe, po té studiohen me
kujdesin e vémendjen e merituar, do t'u shérbejné té gjithé atyre qé e

zhvillojné veprimtariné né kéto fusha té artit, qé ta ngrené mé lart nivelin
profesional dhe té shohin me optimizém e me qartési pérpara, drejt
horizontesh té gjera”.

Theksojmé se homazhi qé kjo vepér e akademikut Kopi Kygyku i
rezervon figurés sé Besim Sahatciut, pérbén dhe duhet shikuar si njé
ngjarje me réndési té posagme né jetén kulturore-artistike, jo vetém
kosovare, por edhe mbaréshqiptare. Personalisht e falénderoj nga
zemra autorin qé, me modesti e me gatishméri shembullore, ma pranoi
sugjerimin qé i béra pér té shkruar kété libér me vlera pér mikun tim té
paharruar, Besim Sahatgiun, kété pérfagésues té denjé té artit e té kulturés
soné mbarékombétare.

Prof. Dr. Shk. Akil Mark Koci









1. Né vend té hyrjes

eintegrimi né aktualitet i njé vepre parakupton ndérhyrjen,

R;/lerésimin e kritikés dhe té historisé sé kulturés, sidhe praniné
ktive e té pérhershme té publikut né té. Por, deri mé sot,

kontributi i njé personaliteti poliedrik, - si¢ éshté Besim Sahatciu, - né
térési, ose né aspekte té vecanta, nuk ka béré objektin e ndonjé studimi
té thelluar kritik. Pér mé tepér, emri i tij mungon né enciklopedité dhe
né fjalorét biografiké, né historiné e teatrit, kinematografisé, letérsisé¢ apo
gazetarisé, pra né ato qé do té duhej té pérbénin kujtesén e kulturés sé njé
populli.

“Heshtja” e kritikés né lidhje me Besim Sahat¢iun ka njé shkak
objektiv: né kushtet, né té cilat ka qené i nevojshém rivlerésimi i
trashégimisé kulturore shqiptare, ishte e natyrshme qé fillimisht t'u jepej
pérparési personaliteteve té dorés sé paré. Ama, fill paskétaj, u duhej béré
vend edhe figurave té tjera me kontribut t¢ madh e té gjithanshém.

Por ka edhe njé shkak tjetér. “Harresa” apo 1énia né heshtje,
anashkalimi i njé krijuesi si Besim Sahatciu, dashur pa dashur éshté baraz
me njé gjykim negativ pér té.

Duke kaluar mbi rrethanat qé kané guar te kjo dukuri, mund té thuhet
se kritika e ka paré té udhés té mos merrej me personalitete q¢é nuk béjné
bujé. Kétu pérfshihet edhe “gojékycuri’, modesti Besim Sahat¢iu, me
ndihmesén e vet té ¢gmuar né pérvijimin e jetés kulturore kosovare, si
regjisor, publicist, kritik arti, eseist, pérkthyes.

Le té hedhim njé véshtrim panoramik mbi veprat e Besim Sahatciut,
pér t'u ndalur, hap pas hapi, né secilén prej tyre. Ai éshté autor i
regjisé sé pjeséve teatrore: “Revizori” i N. Gogolit, shfaqur mé 1972, né
skenén e madhe té Teatrit Popullor té Kosovés (TPK); “Ora” e Shahip
Grabovcit, shfaqur mé 1973, né skenén e vogél t&€ TPK; “Feniksi i
shpejté”, i Kristofer Frejit, shfaqur mé 1974, né skenén e vogél té¢ TPK;
“Genci” 1 Ymer Shkrelit, ngjitur mé 1980, né skenén e madhe té TPK;
“Spiuni” i Fadil Haxhigit, ngjitur mé 1982, né skenén e madhe té TPK;
“Mizantropi’, i Molierit, shfaqur mé 1983, né skenén e madhe té TPK;
“Lulja dhe zjarri’, i B. Milkovigit, shfaqur mé 1984, né skenén e vogél

té TPK; “Tartufi”, i Molierit, shfaqur mé 1984, né Teatrin Popullor té
Gjakovés; “Néna shkon né parajs€”, e Ymer Shkrelit, ngjitur mé 1987, né
skenén e madhe té TPK.

Besimi ka qené regjisor i filmave né ekranin e madh: a. Filma artistiké
té metrazhit té gjaté - 1. “Era dhe lisi’, mé 1978, prodhim i Televizionit
té Prishtinés (TVP) dhe “Kosovafilm’-it; 2. “Pérroi vérshues”, mé 1983,
prodhim i “Kosovafilm”-it; b. Dokumentaré té metrazhit té shkurtér - 1.
“Buké, kripé e zemér”, mé 1975, né “Kosovafilm”; 2. “117”, mé 1978, né
“Kosovafilm” etj; c. Filma televizivé: 1. “Trimi’, mé 1976; “Pasqyra’, mé
1977; “Tre veté kapércejné malin”, mé 1980; ¢. Serialet televizivé: 1. “Era
dhe lisi”, me gjashté episode njéoréshe, mé 1978; 2. “Pérroi vérshues,
me dy episode pesédhjetéminutéshe, mé 1984; d. Filma dokumentaré:
“Pehlivanét” etj.

Besim Sahatciu xhiroi me dhjetra emisione televizive té té gjitha
gjinive, teknikave e profileve, kryesisht me tema artistike dhe me
pjesémarrjen e aktoréve. Kétu do té veconim: pérshtatjen dhe xhirimin
e shfagjes teatrore t&¢ TPK “Duke pritur Godon€”, né humbétirén ranore
té Ulqinit; emisionin dokumentar “Lorenc Antoni’, kushtuar jetés dhe
veprés sé kétij kompozitori té shquar kosovar; emisionin dokumentar
“No pasaran” (“Nuk do té kalojné€”), pér jetén e veprén e Xhemajl
Kadés, luftétarit pejan né radhét e brigadave ndérkombétare té Spanjés;
njé radiodramé né Radio Prishtina; pérgatitjen dhe transmetimin e
drejtpérdrejté né TVP pér rrjetin e atéhershém té Radiotelevizionit
té Jugosllavisé (RTJ) té manifestimit kulturor kosovar, mé 1976, me
pjesémarrjen e té gjitha forcave krijuese artistike té Kosovés, rreth 300
veté: aktorét e kéngétarét e ansamblit “Shota”, grupet e tjera té valltaréve,
grupi i baletit i TPK, orkestra simfonike e Radiotelevizionit té Prishtinés
(RTP) Colegium Cantorum et;.

Gjaté dy sezoneve teatrore, Besimi ishte dramaturg, bashképunétor i
jashtém i TPK-sé. Ai e pértériti konkursin tradicional “Katarina Josipi”
pér tekst origjinal, duke e organizuar jo mé me afate té herépashershme
e t€ ndryshueshme, por té rregullta gjashtémujore. Né juri pérfshiu emra
té njohur, si: Anton Pashku, Rexhep Ismajli, Ibrahim Rugova, Muharrem
Qena etj.



Me nismén dhe nxitjen e Besimit, u nénshkruan teté kontrata pér
tekste teatrore me krijues t€ njohur né fushén e letrave, té cilét nuk patén
marré pjesé né konkursin “Katarina Josipi”.

Aftésia dhe pérvoja e Besimit u pérfagésuan né veprimtari té€ shumta
me karakter artistik: anétar i jurisé sé RT] pér radiodramé, né Ohér,
meé 1974-1975; anétar i jurisé sé Festivalit té Filmit Artistik né Pulé, mé
1977; pjesétar né Festivalin e Filmit Dokumentar, Artistik e Vizatimor,
me metrazh té shkurtér, né Beograd, mé 1981; pjesétar né Festivalin e
Aktoréve té Filmit, né Nish, mé 1986; pjesétar i Pleqésisé sé festivalit té
lartpérmendur té Pulés; kryetar, pér dy mandate, i Punétoréve té Filmit
dhe Televizionit té¢ Kosovés etj.

Né kuadér té Javés sé Kulturés Kosovare, né té gjitha kryeqendrat e
dikurshme té ish-Jugosllavisé, Besim Sahatciu ka marré pjesé me filma,
kryesisht me “117”, me “Era dhe lisi”, por edhe me ekranizime té tjera.

Jashté vendit éshté pérfaqésuar né Shtutgart (Gjermani), me filmat e
lartpérmendur, qé jané shfaqur posagérisht pér shqiptarét me banim e
puné té pérkohshme atje.

MEé 1988, Besimi ka qené né Monte Karlo, si pjesétar i Kosovés né
delegacionin e punonjésve té shtépive televizive té ish-Jugosllavisé.

Kéto jané té vetmet udhétime té tij né botén e jashtme, pérveg
pjesémarrjes né Tirané, né vitin 2000, né Festivalin e Filmit, té organizuar
atje. Pas paragqitjes né kryeqytetin e Republikés sé Shqipérisé té filmit “Era
dhe lisi’, pyetjes se cili éshté mé i vjetér: lisi, nén hijen e té cilit bisedojmé,
apo ai plaku i urté i fshatit, qé€ lisi i moshuar e njeh té tillé qé kur ishte
fémijé, Besimi i dha kété pérgjigje: “Mbaj mend vetém qé shumé kemi
vuajtur sé bashku, shumé eréra e stuhi jané pérplasur mbi supet tona”.

Shumé nga filmat e Besimit jané projektuar né ekranet e kinemave
né Pezaro (Itali), Lisboné (Portugali), Bilbao (Spanjé), Krakov (Poloni),
Stamboll (Turqi), Damask (Siri), Tirané et;.

Nga fundi i jetés sé vet, gjaté njé bisede né TV 21, me njé drejtues
té “Kosovafilm”-it, Besimi mori vesh se “117” paskésh fituar edhe
shpérblime ndérkombétare. Krejt rastésisht, Besimi mésoi se
“Kosovafilm’-i pat marré pjesé né nja 35 festivale ndérkombétare, ku jané
shfaqur filmat e tij!

2. Nderimi i punés sé€ Besimit

Besimi meritoi shpérblime té ndryshme, ndér té cilat rreshtojmé

kronologjikisht: Diplomé Speciale né Festivalin e Shtépive Televizive
té ish-RSFJ, pér filmin dokumentar “Pehlivanét’, né Portorozh, mé 1975;
Diplomé Speciale pér filmin dokumentar “Buké, kripé e zemér’, né Beograd,
mé 1976; né Portorozh, mé 1977, né dramén e paré elektronike “Pasqyra’,
me regji té Besim Sahatciut, aktori Shani Pallaska, pér interpretimin e rolit
kryesor, fitoi Cmimin e Paré; “Grand Prix” pér filmin dokumentar “117”, né
Beograd, mé 1978; né Pulé, mé 1979, pas ekranizimit konkurrues t€ “Era dhe
lis”, filmit té paré kosovar té shfaqur né Arené, me regji té¢ Besim Sahatgiut,
aktori Abdurrahman Shala, né rolin kryesor, fitoi “Arenén e argjendt&’, ndérsa
Petrit Imami “Arenén e art€” pér skenarin; né Sarajevé, mé 1979, vendin e
dyté té kritikéve té filmit jugosllav, pér filmin “Era dhe lisi’, njé ndér 28 filmat
e shfaqur né Festivalin Pula ’79; vendin e dyté pér film e televizion, né revistén
e Zagrebit “RTV REVIJA’, nga juria jugosllave e punonjésve té filmit; Drita
Boshnjaku u nderua mé 1983, né Nish, me Cmim pér interpretim né filmin
“Pérroi vérshues” té Besim Sahatgiut.

I madh éshté edhe numuri i shpérblimeve vendore, si “Shpérblimi i
publikut” né Tuzlla etj. Po pérmendim mirénjohjet: Shpérblimi i Dhjetorit
i Kosovés, pér serialin “Era dhe lisi” (1979); Mirénjohja e Bashkésisé
Kulturore té Prishtinés, pér punén né film (1979); Urdhéri i Punés me
Rreze té Argjendta, pér serialin “Era dhe lisi’, nga Kryesia e RSFJ (1980);
dy Mirénjohje nga TPK, me rastin e pérvjetoréve té Teatrit; dy Mirénjohje
nga RTP, né pérvjetorét e tij etj.

ME 13 shtator 2002, Festivali i Filmit i Kosovés “Fest Kosova 2002” i dha
Besimit “Cmimin Hyjnesha e Arté” pér veprén jetésore, té cilin e priti me
emocione té fugishme. Gazetari i “Epoka e re” Seman Shala kuvendoi me
Besimin né shtépiné e kétij, né lagjen “Dardania”. Pa e fshehur zhgénjimin
qé deri né ato caste asnjéra nga mediat nuk ia pat hapur dyert si tani, Besimi,
ulur né kolltuk, me sy nga televizori, e ftoi mysafirin ta shogéronte né pirjen e
kafesé. Qysh né fillim, Besimi u shpreh: “Uné pata nderin té jem i shpérblyer
edhe nga publiku, por edhe nga kolegét e mi. Kam pasur edhe shpérblime

Pér ndihmesén e shumanshme dhe me nivel té larté profesional,

Nga filmi “Tre veté
kapércejné malin”, 1980

té tjera, por ky éshté shpérblimi mé i dashur né jetén time. Pak éshté e
pikéllueshme qé njeriu t& marré shpérblimin pér vepér jetésore, sepse kjo, né
njé ményré jep shenjé se tashmé je plakur, ndonése né art s’ka pleq e té rinj”.
Besimi u pérlot kur kujtoi se aktori i shquar, Istref Begolli, i nderuar me té
njéjtin ¢mim, nuk ishte i pranishém (kish ndérruar jeté, sh.y.) “qé t€ merrte
edhe ai, bashké me mua, kété shpérblim”. Pastaj shtoi: “Por besoj se té rinjté
nuk do ta harrojné ngase kemi hequr shumé dhe éshté e mundimshme t'u
shpjegohet se ¢cka na éshté dashur t€ béjmé gjaté gjithé karrierés soné, sa kemi
punuar me ata, té ciléve tash spo dua tua pérmend as emrat”

Né vazhdim shfaqi mendimin se “né botén e filmit festivalet jané té
mira sepse jané garuese, nxitin veprimtariné dhe ambicjet, konkurrencén...
ME vjen miré qé u hap ky festival..., mu duk se u mboll njé pemé qé éshté
ende e pazhvilluar dhe pér té duhet té kujdeseni ju té€ rinjté qé ta punoni, ta
kultivoni né kohé, qé té rritet, té begatohet, té pasurohet, té¢ degézohet dhe
té japé gjithnjé fryte mé t€ mira” Né kété kontekst, Besimi shprehu déshirén
qé festivali té shndérrohej né festival té tradités kosovare, meqé deri atéhere
njé veprimtari e tillé nuk ekzistonte dhe, pér té marré shpérblime, artistéve
kosovaré u ishte dashur té shkonin né republika té tjera té ish - Federatés
Jugosllave. Mé tej, Besimi theksoi: “Eshté e vérteté se kemi béré shumé pak



Nga filmi “Era dhe
Lisi”, 1978

filma, por éshté edhe e vérteté se kjo ka ndodhur jo pér shkak t&€ mungesés
sé déshirés soné, por pér shkak té interesit t€ ish-shoqérisé jugosllave, qé
né kété fushé shumé t€ ndjeshme dhe me dobi masive té dukemi sa mé pak
te njerézit. Por ja qé né kéto rrethana té reja tash filluam té ecim me hapat
tona dhe éshté shenjé e miré qé Festivali... pa marré parasysh té€ metat qé
kishte, ishte i suksesshém”

Fill pas nderimit té filmit “Era dhe lisi”, Besimi zhvilloi njé bisedé me
Jusuf Gérvallén, ku, lidhur me shpérblimet, dha kéto mendime: “Aq i
pérkédhelur e orientues pér njé pjesé krijuesish, e sidomos pér opinionin
e gjeré, dhe aq i pérbuzur nga njé palé tjetér krijuesish, e dizorientues kur
té béhet shprehi ta gjakosh, shpérblimi na del heré doré e buté néne, qé té
inkurajon pér pushtimin e hapésirave té reja artistike, heré djall me brirg,
qé té ndjell pas me koketime e pérkédhelje té rrejshme dhe té€ shmang nga
rruga e mbaré. Ngjajshém me zanat dhe orét e Heraklit, qé e ndillnin secila
pér vete, né rrugén e vesit a té virtytit. Shpérblimin e lakmojmé, e duam: e
ngremé lart si transparent, qé para botés ta konfirmojmeé vlerén, té cilén se
kemi konfirmuar, ndoshta, né njé vepér té caktuar. Shpérblimin e urrejmé,
e shajmé; ia nxijmé fagen ndérsy botés, kur béhet pér ne ‘rrush i tharté né
pjergullén e lart€. Cqéndrim té mbajé krijuesi - puné e véshtiré”

3. Pikéllim dhe optimizém

heraherés prej tij pér ecjen mé pérpara té kinematografisé e
té teatrit kosovar, nuk ishin marré parasysh ose thjesht ishin
shpérfillur nga “t€ deleguarit komitetllinj, qé u ra ndérmend t€ shkelnin
pér heré té paré né kéto fusha atéhere kur u eméruan drejtoré té
pacénueshém” (Shénime té Besim Sahat¢iut, Prishtiné, 14 mars, 2002, £.8).
Le té hapim njé kllapé té vogél. Mé 1987 Besimi u emérua redaktor
pérgjegjés i PKA né TVP, pér njé mandat katérvjegar. Paraqiti doréheqjen
pas vetém njé viti e shtaté muajsh, ngaqé keqtrajtohej sistematikisht nga
drejtori dhe bashképunétorét e tij serbé. Pas mé pak se njé viti, TVP u
mbyll pérgjithmoné.
Megjithése koha si redaktor pérgjegijés ishte e shkurtér, Besimi béri té
mundur xhirimin e dy teledramave: “Lulepjeshkat e dashurisé¢” e Agim

>

Sopit e “Dhembja..” e Ismail Ymerit. Kaq ishin xhiruar gjithsej gjaté

B esimit i dhembte né shpirt qé¢ shumé nga mendimet e shfaqura

gjashté viteve té méparshme (“Laura e Lita” dhe “Fluturimi i trumcakut”).

Me pikéllim té ligjshém, Besimi konstatonte se né shtyp synohej t’i
fshihej emri dhe veprat nga “listat” pérkatése. “Béhen aludime e spérkatje
té félliqura” revoltohej me té drejté. Qysh mé 1980, ai pat propozuar né
shtyp pérkthimin e afro pesémbédhjeté veprave té domosdoshme, por
iu kundérvuné. Mjerisht ishin pérkthyer vetém dy libra pér teatrin, pér
filmin as edhe njé i vetém! Pérsa u pérket vlerésimeve qé jepeshin pér
krijimet kosovare té skenés e té ekranit, Besimi thoshte se, jo rrallé, ato
“nuk do t'i bénin as shikuesit analfabeté té vendeve té zhvilluara”. Fill
paskétaj shtonte se i vinte keq qé “duket se po e teproj! Nuk padit askénd
pér sjelljet vulgare e madje edhe vandale. Mungesa e punés i ka helmuar
té gjithé, i ka béré gati té pamundura kontaktet normale, té kulturuara e
njerézore!... Vegse ne jemi vitalé dhe evropiané! Edhe koha do ta béjé té
vetén... Do té béhet miré! Herédokur!” (Shénime..., v. cit., Prishtiné, 14
mars, 2002, f. 8).

4. Vendlindja

€ 2 tetor 1935, né Pejé, qytet me tradita té hershme atdhetare
M e kombétare, i trevés sé Rrafshit té Dukagjinit, djep i Kanunit

té Leké Dukagjinit, u lind njé personalitet i shquar i kulturés
mbaréshqiptare, regjisori dhe intelektuali poliedrik, Besim Sahatciu.
Lagjja ku u lind Besimi quhet Kapeshnicé dhe deri voné cilésohej si
cerdhe e “pjesés mé té shéndoshé e mé atdhedashése” té asaj treve.

Peja, né té vérteté, pérbén njé qendér té vjetér banimi. Nga té dhénat
qé ofron historia e qé gjejné pasqyrim né materialet e ndryshme mbi
komunén me té njéjtin emér, kjo e fundit, si vendbanim daton qé
nga kohérat mé té hershme ilire, duke qené qyteti mé i réndésishém
i Dardanisé sé lashté dhe njé nga kryeqendrat administrative té krejt
Rrafshit t&€ Dukagjinit. Déshmi bindése né kété aspekt jané objektet e
shumté qé jané zbuluar gjaté gérmimeve arkeologjike.

Pején gjaté historisé e hasim me emra t€ ndryshém: né periudhén
e hershme iliro-romake ka qéné ,,pagézuar” Siparantum, kurse gjaté
mesjetés Pech (Peké, P(j)eké), Peka, Pentza dhe Forno. Né njé dokument
latin té vitit 1202, - mé i vjetri i gjetur deri mé sot, - na shfaqet si Pechi.
Né até kohé né Pejé ishte e zhvilluar tregtia. Aty gjendej edhe Kolonia e
Dubrovnikasve. Peja, si ,Siparantum Dardan’, pérmendet né njé harté
né librin ,,Gjeografia” té Ptolemeut, né shekullin III-IV. Duke qené
nén sundimin e romakéve, Peja, me statusin e Municipium-it, shénoi
shkallén mé té larté té lulézimit, duke u radhitur ndér qytetet kryesore té
Dardanisé, fill pas Ulpianés (Prishtina e sotme).

Peja, bashké me rrethinat, pas betejés sé Fushé Kosovés (1389) e deri
mé 1462, u administrua fillimisht nga Balshajt e mé pas nga dukagjinasit
Lekeé dhe Pal, té cilét lané gjurmé né historiné e saj. Nuk éshté e rastit qé
lugina e Drinit té Bardhé edhe sot e késaj dite thirret Rrafshi i Dukagjinit.

ME tej, deri né dhjetévjetéshin e katért té shekullit XVI, Peja béri pjesé
né Sanxhakun e Shkodrés. Turqit osmané e quajtén Pején ,,Ipek’, qé ka
kuptimin “méndafsh”. Né té vérteté, mund té hamendésohet se emri i
qytetit vien nga fjala “pe’, pra “fije” - né pérgjithési, dhe fije méndafshi - né
veganti.

Gjaté shekujve Peja ruajti dhe trashégoi ndikime nga mé té ndryshmit,
cka “lexohet” lehtésisht né ngrehinat romake, bizantine, sllave dhe
osmane, qé, gjithsesi, shumé-shumé ,,bashkéjetuan”, por nuk mundén
té zhbénin vlerat kulturore popullore autoktone autentike shqiptare, té
mishéruara né ngrehinat, arkitekturén, skulpturén e sidomos doket e
zakonet dardane.

Dyndja e turqve osmané u shoqérua me njé prani té ndjeshme té
kulturés islame né jetén shpirtérore dhe né kulturén léndore té késaj treve.
Le té pérmendim pér ilustrim, - krahas kompleksit té Patrikanés sé Pejés,
- kullat e shekujve XII-XIX, sarajet, xhamité, teqeté, mesxhidet, varrezat,
tyrbet, mullinjté, hanet, sahatkullat, urat, shatérvanét, krojet publike
(¢ezmat), kajnakét (burimet), hamamet (banjot publike) etj.

Nga gendér tradicionalisht ekonomike - kulturore, né fundshekullin
XIX Peja u bé edhe gqendér e Rilindjes Kombétare. Mé 23 janar 1899
né kété qytet u mblodh njé kuvend i madh, ku morén pjesé rreth 500
delegaté, té ardhur kryesisht nga Vilajeti i Kosovés, sidhe pérfagésues nga
vilajetet Manastir e Janiné. Pas gjashté dité punimesh, u formua Lidhja e
Re Shqiptare - Lidhja e Pejés ose Besa-Besé, me kryetar Haxhi Zekén.

MEé 29 tetor 1912, Peja flaku tej zgjedhén osmane, por ra nga shiu né
breshér, pra u pushtua nga forcat malazeze, pér té kaluar né vazhdimési:
nén sundimin e Austro-Hungarisé (1915), té Mbretérisé Serbo-Kroato-
Sllovene (1919), té Italisé fashiste (1941), t¢ Gjermanisé naziste (1943) dhe
té Jugosllavisé (1945), derisa, pas ndérhyrjes sé forcave t&€ NATO-s, luftés
sé UCK-sé, me pérkrahjen aktive nga mbaré populli i Kosovés, mé 16
Qershor 1999 u ¢lirua njéheré e pérgjithmoné nga zgjedha e huaj.

Besimi me fizharmoniké,
Pejé, 1950

5. Fémijéria dhe rinia me gojén e Besimit

vendbanim gjithaq té zakonshém, me shumé gjéra té pérbashkéta

me qytete té tjeré, sidomos me ata ku shkolla ngjason me bashkiné e
me kinemané, me restorantin e me té gjitha ngrehinat e tjera, té cilat rriné
né radhé, té ndértuara gati-gati me t€ njéjtin stil, ndonjéheré me ngjyra
té papérshtatshme, por qé nuk i bezdisnin pronarét e as klientét pérkatés.
Edhe prindérit e té aférmit e Besimit ishin pjesé pérbérése e kétij qyteti
dhe e bashkésisé sé tij. Gézonin shéndet té ploté, hanin miré dhe nuk e
tepronin né pije, qofshin ato alkoolike, por edhe kafe e ¢aj.

Pra, né njé mjedis té till¢, t¢ mbushur plot e pérplot me tradita e
ngjarje historike, e pa dritén e diellit Besim Sahatciu.

Ata gé e njohin qysh né fémijéri, thoné se Besimi ishte bukurosh e
bardhosh, me floké géshtenjé, me sy té ndritshém e té 1évizshém. Kishte zé
té émbél. Kujtesén e kishte té pérkryer dhe jepte pérgjigje té matur, ndaj
¢do fjale, qofté e miré apo e keqe.

Zgjuarésia dhe mprehtésia e Besimit rané né sy té kujtdo qé pati rastin
té punonte e mé pas té bashképunonte me té.

Né véshtrim té paré té linte pérshtypjen se ishte i ftohté. Kjo nuk
déshmonte pér kurrfaré cinizmi, por pér njé “koracé mbrojtése” pérballé
té panjohurve. Besimi pati gjithmoné njé kérshéri gati-gati fémijérore,
té pashprehshme me z¢ té larté; ishte i pajisur me njé numur t€ madh
aftésish, ¢ka i dha mundési té afirmohet né shumé fusha: si pérkthyes, -
fillimisht, - si publicist e mé pas si regjisor, kritik arti, eseist dhe estet.

Kudo do té tregonte talent, do té krijonte teknika té reja dhe do té
pérdorte mjete té efektshme e té freskéta. Besimi i ngjante njé luleje té
rrallé té njé talenti qé hapej petal pas petali. Ai sikur ishte i paracaktuar
nga fati té jetonte disa jeté njéherazi brenda njé jete té vetme, qé i ishte
dhéné, ashtu si ¢do gjallese.

Né njé rréfim qé pat béré pér gazetén “Koha” (daté 28 gershor 1995),
Besimi i vé né dijeni lexuesit se ishte lindur mé 1935, né gjirin e familjes
sé Kazazéve, q¢ mbiemrin Sahatciu e mori falé zejes sé oréndreqésve, té
cilén e trashéguan brez pas brezi. Peja e fémijérisé sé tij kishte njé emérues

P ejanét ishin njeréz si té gjithé njerézit - t& zakonshém, né njé



“ i Besimi me Besén,
A e Y . L2 Pejé, 1960

té pérbashkeét - varfériné. Kénagésia e vetme ishte kinemaja e vogél dhe
repertori i saj tejet modest. Falé filmit dhe leximit té librave, Besimi
mundi té kapércente kufijté provincialé. Shkollén fillore dhe unike i kreu
né Pejé. Pasuan semimatura, gjimnazi dhe studimet pér letérsi botérore,
né Beograd.

Vitet ’50 té shekullit té kaluar, ashtu si pér té gjithé shqiptarét e
Kosovés, edhe pér té rinjté e Pejés, njé nga té cilét ishte Besimi, pérbénin
vetém fillimin e njé periudhe té mundimshme nén trysniné rankoviciane.
Dyert e kulturés pér ta vazhdonin té rrinin té kygura, té vetmet té hapura
ishin gelité e burgjeve. Besimi sapo i kishte mbushur té pesémbédhjeté
vitet e jetés, kur u bé pjesétar i njé orkestre té qytetit té lindjes, qé
po e zhvillonte veprimtariné né gji té shoqérisé artistike amatore té
sapoformuar “Pérparimi”. Aty t€ rinjté mblidheshin, organizonin mbrémje
vallézimi dhe interpretonin kéngé e melodi t€ ndryshme, pa partitura.

6. Zgjimi i njé éndrre

Vacolini, amatoréve iu dha mundésia té njihen me teatrin, aktrimin,

shfagjet e atéhershme dhe aktorét mé né zé: Ragip Loxhén, Krist
Berishén etj. Shokét e paharruar té rinisé - Shefqet Locin, Myrteza
Nura-Xajén e té tjeré, Besimi i sjell né kujtesé me nostalgji, bashké me
dhembjen gé, pér shkak té varférisé materiale, edhe pse té shkélqyer né
mésime e té talentuar, u detyruan té braktisnin bankat e shkollés. Tepér té
pakét ishin ata q&, falé kémbénguljes stoike, arritén té ¢ajné né jeté. Té tillé
Besimi pérmend Xajén, Shefqet Decanin e ndonjé tjetér. Sa pér shkollim
té femrave thuajse nuk mund té béhej fjalé. Ato numuroheshin me gishtat
e njérés doré.

Besimi fliste me mirénjohje pér mésuesit, qé “ishin té rinj e té
pérkushtuar”. Ata ligjéronin dhe njéherazi mésonin edhe pér vete,
thellonin njohurité qé kishin marré né shkollat qé kishin kryer, jo mé
tej se t& mesme. Ata pérndiqeshin nga regjimi serbomadh dhe “gézojné
respekt nga gjenerata joné sepse flijuan vetveten pér té na dhuruar dije”
Besimi pat dégjuar mé voné se disa nga mésimdhénésit kishin marré
urdhér qé té ngelnin né klasé sa mé shumé nxénés shqiptaré, gjoja pér
shkak té “kritereve”. Strategjia rankovigiane synonte arsimimin e cunguar
e té tkurrur té sa mé pak shqiptaréve. Zbatimin e kétij plani djallézor
regjimit ia lehtésonte njohja tejet e dobét e gjuhés shqipe sidomos né
zonat periferike, njé nga té cilat ishte edhe Peja. Né kété qytet gjysma e
banoréve fliste vetém turgisht. Shqipen letrare e njihnin fare pak veté, ¢ka
ndikoi drejtpérdrejt edhe né shpérnguljet masive né Turqi té shqiptaréve
etniké, té shogéruara me tragjedité e pérmasave t€ médha té ndarjes sé
dhunshme té familjeve.

I ndikuar nga teatri e sidomos nga muzika, Besimi mésoi té luante né
disa vegla njéherazi. Dy mésues kémbéngulnin qé ai té vazhdonte shkollén
e muzikés né Prizren, por nuk pranoi té shképutej e té largohej nga shokét
dhe nga rrethi i miqve pejané. Pra, mbeti gjimnazist né qytetin e lindjes.

Me kalimin e kohés, tek Besimi u shtuan etja dhe entusiazmi
pér ngritjen e métejshme kulturore, ¢cka né kushtet e atéhershme ia

P as pérzgjedhjes rigoroze nga njé profesor ¢cek me emrin Franjo

favorizonte sadopak aktivizimi sa mé i dendur né shoqériné “Pérparimi”.
Por ¢do e miré, thoté populli, e ka edhe njé té keqe. Duke harxhuar pjesén
mé t€ madhe té kohés né shoqériné e lartpérmendur, Besimi i la pas dore
mésimet e mé pas krejt shkollén. Tingéllonte paradoksale qé shkollén po e
shpérfillte po né emér té té njéjtit pikésynim qé kishte ajo, pra né emér té
lartésimit té nivelit té vet kulturor, kété heré jo pérmes librave shkollore,
por pérmes interesimit té gjallé pér teatrin, filmin, letérsiné... Kjo e fundit,
né fakt, pér shkak té censurés sé rrepté, i ofronte vetém disa autoré sllavé,
- rusé dhe sérbé, - duke ia mbyllur dyert qé e ¢onin tek Migjeni, Noli,
Naimi, Fishta, Konica etj. Ata shoké té€ Besimit, qé guxuan ta kapércenin
“pragun e hekurt’, u burgosén, sikurse ndodhi me Shefget Deganin,
avokat i njohur né Pejé, apo me Xaje Nurén.

Besimi u bé “mik” me filmin qysh herét, kur nuk i kish mbushur
ende té pesé vitet. Ishte njé zhurnal, si¢ i thoshin asikohe, pra njé film
dokumentar, qé shfaqej para atij artistik. Besimi ishte i mitur dhe e kishte
marré me vete né kinema véllai i madh. Béhej fjalé pér alpinistét italiané.
Né koké iu ngulitén pamje krejt té cuditshme, fare t€ ndryshme nga ato qé
kish hasur né jetén e pérditshme. Ekrani i madh e béri sakaq pér vete, si
me magji. Ky do té shndérrohej né pasion e né qéllim té jetés sé Besimit.
Studimet e letérsisé botérore né Beograd i béri mé fort ngaqé kjo ishte
déshira e profesoréve, se sa pérzgjedhje e atij veté. Pér mé tepér, asikohe
letérsia kéqyrej si dicka gati-gati e padobishme pér jetén. Ky ishte shkaku
qé shumica e shokéve té Besimit prireshin té vazhdonin mjekésiné apo
drejtésiné.

7. Kthimi

as dy vjetésh, Besimi i ndérpreu pérkohésisht studimet pér letérsi
P botérore, ngaqé e ndjeu pérséthelli se né shpirtin e tij tash e tutje

kish vend vetém pér regjiné e filmit e té teatrit. Nga Beogradi u
kthye né Kosové mé 1963 dhe pas njé viti u punésua si pérkthyes né
“Rilindja”. U martua, u lind fémija i paré, Besniku, dhe u vendos né
Prishtiné. Aty erdhi pér pesé muaj dhe géndroi pesé vjet, kohé gé e quajti
tepér té vlefshme pér grumbullim pérvoje dhe ngritjeje profesionale.
Shqipéroi njé numér té madh krijimesh letrare: prozé, poezi, ese.

Nga ana tjetér kéto ishin vitet kulmore té politikés shtypése ndaj
shqiptaréve. Atmosfera u réndua edhe mé tej pér Besimin ngaqé véllain,
Xhavitin, ia arrestuan dhe ia dénuan me burgim té réndé né Nish.

Gjendja u lehtésua disi pas Plenumit té Brioneve (1966), kur, edhe pse
pér shkaqe té njé natyre krejtésisht tjetér, u larguan nga skena politike
ushtruesit e drejtpérdrejté té dhunés e té terrorit né Kosové. Fill paskétaj u
celén fakultete dhe gazeta “Rilindja” nisi té botohej pérdité.

Né “Rilindja’, Besimi pati rastin té njihej me shkrimtaré dhe
intelektualé, si Anton Pashku, Vehap Shita etj. Né rrethana té tilla
té shtendosura disi, Besimi mendoi se kishte ardhur momenti i
pérshtatshém pér té realizuar éndrrén e vet té zemrés. Mé 1968 u nis pér
né Zagreb pér t'u regjistruar né Akademiné kroate t& Filmit, pér regji.
Natyrisht, nuk kish as idené mé té zbehté se ¢faré kérkesash duhej té
pérmbushte pér njé gjé té tillé. Ndérkaq mori vesh se do té luftonte pér njé
nga pesé vendet vakante krahas treqind e ca kandidatéve!

Duhet théné se né até periudhé Besimit i ishte 1ékundur besimi se
mund té béhej regjisor. Shkakun e késaj médyshjeje e gjejmé né moshén
relativisht t&¢ madhe, “tejstudentore” té tij, ¢ numuronte tri dekada e
gjysmé. Zemra i thoshte té mos ngurronte, por ta hidhte hapin me guxim.
Themi zemra, sepse mjeshtéria qé éndérronte ta bénte té vetén, ashtu si
letérsia, nuk ishte fitimprurése, si, bie fjala, jurisprudenca apo mjekésia.
Né vend té té ardhurave té majme materiale e monetare, regjisura i lypte
mund e sakrifica t€ vazhdueshme, pérsiatje té thella, puné hulumtuese e
zhbiruese, harxhim nervash e net pa gjumé, ankthe qé do t€ shogéronin



¢do vénie né skené apo ekranizim, sepse nuk i dihej si do t’i priste e si

do t'i pércillte ato kritika e specializuar dhe artdashésit. Ishte qysh tani i
vetédijshém se vepra qé nuk arrinte té ngjitej me dinjitet né skené apo té
zinte vend si duhej né ekran, mund té quhej vetém e vetém thjesht letérsi,
jo dramé apo skenar.

Besimi me véllezérit

8. Sprova e madhe e suksesshme

e me pasoja té rénda, sepse njé déshtim i mundshém, pérveg pezmatimit
e fyerjes né sedér, do té sillte vetvetiu edhe humbjen e vendit t€ punés.

Komisioni provues kishte né gjirin e vet personalitete té shquara té jetés
teatrore kroate, si Ranko Marinkoviq, Dushan Vukotiq, Ante Babaja. Dy
té parét mbaheshin si profesoré té¢ médhenj, ndérsa i treti si regjisori mé i
shquar i Kroacisé. Ndérkaq, si¢ e vumé né dukje mé lart, nga disa gindra
kandidaté, do té dilnin ,,fatlumé” vetém katér ose pesé syresh. Duke qené
tepér rigoroz, komisioni njihte vetém vlerat e miréfillta, jo mosvlerat apo
antivlerat. Ceshté e vérteta, Besimi vinte aty me njé bagazh té réndésishém
njohurish nga letérsia botérore, qé e kish grumbulluar dhe “pértypur” imét
gjaté dy viteve té studimit né Universitetin e kryeqytetit serb. Shekspirin, si
dhe mjaft klasiké té shekullit XIX, sidomos ata rusé, i njihte me rrénjé. Pér
kaq i hynte né puné Beogradi, sepse, sidomos pas punimeve té Plenumit
IV té Lidhjes sé¢ Komunistéve té Jugosllavisé, ashtu si té gjithé shqiptarét e
vérteté, as Besimi nuk donte té kthehej mé atje. “Té paraqitej apo té mos
paragitej né konkurs? Kjo ishte ¢éshtja!” po ta perifrazonim Hamletin. Né
ato caste vendosi t'ia hapte zemrén profesorit Ranko Marinkovig.

“Pérderisa Branko Gavella, regjisori mé i miré i Zagrebit, i njé moshe me
ty, e kaloi sprovén me sukses, pse t€ mos ia dalésh mbané edhe ti? Mos iu ndaj
konkursit, pra!” - i dha guxim profesori, i cili, padyshim, ia njihte aftésité dhe
prirjen Besimit. Pejani i mengur ia dégjoi fjalén dhe nuk u pendual

Né ato vite, né ish-Jugosllavi mundésia pér té vazhduar studimet pér
regji quhej fat i madh. Falé pérgatitjes me themel, Besimi ia doli mbané
me sukses. “Kurré nuk e harroj ditén e komunikimit té rezultateve, se
si shtyheshim si sardele né sallén e madhe té fakultetit. Atéboté kisha
respekt té posagém ndaj veprés sé Ranko Marinkoviqit, letrar e dramaturg
i njohur i Kroacisé dhe kur e pashé se si ai ishte edhe kryetar i komisionit
pér provimin pranues, pata tronditje té madhe... Megjithaté, vértet ia
dola njé pune jo té lehté: sigurimit té sé drejtés pér té vazhduar studimet
pér regji té filmit né Zagreb. Ishte viti i paré qé atje u hap dega e filmit..”
kujtonte me emocion Besimi.

Paraqitj a né konkurs dhe sidomos dalja fitues ose jo, ishin sprova me rrezik

Besimi me Dushan
Vukotig, Rugové 1972

Nga “Dervishi dhe
vdekja”, 1971

e e

Studimet zgjatén katér vjet dhe Besimi mezi po priste té kthehej
prané familjes. Me té mbaruar fakultetin dhe me t'u diplomuar, drejtori i
“Zagrebfilm”-it i propozoi té punonte si regjisor né até shtépi filmike nga
mé té suksesshmet. “Nuk e di né kam béré miré apo keq, por dicka smé
mbante mé aty” shprehej Besimi.

Komisioni i caktuar nga Akademia e Filmit, Teatrit, Radios dhe
Televizionit, i pérbéré nga Georgi Paro, pedagog i késaj Akademie, regjisor
teatri, dhe Tomisllav Durbeshiq, pérgjegjés i katedrés sé regjisé teatrore né
Zagreb, vlerésoi lart realizimin e komedisé “Revizori” té Nikolai Gogolit, t&
pérgatitur e té shfaqur né skenén e Teatrit Popullor Krahinor né Prishtiné,
mé 16 mars 1972, nga Besim Sahatciu, dhe e diplomoi kété té fundit si
regjisor. Kjo ishte, né fakt, puna e diplomés e Besimit.

Né njoftimin e nénshkruar nga poeti Eqrem Basha (“Rilindja’, mars
1972), theksohet se “ky regjisor i paré né krahiné me diplomé akademie pér
kété degg, ka realizuar edhe njé film té shkurtér artistik, t& quajtur ‘Dervishi
dhe vdekja; sipas motiveve té veprés me t€ njéjtin titull té shkrimtarit Mesha
Selimoviq. Anétarét e komisionit qé e pané kété shfagje né sallén e Teatrit
Krahinor, mbetén shumé té€ kénaqur me punén e regjisorit Besim Sahatciu.
Sipas fjaléve té pedagogut dhe regjisorit Georgi Paro, “shfagja e ‘Revizorit’
qge njé realizim i suksesshém dhe né njé nivel té larté profesional”.

9. Njé mendim i Besimit si kritik arti

e vleré té vecanté vjen tek lexuesi artdashés zbérthimi, si
M gjiithmoné, me fjalé té kursyera, i veprés sé Gogolit, nga veté

Besimi: “.. Nuk kané té drejté ata qé thoné se e qeshura nuk
ndikon tek njerézit kundér té ciléve éshté drejtuar... Talljes i frigohet
edhe ai, i cili nuk i frigohet asgjéje né boté... ‘Mé dhembte shpirti kur
shihja se aty, pikérisht né vlugun e jetés, ka aq shumé banoré té shurdhét,
té vdekur, té tmerrshém, pérkrah acari i ashpér né shpirtin e tyre dhe
shkretia shterpe né zemrén e tyre’ thoshte veté Gogoli. Ndonése krijues
me ndjenjén tragjike té jetés, madje i denjé pér tragjedianét e médhenj
helenas, Gogoli shkroi komedi. I téré opusi i tij i pasur letrar té bén ‘té
geshésh me lot€ apo ‘té qeshésh duke i kércélluar dhémbét’ Jo rastésisht,
Dostojevski shprehej: “Té gjithé ne kemi dalé nga kapota e Gogolit.. I
inspiruar aq organikisht nga ‘lénda e paré, nga jeta e mjerueshme e Rusisé
sé kalbur cariste, ku ‘forca e politikés ishte brutale, sikurse edhe né ¢do
vend tjetér me qytetérim té pazhvilluar, Gogoli, i vetédijshém se drama
origjinale éshté pjekuri, jo vetém e letérsisé, por edhe e genies kombétare,
para 137 vjetésh shkroi pjesén e paré ruse me famé botérore, komediné
shoqérore-politike ‘Revizori. Q& atéhere, Pushkini i matur foli i fashinuar:
‘Si éshté e mundur qé me aq zotési té deshifrohet njeriu dhe té paragqitet
sakaq i téri, vetém me ca vija, si té ishte i gjallé’? Ndérsa bashkékohési yné,
D’Amiko, historian i teatrit botéror, me gjuhén e tij t€¢ pérmbajtur prej
shkencétari: ‘Suksesi i Revizorit qe tejet i madh né kohén e vet, por mbeti
i kétillé edhe pas njé shekulli, sepse me cilésité e veta té mrekullueshme
piktoreske &shté njé tablo e punuar me qartési dhe harmoni klasike... Nén
komiken e vet kjo komedi fsheh pikéllimin trondités qé ka prejardhje
té theksuar ruse, por qé merr vlera universale. Kétej edhe jemi nisur né
pérpjekjet tona pér té inskenuar ‘Revizorin’ pér heré té paré né skenén
toné té re, 27-vjegare, plot 137 vjet pas premierés sé saj té paré. Zgjidhjen
e gjuhés dhe té mendimit té sotém teatral né inskenimin e saj, duke
pasur parasysh ndjeshmériné e publikut té sotém, e bémé me pérkujdesje
e respektin mé t&€ madh ndaj autorit. Prandaj shpresojmé se jemi né
shérbim té tij dhe té publikut toné”.

Besimi me Gani Bobin,
Portorozh, 1976

10. Né Televizionin e Prishtinés

dérkohé né Prishtiné u themelua “Kosovafilm”-i, ¢cka ia “pérkédheli”

Besimit shpresén se mund té realizonte planet qé pat bluajtur né

koké pér filma t&¢ mundshém. Me hapjen e Televizionit té Prishtinés,
mé 1975, u punésua né kété institucion. Ndérkaq béri regji edhe pér teatér,
por xhirimi dhe regjia e filmit ishin ato qé e preokuponin me pérparési.

Né Televizionin e Prishtinés (RTV) punoi si regjisor i emisioneve nga
meé té ndryshmet. Kété e shihte si detyré, q€, donte sdonte, nuk mund
ta anashkalonte, pér mé tepér qé té diplomuarit e tjeré pér regji ishin
té rinj, pa pérvojén e duhur. Njé prej tyre ishte Ekrem Kryeziu, qé kish
mbaruar pér dramaturgji. Bashké me té, Besimi pérgatiti disa emisione,
duke u munduar t’i paraqitnin si filma dokumentaré. Lidhur me kété,
Besimi vinte né dukje: “Patém fat qé atéhere pér realizimet televizive
né Rilindje’ shkruante njé pené shumé e mprehté e gazetarisé sé
atéhershme, Gani Bobi, sepse vlerésimi i miréfillté i veprés ishte ndoshta
problemi mé i madh i kohés. Nuk éshté véshtiré qé né njé rreth té
pazhvilluar e té mbyllur, si¢ ishte Kosova e fillimit té viteve '70, té fitosh
komplimente dhe urime pér puné. Publiku mbetet kriter, por gjithsesi
kriter shumé abstrakt dhe shpesh i pagéndueshém né vlerésimin e
cilésisé artistike té veprés. Késhtu, analizat e njohésve té rrallé si Gani
Bobi, na ndihmonin ta kuptonim efektin e veprés dhe vendin toné si
realizues. Njé puné e tillé natyrisht nuk éshté e lehté”.

Duke u pérfshiré né disa profesione, Besimi sikur i kundérvihej
mekanizmit, sipas té cilit je i detyruar té jesh i lidhur pas njé hallke t&
vetme, e cila nuk t&€ mundéson, madje té€ ndalon t€ shijosh artin né mé
shumeé se njé trajté té tij. Qéndrimi i Besim Sahatgiut té kujton até té
rilindésve, ¢ka do ta ¢onte drejt realizimit té njé vepre madhore, me vlera
té shumanshme. Mencuria, ndershméria dhe talenti i Besim Sahatciut u
shuméfishuan nga aftésité e tij té rralla organizative. Burimi i suksesit t&
Besimit, krahas urtésisé, éshté pérqafimi nga ana e tij i vlerave madhore:
mirésisé, té vértetés, té bukurés, té cilave jo rrallé u jané kundérvéné
forcat e erréta, t€ mbartura nga ligésia, shpirtngushtésia dhe mungesa e
talentit.

11. Ideté e Besimit pér regjiné

arti i miréfillté, i shikuar nga njé kénd modern, pérparimtar. Me fjalé

té tjera, njé teatér e njé film qé nuk synojné t'i japin shikuesit thjesht
zbavitje dhe as utilitarizém vulgar.

Koncepti modern i Besimit parakupton faktin qé arti i spektaklit
skenik apo té ekranizuar éshté njé art kompleks, sinkretik. Né realizimin
e tij japin ndihmesé, drejtpérdrejt ose térthorazi, shumé elemente
heterogjene: pjesa apo skenari, figura, dekori, interpretimi, muzika,
koreografia. Nga ana tjetér, cilésia e spektaklit, e shfagjes, nuk varet
nga cilésia e njé elementi té vetém, por e té gjithéve, nga harmonizimi i
tyre. Dhe, pér té gjitha kéto pérgjegjésiné e mban regjisori. Besimi, me
bonsensin qé e shquante, ishte i bindur se tekstit, po ge se do té ishte
vértet dramatik, jo thjesht letérsi, sa pér t'u lexuar, i pérkiste vendi kryesor
né spektakél, ngaqé nénkuptonte dhe pérmbante né vetvete manifestimet
dhe zhvillimet e mundshme té elementeve té tjeré.

Né kété kuadér, Besimi, duke pranuar liriné e regjisorit pér té béré
ndérhyrjet “kirurgjike” t&¢ domosdoshme, pra shkurtimet e njé teksti
té zgjatur e proliks, pér ta béré mé shprehés, mé lakonik e mé elegant,
ishte kundér ¢natyrimit té thelbit té tekstit. Duke béré fjalé pér stilin,
Besimi kémbéngulte mbi domosdoshmériné e njé distancimi qé duhet
té adoptojé arti i spektaklit. Me kété kishte parasysh mbérritjen né até
realizim, qé, duke u nisur nga realiteti, do t&€ dukej si digka e re, me t&
gjithé elementet pérkatés, té njohur, falé shtimit té atij ritmi té brendshém,
atij thelbézimi dhe filtrimi té natyrés, nga ana e njé artisti té vérteté, e njé
regjisori me shpirt krijues.

Besimi orientohej shumé miré edhe né dramaturgjiné botérore. Por
admirimi pér Shekspirin, Gogolin, Molierin, Goldonin, Shilerin etj, nuk e
pengonte qé t&€ mos pranonte en bloc krejt krijimtariné e tyre. Késhtu, bie
fjala, ai nuk ishte i njé mendjeje me ata q€ synonin té vinin né skené edhe
ndonjé vepér pa vlera té epérme, pagka se ajo mbante firmén e njé krijuesi
me famé. Ca mé lehté e kishte né kété aspekt me autorét vendés, kur
krijimet e tyre pér skenén apo ekranin nuk kishin konflikt té natyrshém

Ideali i Besimit ishte njé teatér e njé film, qé i pérshkonte si fill i kuq



e té besueshém, kur rolet nuk ndaheshin si duhet, kur skenografia apo
dekori nuk u shkonin pér shtat materialeve té shkruara.

Besimi, né shkrimet e veta pér teatrin dhe kinematografiné, iu
drejtohej jo vetém specialistéve, eruditéve, por edhe njerézve té thjeshté,
dashamirésve dhe “konsumatoréve” té artit skenik e té ekranizuar, qé
mbushnin sallat e teatrove apo té kinemave.

Po t'i mblidhnim t€ gjitha materialet e Besimit me kété temé, té botuara
ose jo, do t& pérftonim njé kompendium me vlerén e njé udhérréfyesi, té njé
manuali t€ nevojshém pér edukimin e shijeve artistike.

Besimi nuk shpérfilli, pérkundrazi: i pati “libér jastéku” dokumentet e
dorés sé paré, sidomos véllimet e panumurta t€ krijuesve dhe té kritikéve
té artit, g€ i shohim edhe sot né bibliotekén e shtépisé sé tij né Prishtiné.
Krahas késaj bibliografie té pasur, té shkruar né gjuhé, qé jemi mésuar t’i
quajmé té médha e té vogla, - rusisht, fréngjisht, anglisht, gjermanisht,
italisht, serbokroatisht, maqedonisht, shqip etj, - dobi pati edhe nga
“arkivat e gjalla” té teatrit e té filmotekeés, té cilat i ndenjén vazhdimisht
té hapura. Pér té paraqitur njé pjesé t€ miré té ecurisé sé artit skenik e té
ekranizuar shqiptar né Kosové, Besimi nuk zbatoi ményrén e shtjellimit
té thaté, pseudoshkencor, por até té rréfimit né stil e né gjuhé té zgjedhur
e té kuptueshme pér té gjithé. Pa ua humbur profesionalizmin e thellésiné
mendimeve, kjo i bén shkrimet e tij tepér térheqés pér lexuesit. Tezat e
Besimit, me karakter té pérgjithshém e pérgjithésues, “ndérpriten” nga
ilustrime térheqése, nga portrete ekspresive aktorésh, nga vlerésime

sintetike té skenave té dramave apo té filmave, cka ménjanon monotoniné.

Bien né sy zbérthimi i mjaft skenave dhe episodeve té fugishme, ku
Besimi déshmon pér shkathtési krejt té pazakonté né “pérmbysjen”
e situatave né kuptimin e trajtimit krejt ndryshe té konflikteve, té
autenticitetit té personazheve, té kalimeve té protagonistéve nga njé
gjendje shpirtérore né njé tjetér, duke pérdorur jo rrallé, me sens mase,
plasticitetin e té folmes arkaike. Kétu mund té pérmendim mendimet
kritike qé Besimi ka dhéné pér arketipat né krijime, si filmi “117” etj.
Besimi njihte pérséthelli té gjitha rrymat e prirjet qé kishin dyndur
ekranin e madh pér teté dhjetévjetsha rresht, anembané botés, duke
ushtruar ndikim té madh shogéror, ideologjik e politik mé shumé se

¢do art tjetér. Ai i referohej thénies sé Leninit se “filmi éshté arti mé i
nevojshém i socializmit”. Fuqiné komunikuese e depértuese té kétij arti
masiv e pat véné né dukje, jo nga kéndvéshtrimi i interesave komuniste,
por nga ai i interesave naziste, edhe Géringu, i cili dha urdhér té béhej
njé montim tendencioz i materialit té xhiruar pér filmin “Koracata
Potjomkin” té Ejzenshtejnit. Mé tej, Besimi ndalej né kinematografiné e
Hollivudit, e cila “amerikanéve u dha doré t€ lansonin gati né gjithé botén
meényrén e jetesés amerikane”. Kété kinematografi e konkurroi me sukses
njé media tjetér edhe mé masive - televizioni. Né Evropé ishte shfaqur
ndérkohé njé valé e re e filmit, me né krye Zhak Lyk Godarin, Lui Malin,
Shabrolin etj, qé kish pika té shumta kontakti me mediat filmo-televizive
dhe qé “kanonizohe;j” né thénien e Godarit: “Filmat artistiké mé té miré
jané ata qé kalojné né filma dokumentaré dhe anasjelltas”. Késisoj béhej i
mundur gérshetimi i filmit - realitet me filmin - iluzion.

Né njé bisedé me Rrahim Sadikun, qé u botua né faget e gazetés “Bota
e re’, Besimi shfaq, si gjithmoné, mendime plot brumé dhe me interes té
gjeré. “T¢ jesh regjisor filmi e teatri e t€ punosh né xhirimin e emisioneve
televizive, éshté njésoj sikur té jesh shkrimtar dramash e romanesh a té
shkruash artikuj gazetareské pér gazetén né té cilén punon... Regjisori,
(gjegjésisht) shkrimtari ka liriné krijuese dhe gjen mundésiné qé edhe
né emisione, artikuj, té futé idené e tij. Mirépo kéto emisione (artikuj)
qéndrojné jashté sferés ekskluzivisht artistike, qé éshté puna e njémendté
e regjisorit apo shkrimtarit. Sé kéndejmi lindin kérkesat, qé né mjedise
té zhvilluara televizive edhe realizohen, qé regjisori i vokacionit artistik
té merret vetém me xhirimin e filmave dhe dramave televizive. Nuk do
koment qé njé gjé e tillé shkon né té miré té té gjithéve”.

Né vazhdim, Besimi theksonte se pér regjisorin té gjithé pérbérésit,
- skenar, aktor, kameré etj, - kané peshén dhe autonominé e tyre pér
krijimin dhe realizimin né skené e né ekran té veprés pérkatése. Duke
qené se regjisori éshté boshti kryesor, i cili, para sé gjithash duhet t'i njohé
pérséthelli, por edhe t'i harmonizojé té gjithé pérbérésit, vepra né fjalé, né
fund té fundit, éshté vepér regjisoriale.

Sipas mendimit t&€ Besimit, koncepti estetik mund té evoluojé gjaté
xhirimit apo regjistrimit, por jo me sajesa t€ improvizuara. Duke folur



pér profesionin plot peripeci e “t€¢ mallkuar” (me humor) t€ regjisorit,
Besimi vinte né dukje se, do sdo, ky éshté i detyruar té hyjé né lidhje me
té gjitha profilet dhe t'i “zhbiroj€”, jo vetém nga ana profesionale, por edhe
si njeréz, si karaktere, me t€ mirat e t€ metat e tyre. N€ asnjé fushé tjetér,
vérente Besimi, “njeriu nuk mund té provokohet aq sa kur merret me
regji filmi apo teatri. Kudo has trauma, médyshje, thyerje morali, smiré,
shantazhe, skandale, afera..”.

Duke u ndalur me pérparési tek filmi, Besimi vinte né dukje se ky “sjell
famén e pérjetshme dhe pothuajse gdokush e lakmon. E kjo shpesh mbetet
vetém njé lloj aventure me njerézit. Mirépo té rrallé jané ata qé, duke punuar, i
jané kushtuar plotésisht, té thuash fanatikisht, njé profesioni ‘té mallkuar, i cili
i ka shumé t¢ mundimshme rrugét, pérmes té cilave arrihet suksesi”

Cilat jané kéto rrugé? Dhe pérgjigjja e Besimit vjen né ast: “Rruga
e pérvetésimit té té gjitha arteve té tjera e sidomos letérsisé. Gavella
e quante veten pérfaqésues té letérsisé dhe té arteve. Njékohésisht,
profesioni i regjisorit nénkupton pérvetésimin e njé kulture sa mé té gjeré
nga fusha té ndryshme. Vetém me njé pajisje té forté mund té startohet.
Adhuroj (kushtimisht e them), pos Gavellés e Stupicés, edhe Bergmanin,
Felinin, Pavlloviqin, Babajén etj. Tek e fundit, mé béhet se vetém njeriu i
miré dhe i afté mund té jeté artist i miré dhe i afté&”

Pyetjes se me ¢ka dallohet jeta e regjisorit nga ajo e té tjeréve, Besimi
i pérgjigjet: “Nuk do té duhej té dallohej me asgjé. Mirépo kjo varet
nga vendi dhe koha né té cilén punon njé regjisor. Tek ne regjia éshté
profesion i ri dhe vetékuptohet se kérkesat e saj edhe né jetén e regjisoréve
pércillen me pérjetime e pésime qé shpeshheré jané té ashpra”

Besimi shprehej shpesh se kurrgjé nuk i pélgente mé shumeé se sa njé film i
miré. Me ,,film t€ miré” nuk kishte parasysh njé radhitje té réndomté skenash
pa nénshtresé psikologjike, vetém si digka zbavitése, argétuese. Né kontratén
e lidhur ndérmjet autorit t€ skenarit dhe entit kinematografik pérkatés,
pérfshihet njé piké qé i lejon regjisorit té béjé ¢do ndryshim, té cilin ai e
sheh té arsyeshém. Por kjo, sipas mendimit té Besimit, nuk duhej ta shtynte
regjisorin t'i jepte krahé fantazisé pa fre, ,,t€ fluturojé me presh’, sepse, gjithnjé
sipas tij, ,,asgjé nuk e nervozon mé shumé autorin e skenarit se sa kur e sheh
té shfytyruar, t€ gjymtuar” até qé ka hedhur né letér me mund e pérkushtim.

Duke béré fjalé pér véshtirésité e ekranizimit t€ njé filmi, Besimi
vinte né dukje se kur krijuesi letrar shkruan njé novelé, krijon karaktere,
atéhere edhe ndodhité rrjedhin prej tyre dhe jané né varési té tyre. Ndérsa
filmi éshté e anasjellta e késaj ecurie, pra: ,sajon njé séré ndodhish,
ngjarjesh, té cilave personazhet duhet t'u pérshtaten”

Sa pér skenaristin, Besimi shprehej me bindje se ky duhet té mbajé fort
parasysh para sé gjithash se kur shkruan pér filmin, nuk duhet ta mérzité
publikun. Aksioni lipset té jeté i ngjizur miré, né ményré qé t&¢ mos zbehet
pér asnjé cast. N€ njé novelé a roman mund té t€ lejohet té paraqitésh disa
pasazhe mediokér, madje edhe pa kurrfaré vlere, ama “aksioni né ekran
duhet té jeté parreshtur interesant, joshés, térheqés”

Besimi kishte njé kéndvéshtrim tejet origjinal né lidhje me happy-end-
in. Pér korrjen e suksesit praniné e happy-end-it ai nuk e quante digka
»absolutisht t&¢ domosdoshme”. Si argument né kété aspekt sillte filmimin
e njé numuri té madh rréfimesh té famshme, ,,fundi tragjik i té cilave nuk
ka ndikuar aspak pér keq né vlerat e tyre”.

Né plan té paré Besimi nxirrte filmat e xhiruar sipas romanesh té
mirénjohur ose tepér té shitshém né librari, qé, zakonisht, merren
me jetéshkrimin e ndonjé personaliteti té shquar apo heroi popullor.

Né kategoriné e dyté vendoste prodhime mé pak ,té€ bujshme”, por qé
kérkojné angazhimin e té paktén dy-tre vedetave.

Sikurse kané déshmuar né raste t€ ndryshme mjaft kolegé, miq apo
bashképunétoré té afért té Besimit, si: Rexhep Qosja, Ibrahim Rugova, Esat
Mekuli, Gazmend Zajmi, Vehap Shita, Ismail Kadare, Rifat Kukaj, Rexho
Mulliqi, Akil Koci, Avni Spahiu, Naum Prifti, Hazir Myftari, Eqrem Basha,
Arbér Xhaferi, Istref Begolli, Faruk Begolli, Ragip Loxha, Nyredin Loxha,
Fehmi Agani, Enver Petrovci, Smalj Smaka e shumé te tjeré, ai, tek vihej né
kérkim té rezultateve sa mé té€ kénaqshme, i jepte réndési vendimmarrjes
sé shpejté e té drejté, por edhe aftésisé pér ta ndryshuar mendimin, né
momentin e duhur, né pajtim me rrethanat pérkatése. Besimi theksonte
se regjisori duhet té jeté i vémendshém ndaj ndryshimeve e luhatjeve té
modés; mundésisht t'i mésojé kéto para se publiku ta keté nuhatur njé
gjé té tillé. Kjo binte menjéheré né sy kur, bie fjala, njé tip i caktuar filmi,

i prodhuar “me seri” nuk honepsej mé nga spektatorét e moshave dhe



Besimi me Ismail Kadareng,
Melihate Ajetin dnhe Azem
Shkrelin, Prishting 1971

niveleve té ndryshme. Né kété kuadér Besimi pérmendte faktin se njé film
qé do té ishte dashur té fillonte té xhirohej pas dy ditésh, té themi, mund t&
shtyhej pér shkak té sémundjes sé njé aktori kryesor apo té veté regjisorit,
sidhe nga konstatimi, qofté edhe né momentet e fundit, qé skenari ¢alon e,
siitillé, nuk éshté mé i pérshtatshém. ,,Pra, regjisori asnjéheré nuk duhet

té bjeré pre e rastésive” vinte né dukje Besimi. Dhe vértet: regjisori i filmit
éshté jo vetém pérgjegjési, por edhe krijuesi kryesor i tij. Cilésia e regjisorit
né rolin e udhéheqgésit té krejt procesit krijues i mundéson atij té ngarkojé
bashképunétorét me detyra specifike: operatorét, skenografét, kompozitorét,
aktorét, ekipin teknik etj. Regjisori bashkérendon veprimtariné e té gjithé
té mésipérmve pér t€ pérmbushur pikésynimin artistik qysh né fazén e
konceptimit té veprés qé do té ekranizohet apo inskenohet. Kéto jané arsyet
qé regjisori éshté i pranishém né té gjitha momentet e réndésishme té
pérgatitjes sé filmit, né hartimin e platformés regjisoriale, né pércaktimin

e roleve, né miratimin e skicave t€ dekoreve e t& kostumeve, né udhézimin
e aktoréve para e gjaté filmimit, né drejtimin e krejt procesit té filmimit,

né kryerjen e montazhit té filmit, né pércaktimin e kolonés zanore dhe né
pércaktimin e formés pérfundimtare té filmit.

Né rastin e filmit, regjisori éshté personi qé siguron unitetin konceptual
té realizimit t€ veprés kinematografike. Theksojmé se, né fund t€ fundit, ky
unitet konceptual artistik, do sdo, ndikohet nga piképamjet ideologjike t&
veté regjisorit, por edhe té sistemit politik-shoqéror né té cilin jeton.

Besimi kishte njé mendim té qarté e té diferencuar pér specifikat e regjisé
duke ua béré ato té qarta bashképunétoréve té vet. Ai ishte i vetédijshém se
¢do regjisor administron veprimtariné “prodhuese” té krijimit té filmit, té
programeve, qofshin kéto skenike apo radiofonike dhe televizive. Mbi kété
bazé, ai bénte dallimet e nevojshme dhe i klasifikonte regjisorét né regjisoré
filmash, té televizionit, té radios e té teatrit. Mé tej Besimi u referohej
regjisoréve té specializuar pér spektakle muzikore, pér dublim zéri etj.
Veprimtaria e regjisorit, i cilitdo kah qofté, theksonte Besimi, mbéshtetet né
skenaré té pérgatitur qysh mé paré sipas veprash letrare apo sipas subjektesh
té tjeré, né té cilat merr pjesé aktive veté dhe fill paskétaj i pérshtat pér film,
pér pjesé teatrore apo pér shfagje e spektakle té natyrave té tjera.

Ai i vinte réndési té vecanté faktit qé regjisori i filmit drejton filmimet.
Regjisori i teatrit udhéheq provat dhe shfagjet e pjeséve teatrore. Regjisori
i televizionit apo i radios bashkérendon filmimet dhe transmetimin
e programeve t€ njé stacioni televiziv apo radiofonik né pajtim me
specifikén pérkatése, bashkérendon pérfshirjen né program té reklamave
tregtare, qé transmetohen né intervalet midis programeve té miréfillté dhe
bén ndryshimet e nevojshme né to. Regjisori i dublimit bashkérendon
dublimin e filmave té huaj, té serialeve televizivé, té programeve
dokumentare dhe té programeve té tjeré, duke véné né puné aktoré
vendés; pérzgjedh muzikén dhe efektet zanore, sidhe bashkérendon té
gjithé pérbérésit e dublimit. Disa nga veprimtarité e xhirimit té filmit, té
provave té teatrit apo té emisioneve radiotelevizive mund té kryhen edhe
nga zévendési i regjisorit, mendonte Besimi.

Pérderisa regjisori éshté numri 1 i realizimit té spektaklit né ekran apo
né skené, “éshté e natyrshme qé kritikat pér dobésiné e saj e pér lojén e
pakénagshme té aktoréve, té bien mbi t&€” shprehej Besimi. Gjithnjé sipas tij,
regjisori duhet té béjé ¢mos g€, né ndarjen e roleve té pleksé tek ¢do aktor
temperamentin me pamjen fizike, me inteligjencén skenike té tij, cka duhet
té shkrihet sa mé miré me té térén, duke krijuar njé trupé homogjene.

| —

12. Besimi dhe tradita

esimi e shikonte traditén né pérgjithési si energji shpirtérore

aktive né art, si burim jete dhe krijimtarie. Nga ky kéndvéshtrim,

tradita, gjithnjé sipas Besimit, &éshté burim jete sepse, duke qené
“kujtesé e shoqérisé’, fikson dhe ruan domethéniet e drejtimet madhore té
veprimtarisé njerézore. Tradita éshté burim krijimtarie sepse rrezaton njé
mesazh human autentik dhe paraqget njé pérvojé té grumbulluar gjaté té
gjitha periudhave historike.

Pa réné né idealizime apo mohime térésore, Besimi jepte, jo né trajté
recetash, modelin ideal té njé shfagjeje a spektakli, sidhe rrugét qé duhen
ndjekur pér kété qéllim. Opinionet e dhéna nga Besimi na bindin sot
se ato jané té sakta e serioze né pérvijimin e trajektores qé ka pérshkuar
arti kosovar né até periudhé. Ideté e tij duhen mbajtur miré parasysh jo
vetém nga regjisorét, por edhe nga dramaturgét, skenaristét, skenografét,
piktorét, operatorét e zérit e té figurés e, mbi té gjitha, nga aktorét, sepse
pércojné gérshetimin e tradicionales me novatoren né artin filmik dhe
skenik.

Si personalitet i skenés dhe i ekranit, Besimi u pérfshi thellésisht
né jetén artistike t€ kohés. Objektiviteti i tij si kritik erudit arti dhe
mospajtimi me mediokritetin, ndikuan konkretisht né pérmirésimin e
shéndoshjen e atmosferés artistike dhe shpirtérore té Kosovés. Mé ané
tjetér, mjaft dramaturgé i detyrohen jo pak Besimit, sepse ishte pikérisht
ky qé i inkurajoi dhe i ndihmoi té afirmohen.

Folém mé lart pér domosdoshmériné e pérmbledhjes sé té gjitha
shkrimeve kritike, eseistike dhe publicistike té Besimit. Njé veprim i tillé,
pérveg vlerés profesionale né ndihmé té specialistéve dhe té té gjithé
atyre g€, né njé ményré apo né njé tjetér, merren ose kané lidhje me artin
teatror e kinematografik, do té pérbénte njé hap té paré drejt kthimit né
gjirin e kulturés soné mbarékombétare té personalitetit artistik t&¢ Besim
Sahatgiut; do té na shtynte drejt rivlerésimit té trashégimisé qé na ka léné
ky njeri i shquar i kulturés dhe i qytetérimit toné.

I lidhur me mish e me shpirt me vlerat e tradités soné
shumeéshekullore, Besimi thoshte se, né njé kohé qé historia i rreshton e i

tregon ngjarjet e personalitetet né pérgjithési, teatri depérton né thellési
té dukurive dhe ve shpirt né rréfimin e tyre. Mé tej ai shtonte se Akilét,
Orestét, Brutét, Cezarét, Neronét, né librat e historisé nuk jané mé shumé
se sa disa emra, té cilét i pérmendim me nderim ose me tmerr, ndérsa
skena i mbart kéta né krahét e shekujve pér té na i paraqitur si modele té
frymézuara nga virtyte ose nga vese. Késisoj teatri vlen si njé shkollé qé
kultivon té mirén e té bukurén, duke ndéshkuar artistikisht té keqen e té
shémtuarén.

Besimi ishte thellésisht i shqetésuar pér “suksesin’, qofté edhe té
pérkohshém, té mediokritetit né Kosové. Duke iu kthyer e rikthyer pa
pértim artit té pérfagésimit dinjitoz né 1émin e dramaturgjisé, Besimi
vinte né dukje me dhembje se talentet e reja premtuese nuk po gjenin
mbéshtetjen qé meritonin.

13. Besimi - i gjallé edhe pas vdekjes fizike té tij

Njé pérkim i hidhur béri qé plot shtaté dhjetévjetsha pas lindjes sé

Besimit, shifra dy e tetorit (02) té pérmbysej duke marré me vete

jetén e ¢muar té kétij burri té mencur dhe erudit. Dhembja ishte
e madhe pér familjen, pér miqté dhe pér té gjithé 1évruesit e artit, qofshin
profesionisté, apo amatoré. Zbrazétia qé la né kulturén mbaréshqiptare
humbja e kétij biri té devotshém, pati si ngushéllim faktin qé vepra e tij e
mbarti né krahét e améshimit.

Gazeta “Lajm” e Prishtinés, e datés 22 tetor 2005, duke iu referuar
mbledhjes pérkujtimore, té organizuar me rastin e vdekjes sé Besim
Sahatciut, theksonte se miqté, shokét e kolegét e gmuan lart punén e tij, si
regjisor profesionist dhe si njeri i geté, gjithmoné i gatshém pér késhilla.
MEé tej, artikullshkruesi Shpend Cogaj vinte né dukje: “Besim Sahatgiu do
té mbahet mend si njeri i urté e fjalé émbél dhe do té kujtohet gjaté nga
gjeneratat e reja pér filmat e tij, té ciléve ua kushtoi pjesén mé té madhe té
jetés”.

Né mbledhjen e mésipérme e morén fjalén mjaft personalitete té kulturés
e té artit. “Ai déshiroi gjithmoné té qéndrojé né Kosové dhe vuajtjeve e
brengave qé kishte, ashtu si edhe personazhi i Lisit né filmin e tij ‘Era dhe
lisi, déshiroi t'u béjé ballé veté kétu, pérkundér ftesave qé kishte gjithmoné
pér té punuar jashté” u shpreh aktori Hazir Myftari, i cili ka luajtur
pothuajse né té gjithé filmat e Sahatciut. Bashké me Besnikun, djalin e
madh t€ Besimit, e takuam Hazirin né Prishtiné, né prill 2012, fill pasi doli
nga skena e Teatrit Dodona, ku interpretoi me madhéshti rolin kryesor, né
monodrameén “Shtaté maskat e bardha” té Justin Butcher. Sérish na foli me
z€ t€ dridhur nga emocioni pér vlerat e médha té Besimit.

Aktori Dibran Tahiri tha se Sahatgiu ishte njéri prej intelektualéve
mé té shquar shqiptaré. "Eshté mékat i madh qé ai kurré nuk ligjéroi né
asnjé akademi tonén, né asnjé fakultet té arteve dramatike, sepse ka pasur
shumégka té thoté. Ishte njeri jashtézakonisht i qytetéruar, jashtézakonisht i
kulturuar, shok i miré dhe bashképunétor i mrekullueshém” theksoi ai.

Miku dhe kolegu i Sahatciut, Ekrem Kryeziu, vuri né dukje se vdekja e
tij éshté humbje e madhe pér artin e Kosovés. “Punimet e mia, - vazhdoi

Ekremi, - gjithmoné jam munduar t'i mas me punén e Besimit. E kam
ndjeré veten t&€ lumtur kur njé vepér e imja i ka pélqyer atij”. Gjithnjé

sipas Kryeziut, me filmat “Era dhe lisi” dhe “117”, Sahatciu e prezantoi
kinematografiné kosovare me dinjitet para botés. Né kujtimet me shkrim
qé na dérgoi né fund té qershorit 2013, Ekremi shprehet: “Té flasésh pér
Besim Sahatciun, - shprehet dramaturgu dhe regjisori i mirénjohur Ekrem
Kryeziu, - éshté nder sepse duke shpalosur kujtimet e tua para lexuesit do
té zbulohesh se paske qené i nderuar e i vlerésuar si mik me njé regjisor qé
kishte kulturé té gjeré poliedrike. Kérkesa e zotéri Kopi Kycykut, autorit té
kétij libri, qé té shkruaj ca kujtime pér mikun tim, Besimi Sahat¢iun, me
propozimin e djemve té tij, mé pérmalloi pa masé. O Zot, thashé, sa e varfér
éshté bota e krijuesve shqiptaré né Kosové pa Besimin, kété krijues sqimatar
me té cilin njihesha qé nga vitet "60 té shekullit té kaluar”

Né vitin 1962 Ekremi, nga Zagrebi, ku ndodhej pér studime pér drejtési,
né pamundési materiale pér t'i pérfunduar ato, u kthye né Kosové. Né
Prishtiné u punésua né Gazetén e pérditshme “Rilindja”.

“Si dy pejané qé ishim, - shton Ekremi, - shogéria joné u thellua. Kjo
njohje mé ndihmoi t’i tejkaloja frustrimet qé kisha pér moslejimin té
merrem me gazetari. Kur e shihja Besimin qé, pavarésisht nga gjerésia dhe
thellésia e tij e pafund né njohjen e vlerave té letérsisé botérore, punonte
skaj meje né sektorin e pérkthimeve, forcohesha dhe, falé distancés ironike
té tij ndaj gazetaréve kokégdhé, nisa edhe uné ta shikoja ndryshe botén qé
na rrethonte. Pas punés e shtova intensitetin e shkrimeve letrare dhe né kété
ményreé e largoja veten nga t€ menduarit pér takimet me shefat e gazetés,
me té cilét pérballesha gjaté orarit té punés. Si sot, né ninézén e mendjes,

e shoh buzéqgeshjen mospérfillése té Besimit ndaj té gjithé atyre qé na
garkonin gjaté punés, né té pérditshmen e asaj kohe, né “Rilindja”

Ekremi ve né dukje se Besimi ishte kritiku i paré dhe i pakapércyeshém
deri tani i tregimeve, t€ cilat botonte atéhere. Duke diskutuar koké mé
koké, qofté pér tregimet dhe dramat e Ekremit, qofté pér veprat nga letérsia
botérore, shpesh i “celte méngjesi’.

Ekremi e njihte miré letérsiné amerikane dhe pjesérisht até frénge,
ndérsa Besimi ishte ekspert i pakontestueshém i letérsisé ruse. Nga kjo
letérsi, Ekremi kishte njohuri kryesisht pér veprat e dramaturgéve Cehov,



Ostrovski dhe Gorki, té cilét i adhuronte krahas romancierit Dostojevski.

Atéheré nuk kishin televizor dhe netét verore i kalonin duke “shitur
mend”: Ekremi pér autorét amerikané, Besimi pér ata rusé. Nga Besmi,
Ekremi mésoi pér Lermontovin, pér Turginievin dhe kanakarin e tij,
Gogolin. Kjo hyrje né letérsiné ruse, pérmes bisedave té pafundme me
Besimin, i ¢eli Ekremit “njé dritare, té cilén, - sikurse shprehet, - uné
veté nuk déshiroja ta hapja”. Ekremi pranon se ishte i ngarkuar nga njé
animozitet i guditshém dhe i paarsyeshém se “gjithcka qé ishte ruse, e lidhja
me komunizmin e urryer. Kjo ideologji vrastare sllave m’i kishte masakruar
shumé anétaré té familjes dhe té fisit tim. Tash turpérohem pér kété urrejtje
té paarsyeshme ngase asnjéri nga kéta shkrimtarg, pér té cilét bisedonim
me Besimin, nuk kishte lidhje me komunizmin. Tani e kuptoj se diskutimet
pér kéta shkrimtaré mé shérbyen si njé terapi e suksesshme pér lirimin e
shpirtit nga urrejtja”

Ekremi sjell né kujtesé me nostalgji “ato net t€ pagjumé me shumé
shkarkime intelektuale né banesén e Besimit, té marré me qira, diku né
qytetin e vjetér té Prishtinés. Ishte njé shtépi njékatéshe. Né dhomén e saj
té vogél, allaturka, me dritare té kohérave otomane, té dy muret anésoré
stoliseshin me dyer druri té gdhendur té dollapéve, ku ruheshin qofté
takémet e ¢ajit, qofté dysheké, té cilét as uné e as Besimi nuk i shtronim
asnjéheré ngase nuk na linte koha e ngarkuar me bisedime. Nuk merrnim
asnjé sy gjumé. Zinim vend né minderin rreth dritareve me jastéké té
mbuluar me ¢argafé té bardhé dhe dantella té qéndisura. Né méngjez e
lanim fytyrén te kroi i bahges dhe sérish ia shkelnim né puné.

Kur u largova nga “Rilindja” me bursén qé ma siguroi Rexhep Zogaj,
drejtori i “Rilindjes”, dhe pas provimit té pranimit u regjistrova né
Fakultetin e Arteve né Beograd, dega Dramaturgji - Regji, takimet me
Besimin u rralluan. Né vitin 1966 u punésova né Televizionin e Beogradit,
sé pari si folés, mé voné si regjisor. M€ 1968 Besim Sahatciu u regjistrua né
degén e regjisurés né Akademiné e Teatrit e té Filmit né Zagreb.

Takimet mé té frytshme me Besimin nisén nga viti 1971, njé vit
para diplomimit té tij. Gjaté xhirimit t€ filmit t& paré artistik televiziv
né gjuhen shqipe “Té ngujuarit’, qé kishte pér temé gjakmarrjen te
shqiptarét, prodhim i Televizionit té€ Beogradit - Redaksia e programit né

gjuhén shqipe, takimet me Besimin u shtuan. Megenése xhirimet e filmit
zhvilloheshin né fshatrat rreth Pejés dhe ekipi ishte vendosuri né Degan,
Besimi kishte mundési té na vizitonte shpesh dhe diskutimet tona té
ndérprera i vazhduam”.

Ekremi kujton suksesin e shfagjes sé diplomés sé Besimit né vitin 1972
né Teatrin Popullor Krahinor té asaj kohe, tani Teatri Kombétar i Kosovés,
komediné “Revizori” té Gogolit, shkrimatrit qé Besimi e adhuronte.

Pas ardhjes sé Besimit né Televizioninin e Prishtinés, ku Ekremi ishte
redaktor i redaksisé sé filmit, Besimi i dha ndihmé té pakursyer. Sidomos né
pérplasjet me “shefat”.

Pas burgimit té Ekremit pér shkaqe politike, né vitet 1981-1986,
komunikimi i tij me boten e artit ishte gati - gati i vdekur.

Né vitin 1996 themeloi degén e Dramaturgjisé né Fakultetin e Arteve
té Universitetit té Prishtinés dhe menjéheré kérkoi qé kuadrit akademik t'i
bashkéngjitej edhe Besimi. Meqé universiteti i mésipérm nuk e pranonte
sistemin shkollor té Serbisé, u débua nga ndértesat institucionale.
Gjithashtu ishin débuar edhe nga Televizioni i Prishtinés té gjithé shqiptarét
qé nuk e pranonin sistemin e Serbisé. “Né mesin e té débuarve, - kujton
Ekremi, - ishte edhe Besimi. N& até kohé ai ndodhej te djemté e tij, né
Londér. Kur u kthye sé¢ andejmi na tregoi se té bijté i kishin mundésuar
té keté video profesionale ku mund t’i analizonte filmat dhe ta thellonte
pérvojén e tij krijuese. Prapé i ofrova té na bashkéngjitet né universitet, por
pérséri nuk pranoi. Si drejtues i degés sé Dramaturgjisé, duke u mbéshtetur
né vlerat e pamohueshme té Besimit, i ofrova titullin e profesorit titullar,
por prapé nuk pranoi. Kurré nuk arrita ta kuptoj ngurrimin e tij. Lufta na
ndau... Uné né Ameriké, ai sigurisht te fémijét e tij, né Londér. Cka té them
mé tepér pos qé¢ mé mungon shumé. Ishte njeri qé kishte diapazon té atillé
kulture saqé takimi me té gjithmoné ishte njé festé intelektuale” e mbyll
rréfimin e vet prekés dramaturgu dhe regjisori i mirénjohur kosovar, Ekrem
Kryeziu.

Né letrén qé i dérgonte familjes sé Besim Sahatciut, mé 21 tetor 2005,
Presidenti i Kosovés, Dr. Ibrahim Rugova, theksonte: “E nderuar Familje
Sahatciu, Me rastin e vdekjes sé regjisorit dhe mé té dashurit Tuaj Besim
Sahatciu, Ju shpreh ngushéllimet e mia té thella dhe té popullit té Kosovés.



Nga sheshi “Néné
Tereza”, Prishtiné

Besim Sahatgiu do t€ mbetet né historiné mé té re t€ Kosovés si regjisor

i madh i filmit dhe i teatrit, si dhe pérkrahés i lirisé dhe pavarésisé sé
Kosovés. I falemi kujtimit té pérjetshém té Tij. I qofté i lehté dheu i Kosovés
sé liré. Zoti e bekofté Besim Sahatciun. Zoti e bekofté Familjen Sahatciu.
Zoti e bekofté Kosovén”.

Né artikullin “Miqté e mérguar nga valét e jetés”, botuar né gazetén “Bota
sot’, té datés 9 mars 2008, Smajl Smakaj vinte né dukje se Besimi, shijehollé
e hatérmadh, kishte stil, sjellje e qéndrim prej xhentélmeni dhe se né temat
e bisedés me té mbizotéronin kultura, artet, letérsia, teatri, filmi. Mé tej
shtonte se Besimi ishte tejet i ¢iltér, por gjithaq i ndjeshém ndaj géndrimeve
e deklaratave té pasingerta, ndaj provokimeve, shpifjeve. Né kési rastesh
reagonte ashpér, drejtpérdrejt, pér ta mbrojtur té vértetén. Parapélqente
bisedat né rreth té ngushté, koké mé koké. Kishte dijeni té gjithanshme
pér zhvillimet politike dhe shoqgérore, jo vetém né Kosové, por edhe né
Shqipéri, né Maqgedoni, né krejt rajonin e mé gjeré.

Né shkurt 2006, Shoqata e Shkrimtaréve Shqiptaro-Amerikané, né
bashképunim me prozatorin e mirénjohur, Naum Priftin, dhe dy vajzat e tij,
Rafaelén e Julin, organizoi né Nju Jork njé pasdite pérkujtimore kushtuar
Besim Sahatgiut. Aty e morén fjalén regjisoré, aktoré, artisté, gazetaré
dhe personalitete té tjera shqiptaro-amerikane. Me kété rast u shfaq njé

Nga “Pérroi vérshues”,
1982

dokumentar pér jetén dhe veprén e Besim Sahatciut. U projektuan né

ekran edhe fragmente t€ shképutur nga filmi “Tre veté kapércejné malin’,
“Pasqyra’, “Pehlivanét’, “Trimi’, “Pérroi vérshues’, “117”, “Era dhe lisi’, té
gjitha me regji té Besim Sahatciut. Njékohésisht u kujtuan momente nga
vénia né skené prej tij e dramave dhe komedive “Tartuf”, “Revizori’, “Lulet e
dashuris€”, “Mizantropi’, “Ora’, “Dervishi dhe vdekja”

Pas shkrimtarit Ramiz Gjini, qé shtroi nevojén pér njé unifikim té
kulturés mbaréshqiptare nga té gjitha trevat ku jetojné bashkékombésit
tané, foli gazetari Hys Shkreli, i cili theksoi se “Besim Sahatciu éshté nga
ato figura t€ ndritura té kulturés shqiptare qé la pas gjurmé té pashlyeshme.
Ai ka ngulitur né mendjen time shumé gjéra dhe shumé kujtime, sepse
ka qené mésuesi im. Né veprimtariné e tij krijuese dallohen dy virtyte té
vecanta. E para, ai ishte shumé i kulturuar dhe njeri qé né kushte té véshtira
krijonte vepra profesionale. E dyta, ishte ikona e Kosovafilmit dhe e Teatrit
Profesionist t&¢ Kosovés (TPK)... Né Televizionin e Prishtinés gjenden
gindra emisione t€ realizuar prej tij. Né fillim si dokumentarist dhe mé
pas si regjisor filmi, Besimi, me punén e tij krijuese, sébashku me njé grup
pionierésh té kinematografisé kosovare, i vuné asaj njé bazé, té cilén e
trashégon edhe sot... Besimi do té sfidonte regjimin e Beogradit dhe kété e
arriti népérmjet krijimeve dhe realizimeve té veta”. Né njé letér qé i dérgonte



Besnik Sahatciut nga Nju Jorku, né tetor 2012, Hysa e zgjeron rréfimin e vet
prekés me atmosferén mbytése qé mbizotéronte né até kohé, kur censurohej
jo vetém fjala e shkruar apo skenari i njé filmi, por edhe ¢do sekuencé, ¢do
metaforé a shprehje e figurshme, qé mund té kishte néntekst apo kuptim
té dyfishté. Né kété kontekst, ai thekson se sités sé imté té kontrollit nuk
do t'i shpétonin as numri i gelesheve shqiptare, as dendésia e pranisé sé
ngjyrave kuq e zi dhe e pérdorimit té fjaléve: shqiptar, republiké, bashkim,
flamur etj. Mund té thuhet me plot gojén se ai brez mbaijti gjallé kulturén e
artin shqiptar né Kosové, atéhere kur shqiptarét shtypeshin, izoloheshin e
sundoheshin. Ishte brezi qé ruajti identitetin kulturor kombétar né Kosové.
“Mund té duket paradoks, - ve né dukje Hys Shkreli, - por ajo kohé e zymté,
ishte edhe mé frytédhénésja pér kulturén shqiptare, po té kemi parasysh
faktin qé pikérisht né até periudhé u themeluan Universiteti i Prishtinés,
Televizioni, Kosovafilmi, Shtépia Botuese Rilindja, Instituti Albanologjik,
gazetat e para shqipe, Instituti i Historisé dhe po lindte kinematografia
shqiptare.

Hys Shkreli e ve theksin né té vértetén e madhe qé, ndonése filma
né gjuhén shqipe ishin xhiruar né Kosové edhe para afirmimit té Besim
Sahatciut, ata nuk ishin filma shqiptaré té miréfillté, ose nuk trajtonin tema
tipike té mjedisit kosovar. Duhej té vinte Sahatciu, njéri nga kampionét e
atij brezi, pionieri i kinematografisé kosovare dhe, bashké me té, Kryeziu,
Gashi, Qosja, Sopi, Shkreli, Basha, Xhaferri, qé temat shqiptare dhe
problematika shqiptare té ligjéronin pér té parén heré me gjuhé filmike
profesionale. Me regjisorin Besim Sahatciu, Hysa u takua pér heré té paré né
vitet '70 té shekullit té kaluar kur, i frymézuar nga éndrra rinore, mendonte
té studionte pér regji né Zagreb. Besimi sapo ishte kthyer nga ky qytet,
ku ishte diplomuar dhe po pérgatiste njé shfagje né Teatrin Kombétar té
Kosovés (atékohé Krahinor). Né krahasim me Beogradin provincialist,
Zagrebi shihej si metropol peréndimor. Me Peréndimin e miréfillté, ve né
dukje Hysa, “as qé kishim ndonje kontakt. Jugosllavia e Serbia kujdeseshin
qé shqiptarét té mbesin té izoluar né ‘kafazin’ e tyre ballkanik dhe oriental-
otoman. Pér t'u shkolluar né Peréndim, duhej t'u takoje familjeve e lidhjeve
té veganta, ose duhej kaluar népér filtrat partiake jugosllave”

Késhtu, né pérgatitjen pér profesionin e éndérruar, Besim Sahatc¢iu u bé

mentori i Hysés. Pér heré té paré, Hysa, gjimnazisti i Prishtinés, dégjoi nga
Besimi pér Godarin, Bunjuelin, Antonionin, Bertolugin... Ai e nxiti dhe

e frymézoi té shkruante edhe skenarin e paré pér film dokumentar me njé
temé prekése t€ asaj kohe - hakmarrjen.

Pas disa vitesh, Hysa do té gjendej sérish “nén udhézimet e Besim
Sahatgiut, tani né Televizionin e Prishtinés, uné si moderator e skenarist
i spektakleve televizive, ai si regjisor i tyre. Do té punonim sébashku né
Festivalin ‘Akordet e Kosovés’ dhe né disa transmetime e spektakle té tjera
televizive, té cilat shénuan vitet mé té gjalla té Televizionit té Prishtinés
né historiné e shkurtér té kétij intitucioni. Duke krijuar emisione, filma
televizivé, drama, dokumentaré e spektakle, Besim Sahatgiu do té shérbente
si shkollé e hapur e talenteve té rinj né kété Televizion” vleréson Hysa.

Pas punés vazhdonin bisedat e shkémbimi i mendimeve, madje edhe
polemika né té miré té punés, ku merrte pjesé edhe Arbér Xhaferri dhe qé
pérfundonin me mirékuptim.

“Kultura e tij evropiane, ideté novatore, sharmi komunikues e disiplina,
e béné Besimin t&€ dashur e te respektuar nga komuniteti filmik e televiziv
shqiptar. Ishte, padyshim, njéri ndér njerézit mé kreativé, mé profesionisté
dhe mé té edukuar té atij institucioni” pérfundon Hysa.

Me sfida shoviniste té asaj kohe Besimi do té ballataqohej shpesh. Filmi
i tij televiziv “Tre veté kapercejné malin’, nuk arriti té kapércejé cenzurén e
“komisaréve partiaké” té sistemit, ndaj pér disa vite mbeti vepér e ndaluar,
kurse Besim Sahatgiu u rrezikua t€ ndéshkohej pér punén e tij.

Né mbledhjen e shkrimtaréve shqiptaro-amerikané té shkurtit 2006,
qé€ zumé né gojé mé lart, regjisori dhe aktori i njohur Xhevat Limani solli
episode nga takimet e para me Besim Sahat¢iun, duke nxjerré né pah se
Besimi “ze njé vend té réndésishém né artin kosovar, né filmin artistik dhe
até dokumentar”.

Aktori nga Tetova, Luan Bexheti, qé ka luajtur me sukses né filmin
“Maree” té regjisorit Xhejms Pellerito dhe éshté ndér té nominalizuarit pér
Cmimin “Oskar’, interpretoi njé rol nga filmat e Besim Sahatciut dhe ngjalli
emocione té fugishme né té pranishmit.

ME pas, shkrimtari Naum Prifti tha se ishte ndier tejet i befasuar nga
takimi i paré me Besimin, né Prishtiné. Né kété kontekst pérmendim qé



edhe njé nga dy bijat e Naumit, Rafaela, ka shkruar: “Pata fatin ta takoj
Besim Sahat¢iun kur punoja né Radiotelevizionin e Kosovés, me rastin e
vizités sé tim eti né Prishtiné. I sémuré nga mushkérité dhe duke dihatur
pér t'u mbushur me frymé, Besimi e mbaijti bisedén té ndezur me kujtime
e pérjetime nga jeta e tij artistike. Besimi la pas krijimtari té larmishme
artistike. Ai pasuroi traditat regjisoriale té teatrit e té filmit toné, me
dashuriné pér klasiken dhe karakterin kombétar té artit”.

Me interes té vecanté jané kujtimet e Afrim Spahiut, operatorit té filmave
“117” dhe “Pérroi vérshues”. Ai e pat njohur Besimin qysh né fillimvitet *70
té shekullit té kaluar, kur vazhdonte té njéjtén akademi, si Besimi, por degé
tjetér. Afrimi pérkujton me nostalgji momente té paharrueshme, gé fillojné
me takimin krejt rastésisht né sallat e akademisé né kryeqytetin kroat e
meé pas bisedat e panumurta me té e me miqté e pérbashkét, ndér té cilét
Arbér Xhaferin e Eqrem Bashén. Afrimi nuk i harron késhillat e vlefshme
qé Besimi i pat dhéné né raste té ndryshme, si me karakter profesional,
ashtu edhe pér ¢éshtje delikate pér até kohé, kur, pér njé fjalé goje, mund
té pérfundoje né qelité e erréta pér té mos dalé sé andejmi mbase kurré.
Besimi tregonte kujdes té vecanté qé né asnjé rast t€¢ mos lindnin incidente
té panevojshme. Afrimi sjell né kujtesé se si, kur patén shkuar né kullén, ku
do té xhirohej filmi “117”, Besimi u tha mikpritésve se né ekipin e xhirimit
kishte edhe serbé, ndaj té ciléve duhej té tregoheshin té sjellshém, si¢ e
kérkon zakoni i shqiptarit kur dikush i vjen né vatér.

Kur njohén nga afér zakonet e virtytet e malésoréve tané, serbét, jo
vetém u befasuan pér miré, por edhe po i shihnin me respekt té giltér.

Besimi, shton Afrimi, me t'u bindur pér aftésité e bashképunétoréve, nuk
u ndérhynte aspak dhe as i bezdiste kurré.

Profesori Shyqri Nimani, njé tjetér mik i Besimit, i fillon mbresat
e veta me kéto fjalé: “Thuhet, me té drejté, se personalitetet e vérteta
shfagen né hapésira dhe né kohé té réndésishme e vendimtare. Né kohén
kur Kosova e shumépérvuajtur, mé né fund, po arrinte fazén e saj té
véshtiré zhvillimore, kur po pigeshin kushtet pér themelimin e shtyllave
themelore identifikuese, té krijimit té institucioneve politike, shogérore
dhe kulturore t€ Kosovés, ishte dhe Besim Sahatgiu njéri nga ato figura
tashmé t€ shquara té intelektualéve elitaré t€ varganit modest shqiptar.

Pllakati 117

Kétyre personaliteteve po u takonte roli gé, secili né fushén e vet krijuese,
té kontribuonte me devotshméri né krijimin e institucioneve profesioniste
shkencore dhe artistike, si¢ jané: Teatri Kombétar, Ansambli i Kéngéve e
Valleve ,,Shota’, Kosovafilm, Universiteti i Prishtinés, Biblioteka Kombétare
dhe Universitare e Kosovés, Arkivi i Kosovés, Galeria Kombétare e Arteve
e Kosovés etj. Ndérkagq, regjisori i shquar kosovar, Besim Sahatgiu, pér
kontributin e tij té jashtézakonshém artistik, konsiderohet si njé dekan i
skenés teatrore, televizive e filmike kosovare dhe mbaréshqiptare”

Me Besim Sahatciun, shton Shyqriu, e lidhnin disa faktoré kuptimploté.
Besimi ishte lindur né qytetin piktoresk té Pejés, i cili éshté ,,kuroré
mjedisore, qytetéruese dhe patriotike e Rrafshit té Dukagjinit”, ndérsa
Shyqgriu pat mésuar pér pesé vjet né Shkollén e Mesme té Arteve, pikérisht
né Pejé. Besimi do t'u pérkushtohej arteve dramatike, ndérsa Shyqriu atyre
figurative. Dhe, ajo qé éshté mé e réndésishmja, pér njé periudhé relativisht
té gjaté do té béheshin bashképunétoré dhe miq té afért. Nga projektet e
médha té Besim Sahatciut, né té cilat kané bashképunuar ngushté, Shyqriu
vecon filmin me metrazh té gjaté Era dhe Lisi dhe até me metrazh té
shkurtér, 117. Né té dy rastet, Shyqriu pat béré formésimin artistik té té dy
posteréve, té siglave dhe té fletépalosjeve. Sipas porosisé sé drejtorit té paré
té Kosovafilm-it, Abdurrahman Shalés, Shyqriu vizatoi edhe emblemén e
kétij institucioni artistik.

Ndérkohé, me themelimin e ndérmarrjes Kosovafilm (mé 1969) dhe
té Televizionit té Prishtinés (mé 1975), u krijuan kushtet e domosdoshme
pér zhvillimin profesional dhe né vijimési té prodhimtarisé artistike
kinematografike né Kosové. “Né kéto rrethana té volitshme, - ve né
dukje Shyqriu, - do t€ pérvijohej dhe mishérohej veprimtaria nismétare
e disa krijuesve té profileve t€ ndryshme, si¢ jané: skenaristét, regjisorét,
kameramanét, skenografét e kostumografét, muziktarét e aktorét mé
t€ talentuar e mé té devotshém. Né mesin e késaj avangarde ambicioze
kosovare gjendej dhe Besim Sahatciu - regjisor prijatar i krijimtarisé filmike
né Kosové. Por, personaliteti intelektual i Besim Sahatciut pasqyronte
portretin e njé krijuesi t&¢ miréfillté shumépérmasor, i cili rrezatonte
virtyte té larta njerézore dhe shpirt té miréfillté krijues. Ai ishte artist i
pakompromis me rastin e pérzgjedhjeve, zbérthimit dhe realizimit té



ideve, sidomos né angazhimet e tij né realizimin e projekteve kapitale. Pér
analogji, ashtu sikur kompozitori maestral italian, Xhuzepe Verdi, qé i
ishte drejtuar eprorit pushtues austriak me ironi, edhe Besim Sahat¢iu do
t'i pérgjigjej eprorit pushtues serb: “Zotéri gjeneral, uné nuk béj regji té
marsheve ushtarake por, nése déshironi, mund tju béj regji pér térhegje”
ME tej, Shyqriu nénvizon se né genien e Besim Sahat¢iut géndronin
té gérshetuara harmonishém ndjenja e fugishme e patriotizmit dhe e
krijimtarisé sé miréfillté artistike.
Vehap Shita, personalitet i njohur né 1émin e gazetarisé e té pérkthimeve,
pasi ve né dukje se Besimi té bénte e té konsideronte mik pa e paré
té nevojshme té ta pohonte njé gjé té tillé né sy e me zé té larté, - kjo
déshmohej me géndrimin e tij dashamirés e né mbrojtjen, qofté edhe me
sakrificé, t€ mikut, - thekson se Besimi ishte tejet i talentuar e rigoroz né
shqipérimet qé bénte nga gjuhé té huaja. Gjithcka niste nga pérzgjedhja e
kujdesshme dhe e pjekur e autorit dhe e veprés pérkatése, pér té vazhduar
me shqetésimin e vetvetishém qé té nxirrte nga dora njé puné té cilésisé
sé larté, cka parakuptonte jo vetém moscénimin e pérmbajtjes e té stilit té
shkrimtarit t€ huaj, por edhe gémtimin e pérdorimin e njé fjalori sa mé té
pasur, me fraza t€ krehura e té larmishme, plot figura artistike dhe stilistike.
Késisoj Besimi tregonte konkretisht se sa e begaté ishte gjuha amtare.
Mjaft t€ pérmendim “Shénime nga shtépia e vdekur” e EM. Dostojevskit,
apo “Platnomeri - tregim pér njé kalé” té Leon Tolstoit, té dy botuar né
“Rilindja’, mé 1983. Prané kétij organi, Besimi punoi né periudhén 1964
- 1968. Botuesi Abdullah Zeneli, pérmes faktesh “t€ regjistruara” né kohé,
tregoi se, né karrierén e Besimit nuk munguan as ata gé, té shtyré nga smira
ose nga shkaqe t€ tjera, u pérpoqén ti nxirrnin pengesa pas pengesash.
Vlerésime té ngrohta pér Besimin béjné edhe dy kolegé té tjeré té tij,
intelektualét Skénder Blakaj dhe Abdullah Karjagdiu. Por drita mbi figurén
e Besim Sahatgiut do té kish gené edhe mé e fugishme né rast se do té fliste
pér té edhe zoti Arbér Xhaferri. U takuam me té né té dalé té Prishtinés.
Sémundja e réndé nuk i mundésonte té fliste rrjedhshém. Premtoi se do té
mé vinte né dispozicion kujtime me shkrim, por vdekja nuk e la ta bénte njé
gjé té tille. Megjithaté mé mbeti né kujtesé fraza lakonike e Arbrit: “Besimi
ka gené njé intelektual mendjendritur dhe regjisor i madh”.

14. Drama me regji t€é Besimit

€ Festivalin XII té Televizionit Jugosllav “Portorozh 777, mé
24 maj 1977, u shfaqén edhe dy drama nga TV i Prishtinés.

Né kategoriné e dramave dhe té serialeve televizive u shfaq
né premieré drama e Ramiz Kelmendit “Pasqyra’, me regji té Besim
Sahatciut. Ajo “éshté realizuar me sukses e mund té themi se nuk ishte
aspak lehté té realizohej njé dramé e tillé. Aktorét Shani Pallaska dhe
Hazir Myftari ishin né nivel” (S. Haliti, kroniké, e mérkuré, 25 maj
1977). Lidhur me véshtirésité e ngjitjes né skené té dramés “Pasqyra”
vlen té theksohet se kemi té béjmé me njé dramé psikologjike, dramé e
ndérgjegjes dhe e ndérdijes sé njé individi, i cili bie né konflikt me egon,
me un-in e vet. Vjen momenti qé até e bren ndérgjegjja pér mékatet qé
ka béré, si prind dhe si drejtues ndérmarrjeje. E ndjen se ka pérbrenda
genies edhe njé ego tjetér, me té cilén ndeshet, lufton dhe e fajéson para
psikiatrit, i cili tashmé ka marré rolin e “hetuesit gjyqésor”. Para se t&
rréfehet tek psikiatri, ai e “vret’pér heré té dyté “keqbérésin” e vet né
pasqyré. Pra, kjo vepér disi e vecanté pér nga konceptimi, trajton ¢éshtjen
e alter egos t€ njé personaliteti té dizintegruar.

ME 20 prill 1984 Teatri Popullor i Gjakovés ngjiti né skenén e vet
komediné “Tartufi” té Molierit, me regji té Besim Sahatciut. Si¢ vinte né
dukje shtypi, shfagja e “Tartufit” né Gjakové ishte njé “lécitje” e miréfillté
dhe njéherazi bashkékohore, me zgjidhje qé, né véshtrim té paré duken
klasike, por, né té vérteté, mbartin njé ndjeshméri té pérditésuar dhe té
aktualizuar né frymén e kohés.

Ja ¢’thoté pér Molierin veté Besimi, duke marré shkas nga premiera
e “Mizantropit”, mé 22 mars 1981, jo vetém si regjisor i saj, por edhe
si kritik dhe eseist: “Sofokliu shprehu gjeniun e helenasve, Danteja té
italianéve, Servantesi té spanjolléve, Shekspiri té anglezéve, Géteja té
gjermanéve, kurse Molieri té francezéve. Té gjithé sébashku shprehén
mé sé miri gjeniun e njeriut té té gjitha kohéve dhe hapésirave. Dy
dramaturgét e pérmendur, tragjediografi mé i madh, Shekspiri, dhe
komediografi mé i madh, Molieri, dallohen prej té tjeréve edhe pér nga

numuri i shekspirologéve dhe molieristéve qé ndér shekuj shkruan dhe Nga shfagja “Revizori”, 1972

Nga drama televizive
“Pasqyra”’, 1976

po shkruajné biblioteka mbi veprat e tyre. Teatrot u kthehen té dyve sa
heré qé duan té sprovohen seriozisht apo sa heré qé¢ humbin rrugén e
teatrit esencial, organik, pas shétive kérkimore mediumale ndér ‘izmat’
meé té ndryshme, qé nga klasicizmi e deri te avangardizmi... Shekspiri
tragjediograf shkroi edhe komedi gjeniale; Molieri komediograf shkroi
gjithashtu edhe tragjedi gjeniale. Madje, pikérisht e kétillé éshté kryevepra
e tij ‘Mizantropi, e quajtur, megjithkété, komedi. Né té vérteté nuk

duhet té na mashtrojé forma. Sepse: Sikur Molieri t&€ mos ishte orvatur
té qeshte né ‘Mizantropin’ e tij, éshté e sigurté se do té plaste... Shekspiri
formulohet shpesh si ‘fantazi totale, kurse Molieri si ‘vértetési totale’ Pra,
Molieri éshté pasqyré e shoqérisé dhe e karaktereve. Pér kété shkak e
‘qirasi’ vetveten me urrejtjen e té gjithéve, edhe té mbretit, qé tha: ‘Shteti
jam uné!” Tani ky mbret njihet pér shkak té Molierit, té ‘Mizantropit; jo e
kundérta e késaj.... Molieri shkroi me déshiré qé ¢do fjalé e tij né skené



té depértojé te ¢do shikues i ulur né sallé. Skenografia dhe kostumografia
ishin té ditéve né té cilat ndodhet ngjarja né skené, té ditéve té

Molierit. Meqé ‘Mizantropi’ yné luhet sot, s’ka arsye qé skenografia dhe
kostumografia té jené té para tre shekujve; ato jané té sotme, meqé edhe
fuqia, gjalléria, aktualiteti dhe améshueshméria e fjalés sé thellé moleriane
vetém sa jané mprehur edhe mé shumeé... Vargun molerian e flasim né
prozé meqé kété do ta bénte sot edhe Molieri dramaturg, regjisor, aktor...
Koncepsioni yné? Lusim ta shikoni shfagjen. Ju falenderojmé!”.

Lidhur me dramén “Genci” , té autorit Ymer Shkreli, Besim Sahatciu qé
ia béri regjiné, do t€ nénvizonte, si njé ekspert i vérteté né kritikén e artit,
me lakonizém e sidomos me fuqi zhbiruese: “Pér nga petku, ‘Genci’ éshté
tragjedi historike: Iliriné e pérmbyt forca e armés sé pushtuesit romak. Pér
nga pérmbajtja, ‘Genci’ éshté dramé njerézore: mbreti i fundit ilir, Genci,
éshté ‘mbreti mé i pafat ndér njerézit, njeriu mé i gjoré ndér mbretérit’

Né té vérteté, Genci lucid e ingjenioz gati s'’ka nga t'ia mbajé tjetér pos té
alkoolizohet e traumatizohet; né njé kohé e cila i humb shpresat, idealet
ckuptimésohen, béhen té cuditshme ose qesharake dhe zhduken, sikurse
edhe Iliria e lashté. Megjithkété, dicka gjithmoné mbetet. Né Iliri mbetet
kufoma e idealistit dhe vetévrasésit plak, Pleuratit, babait té Gencit,

dhe i mituri i gjoré, djali i Gencit, duke dénesur... Ymer Shkreli e shkroi
‘Gencin’ né ményré té liré dhe pa e ngarkuar me faktografi historiografike.
Ne, gjithashtu, e lexuam tekstin e tij né ményrén toné té liré, pér nevojat
tona té shfaqjes, e cila me géllim i shmanget ‘klasikes” dhe ‘avangardes,
duke synuar autenticitetin qé nuk merr pér model askénd”.

E njéjta mund té thuhet edhe pér “informimin” qé Besimi i bén
artdashésit pér dramén tjetér t€ Ymer Shkrelit, “Néna shkon né parajs¢”, té
véné né skené mé 1987 nga Teatri Krahinor i Prishtinés, me regji t¢ Besim
Sahatgciut: “.. &shté dramé e kérkimit t& identitetit me ¢do kusht. Ngjarja
zhvillohet sot e ‘gabimi tragjik’ éshté béré dikur, né njé kohé té quajtur
Ib-e. Katér té rinj, njé motér e tre véllezér, kérkojné nga njéri-tjetri, nga
vetvetja dhe nga néna e tyre té vértetén mbi ta. Hasin né té vértetén e njé
kohe té ligé dhe té gjithé e pésojné keq. Sidomos néna... Ajo shkon né
‘parajsén’ e gmendisé, si shpétim dhe zgjidhje e vetme! E vérteta njémend
qéllon té jeté e idhét - sidomos kur e mbjellin kohét e liga”

15. Vepra e skenés, e ekranit, dhe jehona e saj

ehonat e fugishme té skenés e té ekranit do t€ pércjellin jetemot me mjete
té zgjedhura artistike mesazhin human té veprés sé Besim Sahatciut. Nuk
éshté fjala kurrsesi pér bujé apo vetélavdérime. Kéto pér Besimin ishin
ejt t€ huaja. Madje shpirti i tij zhbirues, pérheré né gjurmét e né kérkim té
sé pérkryerés, fillonte nga vetvetja. Vetém kur bindej se kishte béré gjithcka,
duke shkuar deri né cak té mundit e té shfrytézimit té aftésive dhe té mjeteve
shprehése, Besimi merrte guximin gé, me ndérgjegjje té kulluar e, para sé
gjithash, me kompetencé, t€ pretendonte nga cilido me té cilin e lidhte puna e
sidomos nga bashképunétorét e afért, ta shfagnin veten me dinjitet.

Kjo shpjegohet me faktin qé pér Besimin Vox populi vox Dei, zéri i popullit
ishte zéri i Zotit. Besimi ishte i gatshém t& hynte né debate me homologé e me
kolegg, té dégjonte me vémendje ¢do mendim a sugjerim té tyre, qofshin edhe
kritika, por nuk harronte asnjéheré gé té respektonte edhe fjalén e njerézve
qé mbushnin sallat e teatrove apo té kinemave, ku luheshin drama apo filma,
regjiné e té cilave e kishte firmosur e “vulosur” veté. Arsyeja ishte se opinioni
i artdashésve té té gjitha moshave, niveleve dhe shijeve, ishte i paanshém.
Pavarésisht se nuk ishte i miréfillté profesional, ky opinion ishte krejt i zhveshur
nga subjektivizmi dhe nga ca “sémundje” profesionale, si: keqdashja, lakmia,
zilia, ambicja, xhelozia, smira... Nga ana tjetér, zérin e kumbueshém e pa
“disonanca” té njerézve té thjeshté, sugjerimet, vérejtjet, déshirat e tyre, Besimi i
vlerésonte si ndihmé konkrete dhe té pazévendésueshme pér ta pérsosur mé tej
punén e vet e pér t€ qéné né njé hap me kérkesat né rritje té kohés.

Réndési té posagme u kushtonte mendimeve qé shfaqnin intelektualé té
fushave nga mé té€ ndryshmet, té cilét duke qéné né radhé t€ paré specialisté
té dalluar né profesionin pérkatés, ishin edhe dashamirés té artit té skenés dhe
té ekranit. Kétu mund t€ pérmendim njé numeér t€ madh personalitetesh, si
Azem Shkreli, Abdurrahman Shala, Shefqet Degani, Istref Begolli, Muharrem
Qena, Ramiz Kelmendi, Ali Podrimja, Rexhep Qosja, Ibrahim Rugova, Bekim
Fehmiu, Naum Prifti e té tjeré. Me ta jo rrallé e bashkonte njé miqési e ¢iltér e
dobiprurése, qé ndikonte né krijimin e njé klime té pastér e té shéndetshme né
komunikimin ndérnjerézor e qé kishte rrjedhojé té drejtpérdrejté shpérthimin
e shéndoshjen e frymézimit krijues.

16. Si vendosa té€ shkruaj pér Besim Sahatciun

D uke gené se Besim Sahatciun, - emri i té cilit mé kish jehuar né

vesh prej shumeé vitesh, - nuk pata fatin ta njoh personalisht, né

pérpjekjet pér portretizimin e tij, krahas “dokumenteve” artistike:
drama e filma té ngjitura né skené apo té ekranizuara nga Besim Sahatciu,
jehonat né shtyp té tyre, - té cilat sé bashku pérbéjné déshmi té sakta dhe
me vleré krejt té vecanté, - e quajta té natyrshme dhe bindése té thérres né
ndihmé dhe t'ua zgjoj kujtesén té aférmve té tij, sidhe personave té tjeré,
qé e kané njohur nga afér, né puné e né jeté.

Déshirén pér t'u marré me figurén e Besim Sahat¢iut ma ngjalli njé
ese e ngrohté e kolegut dhe mikut t€ tij, kompozitorit, muzikologut,
studiuesit, eseistit dhe publicistit, profesor Akil Kocit, me té cilén hapet
libri “Vibracione té shpirtit shqiptar”. Kété material me vlera pata nderin
ta redaktoj e ta shoqéroj me njé pasthénie. E urova Akilin pér librin dhe
ve¢mas pér esené kushtuar Besim Sahatciut. Akili mé falenderoi dhe
né ¢ast mé sugjeroi qé té shkruaja njé libér té ploté pér Besimin. Pasi e
bluajta né koké kété propozim, vendosa ta pranoja.

NEé esené e sapopérmendur, Akil Koci ndalet né disa momente
thelbésore qé e vegorizojné mé sé miri e me qartési personalitetin e Besim
Sahatgiut, si krijues e si njeri.

Akil Koci e ciléson Besim Sahatgiun .. prijésin e themelvénésin e
kinematografisé né Kosové, eruditin dhe, - ¢cka éshté mé genésorja, -
njeriun me virtyte té larta njerézore, i pakompromis né profesion kur
ishte fjala pér saktésiné e ideve dhe koncepteve té veta gjaté realizimeve té
projekteve madhore té kinematografisé soné” (Akil Mark Koci, Vibracione
té shpirtit shqiptar, véllimi I, Shtépia Botuese Librarium Haemus,
Bukuresht, 2008, f. 17).

NE vijim té kétij karakterizimi té ploté, gjithépérfshirés, hulumtuesi
Koci hyn né hollési t&¢ domosdoshme pér té ilustruar théniet qé ka
formuluar pér mikun e kolegun e vet. Para sé gjithash, ai e ve theksin né
faktin se, duke pasur si bazénisje artin, Sahat¢iu “ka zhvilluar mendimin
teorik dhe estetik, duke e shprehur e duke e shoqéruar né veprat e veta
artistike né njé zhanér aktual, modern dhe pa dyshim mé t& véshtirin nga

Nga “Trimi”, 1976

té gjitha artet ekzistuese” (po aty). Né kété kontekst, Koci nxjerr né pah té
vértetén e madhe, sipas sé cilés ideté dhe mesazhin e vet estetik, regjisori
Sahatciu i kumton e i pércjell “jo vetém nga kéndvéshtrimi i sotém, por
edhe i nesérm”. Késisoj marrim vesh se Besim Sahatgiu éshté njeriu i
arritjeve madhore jo vetém né procesin e krijimtarisé sé pérditshme. Ai
éshté gjithaq artist e filozof, estet e mendimtar me pérfytyrime largpamése
e té guximshme, shtigjecelés né sferén e skenés e té ekranit.

Pér t'i béré sa mé té besueshme vlerésimet e larta, Akil Koci déshmon
se, me cilésiné e kolegut té afért té€ Besim Sahatciut, ka bashképunuar
ngushté me té né disa filma, duke kompozuar muziké pér ta. Jo vetém
kaq. Gjaté periudhés qé punonin né Radiotelevizionin e Prishtinés,
binomi Sahatgiu-Koci ka krijuar njé unitet mendimi e veprimi té miréfillté
pérmes gérshetimit té dy arteve - teatrit e muzikés, té mjeteve shprehés
specifiké pérkatés, duke i pasuruar ndérsjelltas, pa cénuar individualitetin
e secilit. Duke bashkévepruar né kété ményré, né njé frymé té shéndoshé



kolegjiale, Akil Koci pat kompozuar e pat pérshtatur muziké, jo vetém pér
filma, sikurse nénvizuam mé lart, por edhe pér disa drama, té shfaqura né
skenén e Teatrit Krahinor t€ Kosovés, gjithnjé me regji t¢ Besim Sahatciut.

NEé pérpjekje pér té nxjerré né pah plot drité karakterin burréror
dhe ndjenjén e larté té pérgjegjésisé profesionale e qytetare té Besim
Sahatciut, Akil Koci i referohet njé dukurie krejt té vecanté, e cila éshté
e papérfytyrueshme dhe e papranueshme pér ¢do regjisor té botés sé
qytetéruar. Fjala éshté pér ndérhyrjet e shumta té njé numri individésh,
té cilét, megénése ishin autoré skenaresh, apo kishin ndihmuar né
sigurimin e bazés materiale modeste pér realizimin e veprave skenike
dhe kinematografike té Besim Sahatgiut, i rezervonin té drejtén vetes
t'i propozonin, madje edhe ta detyronin mjeshtrin Sahatgiu qé t'u jepte
té aférmve té tyre role né filma apo né drama. Kuptohet shqetésimi qé
pérjetonte né kési rastesh regjisori Sahatciu, i cili ishte njé “gjahtar” i
palodhur i cilésive gjithnjé e mé té larta artistike, i majave, pra.

Nga ana tjetér, dhembjen e ¢iltér e “t& pashérueshme” pér mungesat,
mangésité e zbrazésité, qé véreheshin né botén artistike kosovare, Besimi
e ndante me kolegét e vet t€ besés. Nga kuvendimi i dendur me Akil
Kocin pér kété problem, ky i fundit pat konstatuar: “Gjithmoné ishte
i pakénaqur nga niveli i arritur, gjithmoné gjente mungesa dhe vihej
né kérkim té dickaje mé té miré, me synim kapjen e sé pérkryerés” (po
aty). Dhe kjo nuk pérbénte ndonjé qéllim né vetvete. Qéndrimi i tij
kritik i bénte jehoné pikésynimit fisnik pér té pérshpejtuar, jo vetém nga
piképamja sasiore, por sidomos cilésore, procesin e lartésimit shpirtéror té
Kosovés pérmes artit. Kété e bénte “i shtyré jo thjesht nga kureshtja, por
nga thellésia spontane e mendimit té tij artistik, nga aftésia pér té krijuar
vizione té qarta” (po aty, £.19).

Q& monografia ime modeste qé po e lexoni, té jeté sa mé e besueshme,
mendova se ményra mé e miré éshté pasqyrimi i mendimeve dhe
opinioneve té sa mé shumé njerézve qé e kané njohur nga afér, qé kané
punuar apo bashképunuar me Besimin. Pa dyshim edhe me pjesétarét e
familjes e té aférmit. Késisoj secili nga té lartpérmendurit do t'ia “vizatojé”
pérkatésisht “syté”, “gojén” dhe tiparet e tjera e sidomos do té depértojé né
mendjen e né shpirtin e heroit té kétij libri.

17. Besimi dhe dramaturgjia

D ramaturgjia, ashtu si romani dhe poezia, jep njé déshmi

thelbésore, - si fakt i kulturés shpirtérore, - pér kohén qé kalon.
Autori dramatik, si rregull, &shté i interesuar ta shohé pjesén e
vet né skené dhe, pérmes késaj, marrédhénia e tij me institucionin teatror
éshté aq e ngushté saqé krijon pérshtypjen qé e largon nga bota letrare.
Ndryshe nga prozatori, bie fjala, dramaturgu duhet t&¢ harmonizojé
dy strategji: njéra éshté e letrarizimit té tekstit, tjetra ka té béjé me
teatralitetin e tij.

Mé e réndésishmja pér fatin e dramaturgjisé kombétare éshté sinteza e
té dyja strategjive té sapopérmendura. Dramaturgu i talentuar shihej nga
Besimi si njé element pérparésor, si fuqi ndikuese mbi shijet e publikut.
Ky éshté shkaku qé gjithnjé misioni i dramaturgut ka qené ai edukues né
kontekstin e kultivimit t&¢ moralit pozitiv. Pérvoja e dramaturgut éshté e
dyfishté: né rrafsh letrar dhe skenik.

Ecuria e shijeve té publikut, theksonte Besimi, né kohén toné lidhet
me dinamikén e dukurisé teatrore. Kategoria e publikut éshté shumé
mé e larme nga sa na sugjeron thjesht termi “publik” Do té tingéllonte
qesharake té thoshim qé publiku “déshiron” aksh tip dramaturgjie
apo spektakli. Vlerésimi i ¢ka pérmbahet né njé vepér dramatike, né
kéndvéshtrimin e publikut, ka mbetur si di¢ka e lidhur me parapélqimin
subjektiv. Por nxitja, stimulimi, inkurajimi i tij, éshté njé element qé
meriton té diskutohet, mendonte Besimi. Kétu e ka burimin edhe fakti
qé shumeé teatro b&jné ¢mos né drejtim té formimit t€ njé publiku “té
tyrin’, t€ ngulitjes tek ai té parapélqimit té njé lloji té caktuar spektakli apo
dramaturgjie né pérgjithési. Njéherazi me pranimin e regjisorit té teatrit
si faktor thelbésor té artit té spektaklit, publiku vetvetiu té bind se duhet
béré dallimi specifik i dy llojesh arti: letérsisé dhe teatrit.

Besimi e shikonte dramaturgjiné si njé shkencé té konstruktit letrar.
Kodi i saj i arté, i kumtuar pérmes “Poetikés” sé Aristotelit, pérfagéson
njé nga “marréveshjet” mé té fuqishme té strategjisé letrare. E, pra, sipas
Besimit, fakti qé njé dramaturg duhet té dijé si ta ndértojé njé pjesé
skenike, nuk bie ndesh me invencionin poetik. Kjo mund té krahasohet

me punén e arkitektit ngaqé ashtu si plani i kétij té fundit nuk pérbén
realizimin final té pikésynimit t€ vet, ashtu edhe vepra e shkruar nga
dramaturgu nuk mund t€ quhet e pérfunduar po ge se nuk e sheh veten té
ngjitur me sukses né skené.

Dramaturgu bashkékohor vret mendjen gjithnjé e mé shumé, jo vetém
qé té pélgehet nga lexuesi, por edhe pér regjisorin e ardhshém, madje
edhe pér aktorét qé do té interpretojné personazhet e tij né skené.

Konstruksioni dramatik ballafaqohet me disa véshtirési midis
monologut dhe dialogut. Dialogu dramatik synon té pasqyrojé térésiné,
gjithanshmériné e genies, e gjendjes sé personazhit. Shprehja koncize
ka té béjé me faktin qé koha dramatike, pér veté natyrén e saj, éshté
e koncentruar. Besimi theksonte se ishin té pakét dramaturgét qé
mjaftoheshin me hedhjen né letér té veprés, pa menduar pér finalizimin
e saj né skené. Situatat dramatike, konfliktin, personazhet dhe té folmen
skenike Besimi i zbérthente deri né imtési, duke pasur si pikésynim
kryesor mbartjen e letrares tek teatrorja, pérfshi riorganizimin e krejt
sistemit t&¢ marrédhénieve skenike, duke mos pérjashtuar as ndryshimin,
shkurtimin apo edhe hegjen e ndonjé batute té tekstit pér t'i shérbyer sa
mé miré shprehshmeérisé skenike. Ai mbante parasysh njékohéshmériné
e aktit skenik, pra faktin q&, né njé kohé qé njé personazh flet me vete
(monolog) apo me té tjerét (dialog), né skené ndodh edhe digka tjetér.
Kjo éshté njé e vérteté e njohur pér teatrin, por té cilén, mjerisht, jo ¢do
regjisor e mban parasysh, megjithése éshté pércaktuese né zhvillimin e
artit regjisorial té ditéve tona. Vetém atéhere kur talentit dhe origjinalitetit
letrar i bashkangjitet aftésia pérfytyruese, - q¢ bie mé fort né sy né rastin e
regjisorit té filmit gjaté pérpunimit té skenarit pérkatés, - pér té sugjeruar
njékohéshmériné e teatralitetit, mund té thuhet se pérthithen vlerat e
vérteta té tekstit.

Né dallim nga teksti letrar - dramatik, ku shprehshméria letrare
éshté e qarté, né rastin e tekstit dramatik - teatror ndértimi i veprés
dramatike shogérohet nga njé ndjesi e veganté specifike pér skenén, pér
shprehshmériné teatrore té materialit letrar.

Teksti dramatik bashkékohor, ndryshe nga romani, bie fjala, mundéson
njé strukturé elastike, arkitektura letrare e tij paraget konstante dhe



ndryshore, - jo né kuptimin qé kushdo mund té béjé ¢faré té dojé me

té, - t€ pasura né domethénie skenike. Integraliteti i tekstit dramatik nuk
nénkupton domosdoshmérisht “kanonizimin” e tij, si¢ ndodh né roman
apo né poezi, - kur i nénshtrohet jo rrallé njé procesi qé gjen pasqyrim né
variante t€ ndryshme botimesh, - atéhere kur autori parasheh spektaklin
si akt final té destinacionit té tekstit. Kjo nuk do té thoté qé vlera e tekstit
varet nga vlera e spektaklit. Materiali i shkruar pérmban mundési té
shuméfishta vlerésimesh, té cilat nuk mund t’i japé e as t'i mishérojé njé
spektakeél i vetém. Qé kétu edhe larmia e pérfytyrimeve regjisoriale pér té
njéjtin tekst. Forma e njohur e paragqitjes sé njé teksti dramatik éshté ajo e
njé térésie dialogjesh té copézuar. Ndarja né akte, skena dhe tablo kérkon
nga ana e regjisorit njé vémendje té¢ madhe e té vazhdueshme. Njé nga
kushtet thelbésore qé parakupton realizimi i formés sé tekstit dramatik
éshté komunikimi, ményra e komunikimit, specifike pér ¢do autor
dramatik. Nga ményra se si dramaturgu e mendon marrédhénien e vet
me publikun, varet edhe forma e tekstit dhe, pse jo, veté suksesi i tij. Njé
dramaturg qé mendon kryesisht né ményré epike, do té tregojé kujdes qé
informacioni qé do té transmetojé teksti, té jeté i ploté nga kéndvéshtrimi
dramatik. Vepra e kétij tipi do té keté njé trajté paraqitjeje skenike qé
shpesh e quajmé “tradicionale”: ndarja né akte, skena (mé rrallé tablo, né
dramaturgjiné bashkékohore), skeda karakterizuese pér secilin personazh,
ndértim solid té konfliktit, njé mbyllje, ¢ zakonisht nuk ¢on né drejtime
té tjera.

Dramaturgjia bashkékohore duket si mé e hapur dhe mé e zhdérvjellté.
Mbartja, bie fjala, e temave nga njé zhanér né tjetrin, ka pércaktuar
shfagjen e disa teksteve dramatike “hibride” té llojit: tragjikomedi, farsé
tragjike, komedi e zezé etj. Trajta karakteristike e paraqitjes sé tyre
pérjashton ndértimin e pérpunuar dhe ngjizjen e intrigés, paraqitjen e
personazheve, ndarjen né akte dhe skena, si domosdoshméri konfliktesh.
Gjithsa rreshtuam mé sipér ishin pjesé e shqetésimeve té pérditshme té
Besimit.

18. Ekzigjencat e Besimit
D ihet se imagjinata, pérfytyrimi, jané té pamata. Ato té cojné

ndonjéheré drejt honesh duke adoptuar shpejtésiné pérshkuese

té mendimit né zona té pakapshme nga reperet e gjérave
dhe té ndodhive té pérditshme. E, pra, Besimi ishte ,,i ankthuar” nga
pérsosmeéria, nga ky koncept - ide pa fillim, pa fund dhe pa ndonjé
kontur té pércaktuar né vetvete. Ata qé jané orvatur ta konkretizojné kété
koncept-ide, né shumicén e rasteve jané béré qesharaké. Besim Sahatgiu,
si ndér té rrallét qé ,,u pérball” me kété koncept-ide, ishte, pa dyshim,
njeri i pazakonté. Né bisedat me kolegét, ai shprehej se parapélgente
sferén, e cila, sipas tij, mishéronte njé koncept ideal, njé mishérim té
pérsosmeérisé, njé cilési me té cilén nénkuptohet simetria absolute. Né té
njéjtén kohé, pér cudiné e té gjithéve, Besimi ,, kundérshtonte” vetveten
duke pohuar se bukuria lidhet me njé shkallé té caktuar asimetrie té
moderuar. Nganjéheré, shtonte ai, falé mosperfeksionit té fytyrés, njé
femér térheq vémendjen e shumékujt. Pérsosmériné Besimi e lidhte
shpesh me pérpikmériné, deri né mani, né kryerjen e detyrave.

Preokupimi i ¢iltér prej atdhetari té madh, qé déshiron ta shohé
kombin e vendin e vet sa mé té zhvilluar, né njé hap me shtetet mé té
pérparuar, jo vetém ekonomikisht, por edhe kulturalisht, béhej edhe mé i
thellg, kalonte né zhgénjim té hidhur kur shikonte se “shumé nga planet”
qé kish né koké, nuk kishin “shanse té zbatoheshin né praktiké, pasi né
krye té institucioneve kulturore” gjendeshin “njeréz pa njohurité e aftésité
e nevojshme...”

Té drejtén morale pér té€ gené i pakénaqur e i pezmatuar nga ¢apitjet
prej breshke té shumé segmenteve té jetés kulturore e artistike né Kosové,
Besim Sahatciu e pérligjte me arritjet e tij t€ panumurta, qé pasqyronin e
shpalosnin talent té rrallé, shije té hollé, guxim krijues, shpirt novator.

Besimi njihej si njeri i urté e i duruar dhe dinte té falte kur ndokush
i binte né qafé, apo orvatej t'ia zbehte e t'ia mohonte vlerat. Por nuk
bénte kurrfaré léshimi kur ishte fjala pér fatin e té ardhmen e artit
mbarékombétar. Késisoj, kur né rrugén drejt gjetjes sé mjeteve shprehése
sa mé té arrira, i dilnin pengesa té géllimshme, qé synonin t’ia prishnin

Nga shfagja “Tartufi”, 1984

projektet e planet krijuese, - fryte té natyrshme té imagjinatés sé tij
pérheré pjellore dhe té mjeshtérisé profesionale, - ndeshej me guxim

me mbartésit e mediokritetit e té regresit. Por, mjerisht, nuk ia dilte dot
mbané t'ua frenonte hovin keqdashésve, sepse kéta ishin gjithnjé e mé té
shumté, shtoheshin si kérpudhat pas shiut dhe e mbéshtetnin shoshoqin.
E atéhere shpérthente, e nxirrte dufin me z€ té larté. Théniet e tij né raste
té tilla tingéllonin si mallkim pér ata qé shpérfillnin dhe népérkémbnin
shpirtin e kombit.

Té njéjtin géndrim mbante edhe ndaj pseudokrijuesve qé nuk punonin
me ndérgjegjje, pra nuk i honepste ata qé punonin ,,sa pér té kaluar
radhén” e qé, bie fjala, ua servirnin artdashésve sapunin pér djathé.

Kétu pérfshinte sidomos ca palo seriale pa kurrfaré domethénie dhe té
zhveshura nga vlerat artistike t¢ mbarépranuara.

19. Copéza nga jeta e Besim Sahatciut

€ njé bisedé me Agim Malén, Besimi pohonte se ai, ashtu si

bashkémoshatarét e té njéjtit brez, lexonin, shkruanin dhe

diskutonin pér letérsiné me oré té téra. Secili mé vete ndrynte
pérbrenda éndrrén e déshirén pér t'u béré shkrimtar i njohur. Shokét
i thoshin se kishte talent té madh pér letérsi. Né shkollat qé ndoqji, né
vendlindje e né Beograd, ku, si¢ e kemi pérmendur, u regjistrua pér
té ndjekur leksione pér letérsiné botérore, u njoh me autoré té shquar,
pérmes shfletimit té veprave té tyre. Ndérkaq zuri té tregonte interes pér
filmin. Késisoj, mé 1968 hapat i drejtoi né konkursin pér regji, organizuar
nga Akademia e Zagrebit. E fitoi dhe u diplomua brenda afatit té caktuar.
Pesé a gjashté vite vuri né skené mjaft pjesé dramatike, ekranizoi edhe
njé numur filmash dokumentaré pér ekranin e madh e té vogél. Nuk
vonoi edhe marrja me merité e “Grand Prix” né Festivalin e filmit
dokumentar né Beograd pér filmin “117”. Besimi deklaronte se né teatér
dhe né kinematografi “i nénshtrohemi konkurrencés jugosllave. Pérheré
me veprat tona, qofshin filma a drama televizive, drama pér teatér, filma
dokumentaré apo artistiké - ne i prezantohemi edhe opinionit té gjeré
né mbaré vendin. Andaj kjo gjé intrigon kérkesén qé té angazhohemi
maksimalisht pér té€ mos iu turpéruar asaj qé na prezanton. Né skené,
domosdo, duhet té€ barazohemi me té tjerét, nése duam té mbahemi né
konkurrencé”. Besimi theksonte se, duam sduam, pér vlerat e veprés sé
ngjitur né skené apo té ekranizuar, askush nuk do t’ia dijé pér véshtirésité
qé i éshté dashur té pérballojé ekipi realizues, me regjisorin né krye. Me
kété rast, Besimi thoshte se gjaté xhirimit té filmit “Trimi”, ka pasur raste
qé ka béré edhe punén e kameramanit, e operatorit té zérit etj.

Né intervistén qé i pat dhéné pér RTV 21, né janar 2003, profesorit té

Fakultetit té Gazetarisé té€ Universitetit té Prishtinés, Florin Kelmendit,
- edhe ky pejan, - né muzgun e jetés sé vet, Besimi foli nga njé piké, e
ndodhur diku né aférsi té shtépisé, tashmé té rrénuar, ku pat paré dritén e
diellit dhe shpreh déshirén qé ajo té mos kapet nga kamera. “Jemi ngopur
tashmé me pamje té tilla” tingéllon si rénkim zéri i tij. Fill paskétaj,
Besimi pérmendi prindérit e vet: t€ atin, Ademin, dhe nénén, Esmané,



gjakovare. Besimi ishte fémija i nénté, mé i vogli. Véllezérit mé té rritur
iu pérveshén punés pér ta mésuar e pér ta pérvehtésuar me themel zejen
tradicionale té oréndreqésit, e cila ishte pérheré e kohés, nuk i humbte
vlera, pérderisa jeta e kujtdo q¢ mbante né doré njé oré apo né xhep njé
sahat, lypte saktési e precizion, né ¢do hap e né ¢do veprim a puné. Por,
Besimi mendoi se edhe aq sa kishin ecur né kété fushé paraardhésit e vet,
mjaftonte. Té gjithé shquheshin si profesionisté té vérteté dhe, si té tillé,
gézonin respektin e té gjithé bashkéqytetaréve dhe té bashkékrahinasve.

Fisi i Sahatginjve nderimin e gézonte edhe pér njé merité mé té madhe.
Duke gené atdhetaré brez pas brezi, dera e tyre pat qéndruar pérheré
e hapur e sofra pérheré e shtruar pér luftétarét e lirisé. Fisi Sahat¢iu
kishte shérbyer jetemot si strehé e sigurté edhe pér “kokat” drejtuese té
kryengritésve. Njéri nga kéta, i famshmi Haxhi Zeka, ka té ngjaré ta keté
1éné amanet me gojé qé t&€ prehet né oborrin e njé xhamie, bash pérballé
dyqanit, aq té dashur pér té, té Sahatginjve.

Ndérkaq, prindérit i patén théné shprehimisht Besimit t€ mitur: “Shko,
bir, té mésosh né shkollé, té béhesh sa mé i dijshém!” Késhtu “shpétoi”
nga lupa e nga veglat e imta me té cilat ¢do zejtar zbérthente e mbérthente
“t€é pérbrendshmet’e kohématésve té té gjtha pérmasave e markave.
Fjalén “shpétoi” Besimi e fuste né thonjza, jo vetém figurativisht, por
edhe realisht, sepse, sikurse pat theksuar edhe né intervistén e “oréve”
té mbrame, muzgore, "¢do zeje ka vlerat e veta dhe nuk duhet pérbuzur
kurrsesi”. Qetésiné e vérteté ia jepte hedhja né letér e mbresave nga leximi
i gjithckaje qé lidhej me skenén: libra, artikuj, fleté-palosje, afishe et;.
Thuhet se, ende fémijé, kur nuk i pat mbushur té dhjeté vjetét, shkroi
njé faré tregimi a hartimi me temé: “Ata qé luajné jetén né skené”. Deri
sa e pérfundoi, Besimi nuk u duk pothuajse fare né sheshet ku e kalonin
kohén bashkémoshatarét e tij. Rrinte i térhequr dhe i heshtur, duke
bluajtur parreshtur frazat qé i hidhte mé pas né letér.

Né intervistén pér RTV 21, sé cilés po vazhdojmé t'i referohemi, Besimi
kujtoi me nostalgji ato vite kur pejanét kéqyrnin me admirim cilindo aktor
qé ngjitej né skené dhe e drejtonin me respekt gishtin tregues kur e hasnin
né rrugé, para apo pas ¢do shfagjeje teatrore. Atéhere nuk kish televizion,
ndaj skena dhe ekrani i madh ishin vértet “té privilegjuar”. Duke e véné

theksin né kété aspekt, Besimi shfaqte keqardhjen qé, pas kaq vitesh, sallat
e teatrove apo té kinemave né shumicén dérrmuese té rasteve mbeteshin

té zbrazéta. Njerézit kishin nisur té parapélqenin “gozhdimin” me oré té
téra para televizorit, i cili as pér nga larg nuk &shté né gjendje té krijojé
atmosferén e ngrohté qé ngjiz komunikimi i drejtpérdrejté i skenés me
sallén. E, pra, ekrani televiziv, shumé-shumé mund té€ kumtojé e té pércjellé
ca jehona té vagéta e té vakéta, sepse “fotografia’, né fund té fundit, mbetet
njé “kopje” e zbehté e origjinalit, vinte né dukje Besimi.

Pérveg késaj, shumékujt i pélgente té shkonte né eskursione, té
vizitonte vende té huaja. ,,Edhe gjéra té tilla mund té cilésohen kulturé -
thoshte Besimi, - por jo kulturé e miréfillté, sepse kjo e fundit éshté shumé
meé e thellé pér nga pérmbajtja, pér nga niveli e pér nga pérmasat”.

E, pra, Besimi e ndau mendjen qé té gelte njé “dritare” tjetér né fushén
e traditave stérgjyshore: t'i shérbente ¢éshtjes kombétare pérmes artit.

Qysh né mituri, nga goja e mé té moshuarve té fisit pat dégjuar me
vémendje, me etje t€ pashuar e me kérshéri pér bémat trimérore e pér
dramat e tragjedité népér té cilat pat gené e detyruar té kalonte Kosova
martire. Tani besonte se kish ardhur ¢asti qé, sé paku njé pjesé nga
therroria e vetéflijimi i heronjve té kombit té vet né altarin e lirisé e té
pavarésisé, u duhej béré e njohur brezave té rinj pérmes skenés dhe
ekranit. Kjo do té ndikonte qé ta ndjenin veten krenaré pér luftérat e té
paréve té lavdishém dhe té pérgatiteshin, jo vetém fizikisht, por edhe
shpirtérisht, pér t'u dalé zot fateve té atdheut. AqQ mé shumé kur dihej qé
sérbomédhenijté, duke angazhuar mendjet e sémura té Cubrillovigéve
e kompani, pérhapnin teori pas teorish sikur kombi yné gjoja nuk ishte
né gjendje té ecte pérpara né shkencé e né art. Na quanin “qytetaré té
dorés sé dyté”, qé duhej té mjaftoheshim, madje t'ua dinim pér nder ca
té vetéquajturve regjisoré, qé vinin né Kosové nga Beogradi pér t'ua
“ngritur” nivelin kulturor shqiptaréve, pa e pasur aspak haberin pér
pasuriné shpirtérore, pér traditat tona stérgjyshore dhe pér mendésiné
e shqiptarit. Edhe ndonjé bi¢im filmi qé stisnin pseudokineastét e
Beogradit, ishte i mbushur me konotacione e néntekste antishqiptare.
Besimi shprehej me indinjaté té thellé: “Jo vetém ne, shqiptarét, por edhe
filmat tané kané qené té pushtuar nga sérbomédhenjté”



Besimi pat pohuar se né Akademiné e Teatrit né Zagreb shkoi pér té
mésuar profesionin pérkatés, pér té cilin kish nevojé kultura shqiptare,
pikérisht né njé kohé kur shpérfillja e pérbuzja ndaj vlerave tona nga ana e
sérbomédhenjve, ishin té pranishme gjithkund e kurdoheré. Duke e quajtur
veten me modesti té pashoqe thjesht “punétor té skenés e té ekranit”, Besimi
theksonte se pérpiqej té€ jepte ndihmesén e vet, aq sa kish mundési.

Nése puna e kryer nga ai gjaté katér dhjetévjetéshave, mund té cilésohet
vértet artistike, kjo varet nga “konsumatorét” e artit té tij, pra nga shikuesit e
dramave e té filmave q¢ mbajné vulén e firmén e tij, thoshte Besimi.

Gjithsesi, viti 1972 shénonte njé moment té réndésishém, jo vetém
né rrafsh vetjak pér Besim Sahatciun, por edhe pér kulturén kombétare,
sepse kjo e fundit mori si “dhuraté” regjisorin e paré té shkolluar. Besimi
erdhi né Kosové me energji dhe plot frymézim, duke mbartur njé
botékuptim té pérparuar e njohurité mé té thella té artit modern teatror
e kinematografik. Ai solli freski né tematiké e né mjete shprehése. Me
po aq réndési ishte fakti qé regjisori i ri vuri né themel té krijimtarisé sé
vet afirmimin e té resé progresive, té cilén e veshi me petkun shqiptar.
Temat me taban kombétar filluan té merrnin pérparési. Né kété kontekst,
Besimi tregoi kujdes té veganté qé dramat e repertorit té huaj té kumtonin
mesazhe domethénés, me vlera universale, qé e pasuronin kulturén, ua
zgjeronin horizontin dhe ua begatonin shijet spektatoréve vendés. Té tilla
ishin, bie fjala, komedité e Molierit “Tartufi” dhe “Mizantropi”

Njéherazi, Besim Sahat¢iu nxiti e u dha zemér krijuesve té rinj duke i
ngjitur me guxim dramat e tyre né skenén e Teatrit Popullor té Prishtinés.
Duke vepruar né kété ményré, Besim Sahatciu jo vetém jepte ndihmesé
té vyer pér afirmimin e dramaturgéve me perspektivé, por edhe shénonte
progres né dramaturgji, né lartésimin e modernizimin e mjeshtérisé
artistike né kété fushé sa té ndjeshme, aq edhe delikate. Pér té ilustruar sa
thamé pak mé sipér, po pérmendim vénien me sukses né skené prej tij té
pjeséve dramatike “Genci” dhe “Néna shkon né parajsé¢” té Ymer Shkrelit e
“Ora” té Shaip Grabovcit.

Té gjithé ata qé e kané njohur nga afér Besimin, déshmojné njézéri se
zelli dhe etja e tij pér puné i tejkalonin jo pak mundésité e kufizuara qé
ofronin kushtet e atéhershme.

20. Besimi pér artin e vérteté

esimi ishte pérkrahés i zjarrté i té rinjve qé kishin zgjedhur “shok

jete” artin skenik e kinematografik. Jo rrallé pérmendte njé

personazh té Shekspirit, Pollonin, i cili nxirrte né pah energjité
e pashtershme dhe risité qé sillnin brezat “e njomé”, né krahasim me té
moshuarit. I mbéshteste edhe planet e projektet “e médha” té té rinjve,
por nuk harronte t'i porosiste qé té tregoheshin realisté, “t’i shtrinin
kémbét sa e kishin jorganin” Gjithashtu Besimi ndikonte pérmes
shémbullit vetjak qé té mos u bénin bisht té ashtuquajturave “gjini té
vogla”, ku pérfshihen emisionet televizive apo radiofonike, skecet, filmat
dokumentaré, koncertet folklorike e recitalet e ndryshém. Né konkretizim
té késaj késhille, Besimi vinte né dukje se arti i vérteté nuk i njeh recetat e
as megalomaniné. Ka filma madhoré nga piképamja e nivelit cilésor dhe
e mesazhit qé kumtojné, realizimi i té ciléve kérkon angazhimin e qindra
vetéve, si¢ éshté rasti i “Titanikut’, por ka edhe filma, po kaq madhoré,
qé€ jané ekranizuar me jo mé shumé se dy aktoré. Si shembull né kété rast
sillte krijimet e regjisorit t¢ madh Ingvar Bergman.

Qé ta meritonte cilésimin “arkitekt” i skenés apo ekranit, sipas Besimit,
regjisori duhej té pajisej me njohuri té gjithanshme, jo vetém artistike,
por edhe kulturore-shkencore. Ai nénvizonte se nuk éshté aspak e rastit
qé shumé regjisoré jané béreé té tillé, madje kané shkélqyer, pasi kané
kryer dy a mé shumé fakultete né fusha ku nuk ia kané dalé dot mbané té
afirmohen.

Tek i grishte kuadrot e reja té punonin me sa mé shumé zell, - sepse
diploma nuk e bén artistin dhe as prirja apo talenti nuk mjaftojné po qe
se nuk “ushqehen” pandérprerje me puné, me djersé e me mund, - Besimi
u rekomandonte té gjithé atyre qé i ishin futur rrugés sa fisnike, gjithaq
edhe t¢ mundimshme t€ artit teatror e kinematografik, t¢ mbanin né
tavoliné “Leksikonin” e shkrimtaréve botéroré té té gjitha kohérave. Aty,
theksonte ai, do té merrnin vesh se duke filluar nga Homeri i lashté e
duke vazhduar me Shekspirin, Markezin, Borhesin e té tjeré, té gjithé, pa
pérjashtim, kané gené t€ pajisur me njohuri té gjera nga té gjitha fushat.
Pra, pér t'u béré mjeshtér i vérteté né ¢cdo profesion, conditio sine qua non

éshté zgjerimi pandérprerje i horizontit kulturor e shkencor, ndjekja hap
pas hapi e zhvillimeve té sotme, udhézonte Besimi. E njéjta gjé, madje ca
mé shumé, kur shtrohej problemi i degés sé regjisurés. I dhéné me mish

e me shpirt pas saj, Besimi e quante kété profesion njé “alkimi’, sepse
parakupton si té domosdoshém zotérimin e njé bagazhi sa mé té gjeré e té
larmishém nga muzika, psikologjia, filozofia, letérsia, historia etj. Sepse,
shtonte Besimi, diksioni, lévizjet dhe ecja né skené, grimasat, mizanskena,
mund t&€ mésohen shpejt e t& shndérrohen né shprehi, njélloj si reflekset e
kushtézuar té Pavlovit, por regjisor mund té béhesh vetém pas pérpjekjesh
té médha e sistematike qé vazhdojné me vite e dekada, sa né rrafsh teorik,
aq edhe né rrafsh praktik. Ai u rekomandonte té gjithéve ta studionin me
laps né doré veprén e Zhan Mitrisé “Estetika dhe psikologjia e filmit” e
cila, qysh né titull parashtronte dy pérmasa té qenésishme té kétij zhanri
tejet popullor, edukativ dhe shijeformues.

21. Arti i té folurit
B esimi e kéqyrte teatrin, para sé gjithash, si njé art té té folurit. Pjesa

teatrore, nénvizonte ai, &hté si partitura e njé krijimi muzikor:

edhe njéra, edhe tjetra jetésohen vetém atéhere kur marrin z&.
Qé pjesa muzikore té kuptohet dhe té shijohet, duhet té interpretohet
né ményré sa mé té pérkryer. Njélloj edhe pér pjesén e teatrit. Qé kjo e
fundit t'ia kumtojé auditorit ideté, ndjenjat dhe veprimet e personazheve,
lipset qé aktori té komunikojé mesazhin e rolit té vet pérmes fjaléve té
shqiptuara qarté, thjesht, rrjedhshém e né ményré ekspresive. Pér t'ia
arritur kétij qéllimi, né rrafsh teknik dhe estetik, ashtu si né muziké,
edhe né teatér kérkohet njé pérgatitje intensive dhe e vazhdueshme. Kjo
éshté arsyeja qé artisti dramatik lipset té jeté zotérues i artit té folurit
skenik, pa té cilén, sado i talentuar qofté, mesazhi i tekstit té interpretuar
né skené nuk do t€ kuptohet nga publiku. Si rrjedhojé, géllimi kryesor i kétij
arti, pra transmetimi i tekstit né imazhe artistike, nuk ka pér tu pérmbushur
plotésisht. Né teatér, porosiste Besimi, sa mé korrekt do té shqiptohet
fjala nga piképamja fonetike dhe ortoepike, népérmjet njé zéri sa mé té
harmonishém e té ploté, aq mé i fugishém ka pér té qené edhe mesazhi. Né
kété piké, Besimi theksonte se aktori do t& pérvehtésojé pérséthelli “teknikén
e jashtme té té folurit skenik” vetém atéhere kur t€ vendoset njé baraspeshim
i pérsosur midis “instrumentit” dhe “ekzekutuesit’, domethéné ndérmjet
z€rit, interpretimit, frymémarrjes dhe aktorit. Cdo e folur, por ca mé
shumeé ajo e skenés, parakupton qartési, kuptim, thjeshtési dhe natyrshméri
dhe té gjitha kéto sé bashku nénkuptojné bukuriné, hijeshiné. Nuk kemi
parasysh bukuriné apo hijeshiné né vetvete, por bukuriné e ridhénies sé
saj. Fjala, si mjeti kryesor i komunikimit ndérmjet njerézve, e pérmbush
kété funksion qofté pérmes shprehjes me shkrim, qofté pérmes zérit. Fjala,
“si mjet i realizimit skenik éshté pérfagésuesi mé konkret i mendimit” (K.
Stanisllavski). Duke qené mbartési i ideve, forca e veprimit té fjalés géndron
pikérisht né shprehjen me qgartési, natyrshém dhe me ekspresivitet. Ashtu
sikurse ¢do art ka historiné, traditén dhe burimet e veta, edhe fjala artistike ka
pérshkuar njé rrugé té gjaté dhe té véshtiré derisa ka marré trajtén e sotme té
artit t€ té folurit skenik.



1982

Kolegét kujtojné se Besimi mendonte qé teatri sjell né skené copéza jete;
né té gjejné pasqyrim ideté qé kané preokupuar njerézimin, qé nga kohét
e lashta e deri né ditét tona. Aktori, i armatosur me kuptimin e jetés dhe té
artit teatror, falé zotérimit té vetédijshém té teknikeés sé jashtme té té folurit,
do té aftésohet té rijapé gjithnjé e mé miré gjithcka thelbésore, tipiken,
vegorizuesen e epokeés né té cilén zhvillohet aksioni i veprés skenike. Teatri
ka edhe njé rol edukues krejt t& vecanté: kumton ideté mé té pérparuara
duke gené mjet i pérhapjes sé kulturés dhe i lartésimit t€ nivelit té kuptimit
té problemeve kulturore, shogérore dhe morale. Kjo e vérteté rreth ndikimit
edukativ té teatrit, e detyron até qé i shérben, pra aktorin, té vetédijésohet
pér rolin gjithépérfshirés qé ka fjala né artin skenik, vlerén dhe misionin e
saj t& posagém. Aktori, pra, ka pér detyré té njohé dhe t& zotérojé né ményré
té pérkryer té gjitha pérbéréset e artit té té folurit. Teatri ka edhe misionin
e ruajtjes té paprekur té bukurisé e sidomos té pastértisé sé gjuhés; té luftés
kundér vulgarizimit, banalizimit e degradimit té saj né ¢farédo formé. Ai
duhet t'i kundérvihet ¢do difekti né t€ folur nga kéndvéshtrimi i diksionit
dhe i shqiptimit; mungesés sé muzikalitetit né nxjerrjen e zérit dhe cénimit
té gjuhés letrare. Ashtu sikurse pér t€ kuptuar drejt njé tekst té shkruar,
duhen respektuar rregullat e drejtshkrimit, edhe né té folurin skenik, pér
tia arritur géllimit, duhen njohur e respektuar rregullat e drejtshqiptimit.

Nga “Péroi vérshues”,

Pérveg sa u tha mé sipér, aktori lipset té njohé edhe artin e frymémarrjes, si
parakusht pér njé rrjedhshmeéri e kumbim té zérit.

Né kohén toné arti i té folurit skenik ka dalé jashté kornizave té
hulumtimeve empirike dhe ka hyré né 1émin e sigurté té shkencés. Njeriu
mendon me fjalé dhe nga saktésia e formulimit t&¢ mendimit varet qartésia
e idesé sé shprehur. Por vetém té folurit korrekt kumton dhe téréson
qartésiné e idesé sé formuluar drejt.

Por, pér té arritur deri kétu, nuk mjafton vetém déshira pér té dalé
né skené, apo thjesht “dashuria pér teatrin”; ajo duhet “dyfishuar”
me studimin e thelluar e sistematik té teknikés sé artit té té folurit.
Rezultatet né fushén e artit té té folurit duken vetém pas njé pérvoje
té grumbulluar, pas njé studimi kohégjaté dhe pérmes njé pune
kémbéngulése.

Duke u folur bashképunétoréve té vet pér té gjitha kéto, Besimi
vinte né dukje se edhe aktorit mé té miré mund ti ndodhé né jetén e
pérditshme té nxjerré nga goja njé fjalé té gabuar apo té paqarté, dhe pér
t'u béré mé i kuptueshém, apo pér t&€ ménjanuar ¢do kegkuptim detyrohet
ta pérsérisé té ndrequr. Por né skené gabimi zor se ndreqet me pérséritje.
Njékohésisht, té folurit e paqarté kérkon nga auditori njé vémendje té
sforcuar, ¢ka e largon nga ndjekja e aksionit dhe e idesé.



NE té folurin skenik, ideté mé té vlefshme, imazhet mé té bukura,
pérmbajtja mé pasionante e rolit, po nuk patén formén e qarté dhe té
rrjedhshme, do t€ na shfagin njé tekst mjaft t&€ dobishém, por si té shtypur
me ngatérresa e plot me gabime. Né kété aspekt, theksonte Besimi,
aktori duhet ta zotérojé aq thellé teknikén dhe artin e té folurit, saqé té
mundé té dalé, né ményré té ndérgjegjshme, nga caqet e té folurit té vet
dhe té flasé piképérpikeé si personazhi té cilin e interpreton. Véshtirésia
pér ta pérmbushur kété detyré bén qé disa aktoré, vecanérisht té rinjté,
ta kéqyrin si “deklamim” apo “teatralizém” ¢do interpretim té bukur
skenik, korrekt, né té cilin dégjohet qarté ¢do tingull dhe i méshohet zéri
fundit té fjaléve. Kishin nisur té nxirrnin krye edhe disa té ashtuquajtur
“teoriciené”, qé orvateshin té vértetonin dobiné e pérdorimit té té folurit
té ashtuquajtur “natyror”. Fatmirésisht numuri i té tilléve ishte dhe
mbeti i papérfillshém né krahasim me ata qé e quajné t&¢ domosdoshém
té folurin e qarté dhe té kumbueshém. T¢ tjera jané arsyet e vérteta té
“deklamimit té zbrazét” dhe té “teatralizmit”: mosthellimi né rol, e folura
pa pérmbajtje, interpretimi i sipérfaqshém, i cekeét, té cilat béjné qé aktori

pérkatés té shfaqget i njéjté né ¢do rol dhe jo personazhi i pjesés dramatike.

Kétyre u shtohen edhe té folurit pa ngjyré, i panuancuar.

Besimi theksonte sérish se, kur njé aktor nuk e ka béré té vetin té folurén
e qarté e té pastér, spektatori detyrohet té sforcohet vazhdimisht pér ta
ndjekur. Duke u lodhur nga kjo pérpjekje, komunikimi aktor - spektator
ndérpritet, ndérkohé qé aktori nuk ka mé mundési té pérqendrohet tek
roli. Késisoj, mungesa e ushtrimit té pérditshém do té ndikojé negativisht
né realizimin e rolit. Edhe né rast se aktori do té jeté i pajisur me té gjitha
té dhénat pér skené, pérfshi edhe faktin qé éshté i talentuar, té folurit me té
meta, mosshqiptimi i ploté i fjalés, shkaktojné njé ndjesi té pakéndshme tek
publiku. Q& kétu regjisori i shquar Besim Sahatciu dilte né pérfundimin se
puna pér arritjen e rezultateve té kénaqshme né studimin e artit té té folurit
nuk duhet té jeté me hope dhe sporadike, por e pérhershme, me stérvitje té
vetédijshme gjaté gjithé veprimtarisé artistike té aktoréve.

Dihet se njerézit, né pérgjithési, jané té njé mendjeje se pér té zotéruar
njé teknikeé té miré, pér té formuar reflekset e kushtézuar, né ¢do fushé
té veprimtarisé lipset njé studim serioz e i papreré, por pér té folur nuk

nevojitet kurrfaré studimi, ngaqé njeriu flet dhe e njeh njé tekniké té tillé
qysh né fémijéri. Né té vérteté, njé pjesé e difekteve apo mangesive né té
folur e kané burimin pikérisht né faktin q&, shpesh herg, fémijét flasin me
pérkédhelje e me naze, i cungojné fjalét meqénése té rriturit i josh njé gjé
e tillé, pra njé e folur me gabime. Me kalimin e kohés, kéto gabime béhen
té zakonshme dhe i riu apo e reja nuk i ve mé re e, pér rrjedhojé, nuk i
korrigjon.

Teknika e té folurit skenik merret edhe me ndreqjen e difekteve
funksionale, té cilat mund t€ ménjanohen, té shmangen, népérmjet
ushtrimeve qé jané té posagme pér secilin difekt. Pér aktorin ndregja
e difekteve né t& folur éshté mé se e domosdoshme dhe teknika e té
folurit merret pikérisht me funksionimin e drejté té aparatit zanor -
frymémarrés. Me ndihmén e ushtrimeve pérkatése, Besimi u kish ardhur
né ndihmé disa aktoréve té aftésoheshin dora-dorés pér té zotéruar
plotésisht teknikén e té folurit korrekt, duke vlerésuar né shkallén e
duhur réndésiné e kétij mjeti shprehjeje, pér té fituar siguri dhe besim
né mundésité e tyre artistike, né arritjen e suksesit né interpretim e né
komunikimin me auditorin.

Né fund, - por jo pér nga réndésial, - Besimi vinte né dukje se pérvoja
e jetés apo thjesht studimi i saj, nuk jané té mjaftueshme pér té krijuar
heronj me tipare té ndryshme, me karaktere té vecanté, qé vijné nga
mjedise shogérore t€ ndryshme apo nga kohéra jo té njéjta. Ndryshe do té
flasé njé personazh i njé drame apo komedie shekspiriane dhe ndryshe njé
nga dramat e Cehovit apo Garsia Lorkés; dhe krejt ndryshe njé personazh
dramash bashkékohore. Jo vetém kaq: i njéjti personazh ka pér té folur
me tjetér ton, me té tjera larmi t€ z&rit, me té tjera regjistra zanore né njé
skené dramatike nga ato qé do té pérdorte né njé skené dashurie apo né
njé dialog té zakonshém. Pér t'iu pérgjigjur kétyre kérkesave aktori duhet
t'i njohé me themel mjetet shprehése té skenés.

NEé ditét e sotme aktori ka né dispozicion jo vetém skenén, por
edhe mikrofonin, radion, filmin, televizionin. T¢ gjitha kéto mjete té
komunikimit masiv nxjerrin né pah njé mori difektesh, té cilat né teatér
nuk shfagen kaq qarté. Planet e para té filmit dhe té televizionit fugizojné
¢do difekt né diksion, duke e nxjerré mé fort né dukje se sa né skené.

22. Arti nuk éshté vetém talent, por sidomos puné

individé té ndryshém pér té pérligjur pértaciné, pra edhe déshtimet

e tyre, té cilat e kishin zanafillén pikérisht te kjo e fundit. Duke e
nuhatur qysh nga larg se tipa té tillé nuk kishin kurrgjé té pérbashkét me
artin e vérteté dhe ishin futur si pyka né “kurmin” e ndjeshém e delikat té
skenés e té ekranit pér qéllime pérfitimi material, - sikur arti té genkej jo
tempull i shenjté shpirtéror, por ndérmarrje tregtare dhe allishverishesh,
- u drejtohej qortueshém duke ua béré té qarté se ai qé ka pasion pér artin
e letérsing, pér kulturén e progresin, kapércen ¢do lloj pengese né rrugén
ku e ¢on puna e ndershme dhe me pérkushtim. Né vijim sillte shembuj
konkreté nga jeta e krijuesve té médhenyj, si Servantesi, i cili, pér té siguruar
minimumin e mjeteve financiare qé do t'ia mundésonin marrjen me
krijimtari artistike, nuk e kish pér turp tua mbante kuajt pasanikéve né
teatér; Dostojevski nuk e ndante lapsin nga dora pér asnjé cast, pa pérfillur
“ankesat” e vazhdueshme e té drejta té barkut té panginjur; apo té tjeré
njeréz té artit e té letrave, qé kané krijuar vepra madhore né gelité e erréta té
burgjeve dhe né skutat e akullta té internimeve.

Individét e lartpérmendur qé, si¢ e thamé, ishin futur si mish i huaj né
trupin e artit, vértet ishin té rinj fizikisht, por “té plakur” shpirtérisht e,
mbi té gjitha, pa shkéndija talenti. Ca mé keq akoma, ata nuk ishin aspak
té vetédijshém se pérfshirja e sforcuar e tyre né radhét e shérbyesve té
pasionuar té artit, kishte rrjedhoja negative té dyfishta: sé pari, i sillnin
dém e pengesa ecurisé normale té punés sé kolegéve krijues dhe, sé dyti,
duke gené té paafté e té pandjeshém ndaj mesazheve artistike, dashur pa
dashur do ta ndjenin veten keq, si dhija né mes té dhenve, si¢ thoté fjala e
urté e popullit.

Pér té mos e pérgjithésuar njé dukuri té tillé té papranueshme, Besimi
ndalej né rastin krejt té vecanté té sé bijés sé Ivan Cupekut, kryetarit
té Akademisé sé Shkencave dhe Arteve té Kroacisé. Kjo 26-vjegare
shkélgente né té gjitha léndét teorike té degés sé regjisurés, té cilén i kish
véné detyré vetes ta kryente pasi kish mbaruar me sukses té¢ madh dy
fakultete té tjeré, nga té cilét njérin pér matematiké. Né vitin e dyté té

B esim Sahatciu hidhte poshté si té pagené ¢do “argument” qé sajonin



regjisurés, programi parashikonte etyde psikologjike dhe prova skenike.
Aty e apasionuara pas teorisé e pa veten ngushté dhe nuk po dinte si t’i
realizonte. Njéri nga profesorét, tek vuri re se ajo vajzé aq e zgjuar po
vuante si té ishte kapur né ¢arg, i foli me ciltérsi: “Ti, moj bijé, mund té
béhesh gjith¢ka tjetér, po regjisore kurrsesi jo!”. Vajza, jo vetém nuk ia
mori pér keq, por edhe e falenderoi pér ¢ka i tha profesori. Mé pas, ajo u
shqua si kritike e mprehté e artit kinematografik.

Né vijim té késaj ideje, Besimi nuk ngurronte té qortonte me guxim
e me qéllim té miré, pérpjekjet e déshpéruara té disa kolegéve té vet, né
fusha té ndryshme té artit, qé t'ua linin si trashégim stafetén pinjolléve té
tyre, duke i nxitur dhe “pompuar” té béheshin medoemos, me hir a me
pahir, kompozitoré, aktoré, piktoré, skulptoré e késhtu me radhé. Kjo, né
shumicén e rasteve, ishte krejt e pamundur dhe jogjike. Ndérkaq, secili
syresh mund té béhej mjek, inxhinier, historian, mésues i talentuar gjuhe
apo gjeografie.

Besimi kérkonte me ngulm nga aktorét qé, pérpjekjet e tyre té synonin
pérshtatjen ndaj larmisé sé gjeré stilistike. Théné ndryshe, t€ béheshin
njélloj té afté pér té interpretuar role liriké, role epiké, role karakteri apo
edhe role me ngjyresa satirike, role kryesoré dhe episodiké. Edhe zéri,
pérmes vokalizave dhe ushtrimeve té posagme e té vazhdueshme, duhe;j
“té thyhej”, té pérpunohej, t&¢ modelohej, pér t'iu pérshtatur sa mé miré
personazhit pérkatés. Né kété kontekst, tingulli zanor dhe lévizjet skenike
lipsej té “saldoheshin” né njé té téré artistike ,,té pacopétueshme”. Vetém
duke u kushtuar réndésiné e duhur té gjithé elementéve t€ mésipérm,
por edhe té tjeréve té késaj natyre, pra “zhvillimit t& shumanshém té té
gjitha burimeve”, mund t'u ofroheshin spektatoréve vepra skenike apo té
ekranizuara, q€ ecnin né njé hap me kérkesat e kohés.

Kur té dilnin nga salla, té pranishmit duhej té kishin tashmé té ngulitur
né kujtesé dhe né vetédijé thelbin e veprés, por edhe individualitetin e ¢do
personazhi. ,,Mbresat nuk kané té béjné medoemos me pérmasat e rolit,
ngaqé béhet fjalé qé cilido aktor té jeté né gjendje, né vetém disa caste, té
krijojé njé imazh aq mprehtésisht t€ ngjizur, aq thelbésisht té pércaktuar
pér mendjen dhe shpirtin, saqé mé tej té mos na ndahet pér vite me radhé
nga mendja” saktésonte Besimi.

Ndonjéheré, pér shkak té paaftésisé pér ta ,,zhbiruar” botén e
brendshme té tjetrit, nuk kuptojmé kurrgjé nga drama e njé genieje, e
cila, sidoqé mund té na jeté mjaft e afért, nuk dimé té shtrijmé njé ,,uré”
komunikuese drejt saj. ,,Kalojmé prané njé njeriu dhe nuk nuhatim qé
shpirti i tij &shté njé shtépi e djegur” ka shkruar Aleksei Tolstoi. Do té ish
dashur ta béjmé kédo té na i hapé zemrén si lulja nén diell.

Frojdi u pérpoq té zhbironte thellésité e shpirtrave pérmes pyetjesh,
né dukje té paréndésishme, té pakuptimta, duke kapércyer, me durim,
»rezistencén” e brendshme té njeriut. Pér t'ia dalé mbané deridiku, - sepse
njohja mbetet empirike, pa mundur ta reflektojmé mendimin e tjetrit si
né njé pasqyré, - nevojitet talent.

Sipas Besimit, regjisori duhet “té rropatet” sikur té jeté njé Sizif, por
njé Sizif, i cili, né rraskapitje e sipér, ndérgjegjésohet se vdekja éshté
e pashmangshme. N& rrethana té tilla edhe vetémundimi i tij éshté i
kufizuar. Gjithsesi, duhet ta shpérfillé vdekjen, né emér té krijimit té
veprave pér kohét né té cilat nuk ka pér té jetuar mé, pér brezat qé vijné;
duhet qé té keté forcén té qeshé, edhe atéhere kur do té duhej té qante.
Nuk ka rrugé tjetér! Sepse njeriu éshté e vetmja qenie, ndér trajtat e forcat
e gjithésisé, - qofshin pjeséza tejet té imta, qofshin galaktika té stérmédha
apo energji té pamata e té pashtershme, qofshin atome, bimé, kafshé, - e
cila e di qé ka pér té vdekur, e vetmja qé zotéron dhuntiné e sé geshurés,
e vetmja qé, duke perceptuar kohén e hapésirén, krijon iluzione dhe
shpresa. Natyrisht, njeriu éshté edhe i dobét - i vetmi frymor qé ka nevojé
pér veshmbathje, por edhe i paarritshém pérderisa éshté i vetmi qé ka
arritur né Héné. “Por, sidoqé synon ta pérsosé trurin, nuk dimé ¢’synime
ka shpirti i tij. E themi kété se jo rrallé vepron si kriminel, robéron té
tjerét. Mbase ka pér té ardhur dita kur do t’i vijé turp nga vetja qé, pér tu
ushqyer, ka asgjésuar genie té tjera té gjalla, né vend qé té ‘shpikte’ té tjera
burime jetese. Urojmé qé atéhere do t€ mirésohet shpirtérisht dhe do té
aftésohet pér ta kuptuar mé thellé botén” pérsiatte Besimi.

Sidoqofté, dihet se, ashtu si Odiseu, qé pérshkruan Kazanxagqis, vjen
casti qé “u lemé shéndené” té pesé shqisave: pamjes, dégjimit, shijés,
nuhatjes e prekjes, duke i falenderuar pér shérbimin qé na kané béré gjaté
jetés. Odiseu hap krahét, léshon njé klithmé, i grish gjithé té dashurit, -



té aférm, miq e shoké, té gjallé apo té vdekur, - i hip né anijen e vet dhe,
me z€ prej ngadhnjyesi, jep sinjalin e nisjes pér udhé: “Ngrini velat, té
shkojmé para se t€ na kapé era e vdekjes!” Pérmes Odiseut, edhe Sizifi
orvatet t'i béjé bisht erés sé vdekjes.

Punésimi né Televizionin e Prishtinés qysh me themelimin e kétij
institucioni, né fillimvitin 1974, i geli Besim Sahatciut hapésira té reja
pér veprimtari mé té gjeré e mé té frytshme né lémin e filmit, ku, sikurse
e kemi z&€né né gojé mé lart, kineastét sérbé nga Beogradi ishin futur
si mikrob vdekjeprurés né mjediset kulturore shqiptare me ndonjé
ekranizim qé do té kujtohet mé shumé pér keq, se sa pér miré.

Duke e pérjetuar pérséthelli réndésiné qé ka puna e regjisorit né
kinematografi, Besim Sahat¢iu vazhdonte té mbante fort parasysh se: “Né
film regjisori éshté né sprové mé t&¢ madhe, ka fort mé shumé konsumues
e vlerésues dhe ballafaqimi me ta éshté ngacmim dhe pérgjegjési e
madhe” (Revista “Ekskluzive”, nr. 24, Prishtiné, maj 2002, f.115).

Edhe gjaté periudhés qé punoi né Televizion, Besimi nuk i shképuti
lidhjet me teatrot. Gjithsesi, krijimtaria né fushén e kinematografisé
pérbén shtyllén kurrizore ku shpaloset mé fort e plotésisht pasioni dhe
talenti i Besim Sahatciut. Kjo éshté arsyeja qé veté Besimi e ka quajtur
filmin “krijimtariné e vet mé té miréfillté e normalisht edhe mé jetégjaté”
(Revista “Ekskluzive”, nr.24, Prishtiné, maj 2002, f.115). Lidhur me kété,
deri né castet e mbrame té jetés, Besimi pati njé merak té madh: nuk
ndjehej i sigurté nése, né rrethanat e luftés e té pasluftés, jané ruajtur
apo jo filmat e tij. I vetédijshém pér situatat e ndérlikuara népér té cilat
kalonte jeta né pérgjithési dhe ajo artistike né vecanti, né Kosové, ai e
vinte theksin né ruajtjen e veprave me bindjen qé ato, sikurse e pérsériste
shpesh, - “shpresoj se ... do té na mbrojné” (po aty).

NINIYS 3HO NINVHHE 3d 313r 3rN 1 nidavHys wisaa m






23. Veprat e Besim Sahatciut pér ekranin dhe skenén

dhe lisi” (1978), “Pérroi vérshues” (1983), me muziké té Akil Kocit,
filmat pér ekranin e vogél “Trimi” (1976), po me muzikeé té Akil
Kocit, “Pasqyra” (1977) dhe “Tre veté kapércejné malin” (1980).

“Era dhe lisi” duhet veguar nga té gjitha ekranizimet e tjera si vepra
me vlera mé té spikatura, si pér nga tema qé shtjellon, ashtu edhe pér
nga niveli artistik e profesional. Ajo mban vulén e metodés dhe té stilit
té tij krijues, modern e té zhdérvjellté. Filmi “Era dhe lisi”, me regji
té Besim Sahatciut, me muziké té kompozitorit t¢ mirénjohur Rexho
Mulliqi, pati jehoné né Festivalin e Pulés. Me até rast, Besimi i dha njé
intervisté gazetares Burbuge Rushiti, ku, ndér té tjera, edhe me cilésiné e
anétarit té jurisé sé kétij festivali, nxori né pah faktin qé kinematografia
né ish-Jugosllavi dhe filmi shqiptar né vecanti, po ¢apiteshin drejt
vlerave evropiane. Né kété kontekst Besimi theksoi se, “mé né fund, pas
njé periudhe kaq té gjaté, edhe filmi kosovar u prezantua né arenén e
ashtuquajtur ‘gladiatoreske, me autorési térésisht kosovare. Ne sivjet nuk
u shpérblyem, jo vetém sipas mendimit kosovar, i cili ishte i pranishém,
por edhe sipas té tjeréve nuk u shpérblyem né ményré adekuate
pér rezultate qé i sollém né Pulén - 79. Deri né ditén e fundit, sipas
prognozave té kritikés serioze, estetéve dhe sociologéve qé merren me
artin kinematografik né ményré shkencore dhe artistike, qé té dy filmat
(kétu ka parasysh edhe filmin tjetér kosovar “Kur pranvera vonohet”, me
regjisor Ekrem Kryeziun, sh.y.) ishin mbi mesataren, ndérsa ‘Era dhe lisi’
ishte kandidat pér shpérblimin e parg, jo vetém pér nga tema, por edhe
pér nga shtjellimi artistik”. Kété pretendim té drejté Besimi e shfagte
pasi skenari i filmit ‘Era dhe lisi’ kishte fituar Arenén e Arté, ndérsa
kryeprotagonisti i filmit né fjal¢, aktori Abdurrahman Shala, Arenén e
Argjendté pér rolin e mashkullit.

Fajin pér mosvlerésimin e merituar té filmit kosovar, Besimi ia vinte
faktit qé juria nuk sillte zérin e atyre qé jané eksperté né fushén e filmit,
“me kété medium artesh, qé sot konsiderohet si art i kohés soné, art i cili i
flet shumicés”.

B esim Sahatciu ka realizuar filmat artistiké pér ekranin e madh “Era

Né pérgjigje té njé pyetjeje té gazetares sé lartpérmendur, Besimi
shfaqte mendimin se tema éshté e réndésishme dhe veté pesha e saj
specifike e kushtézon angazhimin artistik té realizuesve té filmit. Né
kété kuadér, Besimi nuanconte idené se nuk éshté e njéjté si té merresh
me njé temé dashurie apo me njé temé ku flitet pér situatat qgenésore té
ekzistencés sé njeriut. Kétu Besimi dilte né pérfundimin se “realizimi
éshté dominant. Arti filmik mund té ¢mohet, si ¢do art tjetér, vetém sipas
realizimeve e jo sipas temés... Nuk ka tema té médha dhe té vogla, por
ka realizime t&€ médha dhe t€ vogla” Sa pér shtyllat e ngrehinés sé filmit
“Era dhe lisi”, Besimi e vuri theksin né véshtirésité qé pat pérballuar
pér té trajtuar me vértetési, me guxim dhe me art “heqgjen e flamurit té
pakicave kombétare né Jugosllavi dhe deformimet e njohura té organeve
té Sigurimit... Késaj pune ia kemi dalé me nder. Kété mund ta them
haptaz. Duartrokitjet e mijéra shikuesve né fund té projeksionit té ‘Era
dhe lisi, urimet nga ana e kritikés, bisedat e pérditshme gjaté nénté ditéve
té festivalit me njeréz, mé kané bindur se ia kemi dalé né krye géllimit dhe
e kemi gjetur até qé éshté mé e réndésishme né art: masén e duhur pér t'i
théné gjérat aq té rénda, aq té paprekura né kinematografiné jugosllave.
Mé miré éshté qé jetén e filmit ta le pas festivalit, t'ua le pérséri publikut
dhe kritikés. Mund té shpresoj se ky film nuk do té vdesé, ky film do té
mbetet né historiné e kinematografisé jugosllave. Kéto, ndoshta, jané fjalé
té médha, mirépo ndoshta kam sadopak arsye qé ta them né kété ményré
kété té vérteté” pat nénvizuar Besimi.

Atij i pat 1éné mbresa té pashlyeshme getésia absolute, me té cilén
publiku e pat ndjekur krejt filmin “Era dhe lisi”. Pastaj duartrokitjet e
gjata, té ngrohta e té ¢iltra. Ai vinte né dukje se “Era dhe lisi” ishte film pa
“barcaleta’, pa skena “té lakuriqésuara” erotike, pa truke ngashnjyese, pa
tamtame, me té cilat ishte mésuar té ballafaqohej shikuesi. Besimi shfaqte
keqardhjen qé filmi i tij ishte gati i pareklamuar né krahasim me té tjerét.
Por kéto nuk e penguan publikun ta priste me entusiazém, jo vetém né
Pula e Beograd, por edhe né festivalet e qyteteve sllovene Lubljané e
Maribor, né festivalin “Filmi jugosllav ‘79” né Sarajevé, ku u pérzgjodh
ndér shtaté filmat mé té miré té€ prodhuar né vitin 1979. Ndérsa publiku
kosovar e priti filmin “Era dhe lisi” mé me ngrohtési dhe entusiazém



se ¢do krijim tjetér té deriatéhershém. Pér té shkruan kryeartikuj té
tavorshém dhe analitiké disa kritiké té dalluar pér kompetencén dhe
objektivitetin, ndér té cilét: Milutin Coliq, Mira Bogliq, Severin Franiq,
Ranko Munitiq etj.

Sikurse pohonte, Besimi e pat gjetur veten né kété film, ngaqé ishte
pérpjekur dhe ia kish dalé mbané té shprehej me “gjuhén e vérteté té
mendimit né shiritin e celuloidit” Faktura dokumentaristike qé pat ndjekur
né serialin dhe né filmin artistik “Era dhe lisi’, ngérthente sintezén e shumé
rrymave, duke qené njéherazi né “thjerrzén e veté mediumit”. Kjo, né njé
kohé kur né kinematografiné jugosllave, krahas kthimit té fytyrés drejt
neorealizmit italian, krijuesit synonin me ¢do kusht té bénin filma sa mé
té pélqyer nga publiku, ku, mundésisht, té ishin té pranishme edhe vlerat
artistike. “Uné mendoj ndryshe - theksonte Besimi. - Duhet té béhen filma
té miré, té cilét pastaj do t'i pélqejné vetvetiu publikut dhe kritikés. Pér
dallim nga artet e tjera filmi duhet patjetér t'i pélqejé publikut, e tillé éshté
natyra e mediumit. Mirépo publiku nuk pérvetésohet me lajka dhe me
léshimet qé béjmé ndaj tij, ndaj shijes sé tij”.

“Era dhe lisi” ndértohet mbi njé subjekt kompleks e té ndérlikuar,
qé mbart njé fabul qé nuk ishte trajtuar mé paré né ekran né ményré aq
origjinale. Boshtin e filmit e pérbéjné jeta dhe fati i shqiptaréve né vitet
e rénda e plot privacione 1946-1966. Né sfondin e ngjarjeve té zymta té
atyre dy dhjetévjetéshave, nxin si pus i errét aparati policor i Aleksandér
Rankoviqit, i cili u pérmbys nga Plenumi i Brioneve, i mbajtur né qershor
1966.

Duke iu pérgjigjur njé pyetjeje té gazetaréve Skénder Blakaj e Jusuf
Buxhovi (Revista “Ekskluzive”, cit.), lidhur me lindjen e projektit té filmit
“Era dhe lisi”, Besim Sahat¢iu, me guxim té rrallé, me vizion té qarté,
me atdhedashuri té flakté, me pérkushtim té thellé ndaj kombit e me
nuhatje prej takticieni té hollé, vinte né dukje: “Eshté aq e njohur qé dhuna
serbomadhe mbi shqiptarét, edhe pérmes politikés e institucioneve shtetérore
jugosllave, me zbutje té vogla né periudha té caktuara, vijonte e ushtrohej
pa ndalé. Né Plenumin e Brioneve, mé 1966, edhe pér arsye té luftés sé
brendshme, u fajésua dhe u shkarkua kryepolici i Jugosllavisé Rankovig
dhe, aty-kétu, ndonjé fajtor jo aq i madh. Njé strategji e téré antishgiptare

u pérpoq té mjegullohej e té shpélahej me shpunésimin e kryepolicit. Pér
seriné e pér filmin qé realizuam, kishte réndési qé autori i romanit, Sinan
Hasani, ishte zyrtar i larté shtetéror dhe ne e pérdorém kété qé t'i trajtojmé
pak mé ashpér egérsité e aparatit policor jugosllav ndaj shqiptaréve, gé
asokohe u cilésuan buté si deformime’. Filmi e seria u pranuan fort mire.
Edhe pasqyrohej artistikisht njé realitet, edhe, né njé faré ményre, krijues

e shikues té ‘Era dhe lisit’, e shfrynin mllefin e brendshém dhe e derdhnin
helmin disi kundér atyre deformimeve’, si¢ i quanin. Mé duhet té them qé
éshté sodisfaksion i madh pér krijuesin kur géllon damarin e preokupimeve,
té ndjenjave e té vlimeve shpirtérore té kolektivitetit té vet”.

“Era dhe lisi” ishte njé vepér e ekranizuar qé testoi guximin intelektual
té Sahatciut - lis dhe regjisor ngadhnjyes. Megjithaté, pér hir té sé vértetés,
veté Besim Sahatciu ka pohuar se “Era dhe lisi“ u miréprit, sidomos
nga opinioni i jashtém. Duhet théné se, vetém pasi mori mirénjohje té
larta né vise té tjera, filmi né Kosové nisi té vlerésohej si duhet” (Revista
“Ekskluzive’, cit., po aty).

Sikurse edhe pritej, zédhénésit e ngjirur té politikés shoviniste serbe
né truallin e kulturés, nuk mund té rrinin gojékycur ndaj njé realizimi
artistik kaq té suksesshém. Tellalli i Beogradit Miodrag Bullatoviq, -
autori i librit antishqiptar “Njerézit me katér gishta”, - i njohur pér sajim
skandalesh, iu kundérvu né Zagreb, né prani té rreth katérqind gazetaréve
vendés e té huaj, me ashpérsi té papérmbajtshme jo vetém filmit, por edhe
regjisorit té tij, Besim Sahatgiut, duke pérdorur pa kursim krejt arsenalin
e fjaléve fyese kundér shqiptaréve dhe kulturés sé tyre. Meqénése “Era dhe
lisi” u nderua me ¢mimin mé té larté, Bullatovigi u xhindos ngaqé arti
kinematografik shqiptar i la né balté sajesat e ekranizuara té beogradasve.
Polemika vazhdoi pér njé kohé té gjaté dhe, gjithcka qé u tha gjaté
zhvillimit t€ saj, u botua né trajté libri. Ndérkohé, shkrimtari i mirénjohur
hungarez nga Vojvodina, Danilo Kish, né veprén e vet “Libri i anatomisé”
ia nxori edhe njé heré t& palarat politikés kulturore fashisto-shoviniste
sérbomadhe, pérmes demaskimit té zédhénésit té saj Miodrag Bullatoviq.

Kompleksiteti i thurrjes sé subjektit té filmit “Era dhe lisi” kérkonte
edhe njé lojé aktoreske té nivelit mé té larté. Njé interpretues i kalibrit
té tillé, né rolin kryesor, ishte Abdurrahman Shala, i cili, mé 1979, né



Festivalin e Pulés, né Kroaci, si¢ e kemi véné né dukje tashmé, meritoi
“Arenén e argjendté”, ndérsa Petrit Imami “Arenén e arté” pér skenarin e
kétij filmi. N& role té tjeré u shquan jo mé pak aktorét e talentuar Istref
Begolli, Melihate Ajeti, Shani Pallaska, Hazir Myftari, Xhevat Qena dhe
Xhevat Qorraj.

“Era dhe lisi” e “Pérroi vérshues” u shfagén edhe si filma televizivé
serialé. “Era dhe lisi” u ndértua me gjashté episode njéoréshe dhe korri
sukses té jashtézakonshém. Si rrjedhojé, regjisori Besim Sahatgiu u
nderua me “Shpérblimin e Dhjetorit”, pra me ¢mimin mé té larté té
Kosovés. Pér lojén elegante né filmin tjetér té Besim Sahatciut, “Pasqyra’,
aktori Shani Pallaska fitoi Cmimin e Paré né Festivalin e Portorozhit. I
njéjti nderim iu rezervua edhe filmit “Tre veté kapércejné malin’, sipas
tregimit me t€ njéjtin titull t& shkrimtarit t€¢ mirénjohur Naum Prifti dhe
skenar té Skénder Blakajt. Ky ishte i pari film artistik qé e merrte temén
nga njé autor i Shqipériseé.

MEé 23 prill 1983, “Rilindja” botoi njé bisedé q¢ Gani Mehmetaj zhvilloi
me regjisorin e filmit “Pérroi vérshues”, premiera e té cilit u dha ato dité
né Prishtiné. Me modestiné qé e shquante, Besimi theksoi qysh né krye
se, pérsa u pérket shikuesve dhe kritikés, ende nuk mund té thoshte gjé,
meqé filmi nuk kishte filluar té shfaqej sipas njé programi té rregullt.

Pér ta béré sa mé té kapshme kété ide, sidhe réndésiné e opinionit té
“mediumit masiv’, Besimi solli si shembull Festivalin e Filmit né Pula, ku
brenda njé nate filmi shikohet nga afro 12 mijé veté dhe vlerésohet nga
300-400 gazetaré, kritiké, esteté etj. Pasojné mé tej festivalet e tjera dhe
shfagja e filmit né kinematé e vendit. Vetém atéhere mund té formulohej
njé pérfundim se si ishte pritur filmi sidomos nga ata qé kané mé shumé
se té tjerét té drejtén e gjykimit e té vlerésimit.

Né filmin “Pérroi vérshues” mbizotéron dramaturgjia dhe
diskontinuiteti; ai shpesh kthehet né linjén jeté shoqérore - jeté private té
protagonistit kryesor.

Me kthjelltésiné e largpamésiné qé e mirédallonin, pérmes ekranizimit
té tregimit té njé krijuesi qé vinte nga dheu mémé, Besimi po i sillte
shérbim té vyer fuqizimit té lidhjeve shpirtérore midis dy pjeséve té
mémeédheut - té Pértej e t& Pérkétej Drinit. E kemi fjalén pér filmin

“Tre veté kapércejné malin’, ku luajtén aktorét mé té njohur kosovaré:
Abdurrahman Shala, Hazir Myftari dhe Shani Pallaska, t& tre protagonisté
qé kapércejné malin. Filmi shtjellon njé subjekt interesant me temé nga
lufta, “por jo si spektakél luftarak, pra jo né ményrén si jemi mésuar ti
shohim filmat luftarakeé té deritashém, si¢ do té shprehej Besimi. Mé tej,
ai e shpaloste pérmbajtjen e skenarit me lakonizém: “Rréfen pér njerézit
né lufté, por me njé metaforé shumé té kéndshme flet pér popullin... pér
marrédhéniet e tyre, besén dhe burréring, atdhedashuriné dhe trimériné.
Té gjitha kéto jané dhéné pa pompé, pa zhurmé, pa bujé, por né ményré
shumé njerézore dhe té afért”. Kéto Besimi i pat shprehur né njé intervisté
pér gazetarin A. Bunjaku. Po aty, Besimi pat shfaqur shqetésimin pér
mungesén e personazheve femra né filmin e sapopérmendur, por edhe né
té tjeré. Pérgjegjésia pér kété binte, sipas tij, mbi mospasjen e skenareve
“qé béjné fjalé pér femrén toné, pér nénén toné kreshnike dhe triméreshén
e truallit toné. Né kété drejtim mé duket se kané faj veté shkrimtarét se,
sa mé kujtohet, as né letérsi pérgjithésisht nuk éshté pérfagésuar sa duhet
femra”. Se sa interes do té ngjallte prania sa mé e gjeré e femrave né filma,
e tregon personazhi i Xhemiles, né “Era dhe lisi”, me bémat e fatin e saj.
Dubhet theksuar se, me gjithé vlerat e médha qé kishte, si né pérmbajtje,
ashtu edhe né formé, mjerisht filmi “Tre veté kapércejné malin” mbeti dy
vjet rresht né sirtaret e kycur té Arkivit té Televizionit té Prishtinés, ngaqé
realizimi i tij pérkoi me demonstratat e vitit 1981, qé u pérgjakén nga
regjimi shovinist serbomadh. Duke iu referuar bllokimit té filmit né fjalg,
Besim Sahatciu do té shkonte edhe mé tej, kur shprehej me dhembje té
thellé: “Mé vjen keq qé ky i fundit lere qé nuk mori pjesé né asnjé festival,
por as qé u shfaq si duhet, sepse u embargua plot 20 vjet nga ata qé vértet
i démtuan kinematografiné dhe televizionin kosovar” (po aty, p.116).
Lidhur me nivelin e shénuar nga filmi kosovar, né pérgjithési, Besimi
shprehej se “sukseset qé kemi arritur né kété fushé té krijimtarisé na
lejojné té jemi krenaré dhe me plot besim té fillojmé puné té reja.
Megjithaté, si shumé té tjeré, edhe uné mendoj se né kété drejtim nuk
i shfrytézojmé sa duhet dhe si duhet mundésité qé kemi, mundésité
kadrovike dhe ato materiale. Kur éshté fjala pér kuadro, disi nuk u
ofrojmé besimin e duhur e pér mjete shpesh i zgjatim kémbét pértej



jorganit dhe kété e béjmé pérheré té¢ udhéhequr nga njé megalomani

e déshiré té krijojmé vepra té médha, té xhirojmé spektakle qé do t’i
pélgenin té tjerét. Pér kété shkak edhe jané béré investime t&€ médha duke
angazhuar regjisoré t¢ médhenj vetém e vetém qé ata, me emrin e tyre,

té na sigurojné ndonjé diplomé a lévdaté, me té cilén né radhé té paré
stoliset drejtori i teatrit apo ndonjé aktor... Regjisorét e médhenj mund

té jené t&¢ médhenj dhe ¢do respekt ndaj punés sé tyre, por njé teatér nuk
mund té jeté teatér kombétar pa vepra, pa autoré, pa regjisoré té vetét.

Ne kemi nevojé pér njé Hamlet tonin, q¢ mendon dhe vepron si njeriu i
késaj treve. E kemi paré Hamletin e Kurosavés, por até e kemi pérjetuar si
Hamletin e Japonisé e jo até qé e kemi paré né Evropé”.

Né até periudhé, kur vinte fjala pér regjisorét kosovaré, jepeshin
vlerésime negative, duke i cilésuar té paafté pér té arritur nivelet e
déshiruara. Kété Besimi e shpjegonte me njé praktikeé tejet démprurése
né veprimtariné e Teatrit té Kosovés: mosbesimi fyes, nénvlerésimi i
pérhershém i regjisoréve nga drejtuesit administrativé té teatrit dhe
nga aktorét “zulmémédhenj”. Kéta té fundit, por edhe aktoré té tjeré,
tregoheshin té padisiplinuar kur punonin me regjisoré kosovaré dhe krejt
ndryshe me regjisorét e huaj. Njé qéndrim i tillé i dyzuar kish ¢uar né
humbjen e publikut, né radhé té paré té studentéve dhe intelektualéve.
Kur ndokush orvatej qé kété shpérfillje ndaj teatrit ta shpjegonte me
ndikimin e televizionit e té filmit, Besimi i kundérvihej, duke ritheksuar
edhe nevojén e hapjes sé njé teatri pér fémijeé.

Jashté sferés sé interesit té Besim Sahat¢iut nuk mbetén as filmat
dokumetaré. Ndér kéta vlejné té pérmenden: “Buké e kripé e zemér”
(1975), “Pehlivanét” e “117”. Theksojmé se ky i fundit, né Festivalin e
Beogradit, mé 1978, u nderua me ¢mimin kryesor (Grand Prix). Duke
béré fjalé pér karakterin specifik té filmit dokumentar, Besim Sahatgiu
ka theksuar: “Trajtimi i dokumentit né ményré artistike paraqet njé
provokim dhe kjo mé ka joshur ngaheré” (Revista “Ekskluzive’, cit., £.116).

Le t€ hapim njé parantezé pér historikun e “1177-és, késaj vepre té
ekranit t€ madh.

Pas njé pune té gjaté e té kujdesshme hulumtuese né trevat shqiptare né
fundvitet 70 té shekullit té kaluar, Besim Sahat¢iu u ndal né komunén e

Gjakovés. Aty, “sonda” e tij depértoi né brendési té kullés sé Nivokazit, jo
vetém né ngrehinén e gurté, por sidomos né shpirtin e saj, qé e pérbénin
dhe e pérfagésonin 117 veté. Harmonia shémbullore, respektimi i ¢iltér

i té parit té familjes, - kjo e fundit pérfagésonte, si té thuash, njé fis,

njé bashkési, njé shoqéri tradicionale né miniaturé, - gjenin mishérim

e konkretizim né zbatimin me seriozitet e me pérpikméri té té gjitha
porosive dhe urdhérave té tij. Por edhe “personi numur njé” nuk e
shpérdoronte besimin qé i ishte dhéné, jo vetém me “akt trashégimie”
nga té parét e vet, por edhe nga pinjollét e té gjitha moshave, qé ndanin té
njéjtén hapésiré e té njéjtin kulm me té. Ai dégjonte me vémendje zérin e
¢do pjesétari té familjes, - i mitur apo i rritur, mashkull apo femér, - si¢ i
ka hije ¢do prijési né njé Odé Burrash.

Filmin “117”, Besim Sahat¢iu e ka cilésuar “portret shpirtéror i popullit
toné”. Kritika e specializuar nuk ka heshtur, madje, ashtu si filmave té tjeré
té Besim Sahatciut, edhe kétij filmi i ka kushtuar vémendje té merituar. Ja
disa ilustrime: “Pér artin e filmit né Kosové, filmi ,117” éshté njé moment
kthese, sepse me ané té tij, mé né fund, vendosen kriteret artistike serioze
dhe u jepet grusht diletantizmit e joprofesionalizmit” (Petrit Imami,
“Fjala’, 15.1V.1978); “Me fuqiné e dokumentit filmik, kjo vepér kritike dhe
e angazhuar e Besim Sahatgiut ka gjuhé té pastér, té thjeshté dhe sugjestive
té filmit... Harmonia e té gjitha komponenteve krijuese, kété film e radhit
ndér krijimet mé té spikatura té prodhimtarisé sé sivietme jugosllave né
lémin e filmit dokumentar” (Dushan Vukotiq, regjisor kroat, i shpérblyer
me Cmimin “Oskar” né vitet 70 té shekullit té kaluar); “Besim Sahatgiu
e ka punuar seriné e vet ‘Era dhe lisi’ me dinjitetin e intelektualit dhe me
ndershmériné e artistit autentik” (Ranko Marinkoviq, akademik kroat,
riprodhuar sipas revistés “Ekskluzive’, cit., £.117); “Besim Sahatgiu, i
ngérthyer me kété projekt té madh (‘Era dhe lisi; sh.y.), duke pasur para
vetes edhe rrezikun, sepse pérgjegjésia e madhe qé i éshté dhéné, ta
vizualizojé njé projekt té tillé, nuk ishte puné e vogél dhe e papérgjegijési,
arriti ta realizonte até qé kemi synuar té gjith€” (Beqir Musliu, “Rilindja’,
20.111.1981); “Edhe pse romani kishte mjaft mungesa artistike (éshté fjala
pér romanin qé shérbeu si “léndé e paré” pér skenarin, sh.y.), falé punés
sé pérkushtuar té regjisorit, episodet e serialit u pritén miré nga publiku



qé donte boté shqiptare, personazhe qé flisnin po até gjuhé dhe kishin té
njéjtat pérjetime. Edhe sot shfagen mendime se ky serial filmik, qé hodhi
bazat e serialit televiziv, ende nuk éshté tejkaluar” (Rafaela Prifti, Besim
Sahatgiu - i prirur drejt klasikes dhe kombétares, “Illyria’, Nju Jork, 2005).
Té gjithé elementet e filmit “117” ndihmojné né pérkufizimin e etnisé
duke shérbyer si njé pasqyré e karakteristikave té njé populli té téré.
Térésia e imazheve té filmit pérbén pérpjekjen e paré pér té zbuluar dhe
hedhur themelet e njé kujtese kolektive, me thelb socio-etnik, dinamik,
- sepse imazhet pérkatése ende nuk ishin shtresézuar, - por, né t& njéjtén
kohé, plot vitalitet, qé gjen jehoné edhe né kohét e mévonshme. Besimi
duket se e ka identifikuar veten me kété symbol, té cilin ia ofron si
paradigmé edhe filmshikuesit. Ai sikur proteston ndaj shogérisé sé¢ sotme,
e cila i shpérfill trajtat zanafillore. Pra, “117” &shté shémbélltyra e tipareve
arketipale té pacénuara, gati - gati té shénjta dhe ezoterike. Kété Besimi
ia del mbané ta realizojé jo pérmes njé imazhistike “barbare”, ¢ mund
té cilésohej komprometuese né rrafsh etnik. “117” éshté njé rrezatim
njéherazi kulturor dhe natyror. Gjith¢ka mbart autenticitet, se nuk éshté
i stisur, i sajuar, por real, i besueshém. Kemi té béjmé me nostalgjiné
pér virtytet e patjetérsueshme té kombit, té dhéné pérmes reagimesh
individuale: njé pérkémbim i vazhdueshém ndérmjet individit dhe
shoqérisé, kolektivitetit, né njé mjedis tepér karakteristik e té vecanté.
“117” éshté edhe mishérimi i njé intimiteti me themel etnik, shpérthimi i
entusiazmit té krenarisé sé brezpasbrezshme, qé¢ mundésohet me anén e
kthimit né njé familjaritet pothuajse bukolik. Situatat jané sa pastorale, aq
edhe civile, qytetéruese, pérderisa paralelisht me ruajtjen me fanatizém té
vlerave etno-kulturore, pérqafohen edhe vlerat progresiste, qé pérmbajné
shkollimi dhe integrimi i personazheve né jetén moderne, jo thjesht si
numra, por si personalitete t& vlerésuara nga shoqéria. “117” hyn késisoj
né njé sferé interesash mé té gjeré, si pérfagésues e zédhénés i miréfillté,
autentik, i trashégimisé stérgjyshore, krijues i njé stili kombétar qé synon
té ruajé té paprekur thelbin e vlerave etnike duke i béré té€ pranueshme
edhe né kohén e sotme, pra jo si dukuri té vjetéruara apo arkaike.

NINIYS 3HO NINVHHE 3d 313r 3rN 1 nidavHys wisaa mE






24. Té ndryshme, por gjithnjé brenda artit

D uke hyré né shpirtin e njé vepre kinematografike, Besimi vinte

né dukje se koha e “vret” dhe e “ringjall” aksionin e filmit. Aty,

shtonte mé pas, gjith¢ka zhvillohet né kohé dhe né hapésiré
dhe, gjithcka duhet ndjekur hap pas hapi, qé nga etapat e rréfimit e deri
né lojén e aktoréve. “Lénda e paré€” e tyre jané gjestet, theksat logjiké e
artistiké né ligjérim, pérjetimi i rolit deri né “ndérprerje” frymémarrjeje,
pérmes pezullish... Jeta e njeriut mund té rréfehet edhe me katér rreshta,
né pesé a gjashté sekonda: jam lindur né qytetin a fshatin x, né vitin y, u
martova né moshén z, kam dy fémijé... Ama filmin nuk mund ta tregosh
kaq shpejt. Jo vetém qé, zakonisht, zgjat rreth dy oré, por ngérthen
gjithato probleme e personazhe, situata e té papritura...

Kur i kérkuan njé heré t'u jepte “falas” njé leksion se si pérgatitet njé
skenar filmi, u pérgjigj me humor: “Jané gjithsej nja tri rregulla. Por nuk
jua them ngaqé m’i kérkuat falas. Megjithaté njérén po jua dhuroj: kur dy
personazhe dialogojné, nuk mjafton qé vetém njéri prej tyre té shprehet
qarté dhe bukur”

Kur, né njé rast tjetér, dikush donte té dinte se ¢faré kish né ato ¢aste né
koké, Besimi ia ktheu: “Po pérpigesh té mé zbulosh té fshehtat? Pérse nuk
meé pyet ¢faré mbaj né xhepa apo né kasaforté?”.

Té gjitha kéto Besimi ua thosh edhe bashképunétoréve me njé ton
miqésor duke i kéqyrur e trajtuar si kolegé e partneré. Kété e bénte jo
vetém ngaqé shquhej pér modesti té rrallé, por edhe pér t'i aftésuar qé t'u
dilnin pér zot té gjitha hallkave té punés, madje, po qe se do t&¢ ndodhte
ndonjéheré, té vepronin me kompetencé edhe né mungesé té atij veté.

Shpeshheré, pas pune, Besimi i térhiqte kolegét e bashképunétorét e vet
edhe né biseda té lira, “jashté teme”. Ndér té tjera, mendonte se déshirat
e njerézve jo rrallé katandiseshin né digka té pasakté dhe konfuze, ashtu
sikurse edhe veté shoqéria.

Sidomos kur vérente me keqardhje se rrallékujt i shkonte né mendje
té béhej mé bujar, mé i dashur, mé i afrueshém. “Sidoqofté, ajo ¢cka mé
shgetéson dhe qé ia kam véné detyré vetes, éshté té jem pérheré i kthjellté
mendérisht, t¢ mos béj marrézira” shtonte pastaj.

Biblioteka né banesén
e Besimit

Kur vinte fjala pér librat, nuk bénte dallime mes tyre, nuk i ndante né
“té miré” e “té kéqinj”. “Nganjéheré, - thoshte, - leximi qé u béj librave mé
duket mé i réndésishém se sa ményra né té cilén jané shkruar ato. Ndihem
krenar pér té gjitha veprat qé kam shfletuar apo nénvizuar. Rrallé lexoj
pér kénaqési, por pér dobi, sidoqé nuk njoh kénaqési mé té¢ madhe se sa
leximi”.

Pranonte t’ia lexonin fatin né péllémbé té dorés ose né kafe, jo thjesht
pér kurreshtje, apo sa pér té kaluar kohén, por me qéllim qé t& njihte
botén e késaj kategorie njerézish, - zakonisht jevga, - dhe té krijonte njé
ide se deri ku mund té arrinte fantazia e tyre e ¢artur, e pleksur fort me
génjeshtrén, gjithnjé né emér té fitimit té ca té hollave.

Kur e pyetén se si mund ta kishte t&¢ ardhmen ai veté, por edhe
bota, u pérgjigj me modesti: "Mé vjen keq, por nuk kam haber fare pér
parashikime, megjithése regjisori duhet té jeté profet e gjeneral, diplomat



e arbitér. Ai duhet té shohé larg, té keté durimin e njé shénjtori dhe
grushtin e njé kampioni boksi”.

Shpérthimet spontane té Besimit kané qené rrjedhojé e njé zelli
drobités né puné, e njé rraskapitjeje fizike dhe shpirtérore, gjé qé e shtynte
ta kéqyrte me shqetésim té ardhmen né té cilén, ndoshta, “nuk do té kem
mé vullnetin e tanishém, pa mundur té ¢oj deri né fund gjith¢ka qé kam
filluar”.

Besimi lidhej me njerézit mé lehté se sa mund té ndahej prej tyre. I
pranonte pa ngurrim e pa kryenegési mendimet e t€ tjeréve, por hiqte
doré me véshtirési nga mendimet e veta. Ishte i pajisur me njé kujtesé
thuajse kryeképut afektive. Nga ana tjetér nuk mund té mésonte pérvecse
ato qé i pélgenin, ndérkohé qé harronte me zor gjith¢ka qé nuk e kish
pér zemér. Déshmi pér kété ishin moria e vargjeve artistikisht té dobét, té
shumé poetéve, qé vazhdonte t'i dinte pérmendésh!

Besimi kish bindjen se krejt “arti” i krijimit té njé filmi konsiston né
pérzgjedhjen e subjektit té tij. Burimet e skenarit jané té ndryshme e
gjithaq té shumté. Puna e paré qé duhet kryer éshté pérshtatja e skenarit
“brut” pér t'u shndérruar né njé skenar “filmik”, té dialoguar, qé batutat
té mishérohen né imazhe té kapshme nga té gjithé dhe té kumtojné
tonet dhe shpirtin e filmit. Thoshte dendur se né fazén fillestare skenari
i dialoguar zakonisht éshté tepér i gjaté, pra duhet “krehur” ose “qethur’,
ama gjithnjé me kujdes. Ndarja e roleve ka réndési té veganté. Pasi té
keté studiuar e zbérthyer deri né imtési skenarin, regjisori béhet i vetmi
specialist, qé njeh secilin personazh, nga kryesorét deri te figurantét.

Né mendjen e tij kéta personazhe jané tashmé “té gjallé” dhe, si té tillg,

e ndihmojné té zgjedhé aktorét pérkatés. Ca mé shumé: sipas Besimit,
aktori duhej té njésohej edhe “trupérisht” me heroin qé interpretonte,

té cilit duhej t'i “huazonte” sa mé shumé gjéra nga jeta e vet, duke
pérndjeré luhatjet e ¢do replike, e ¢do batute, bérthamén e ¢do situate -
me rrjedhojat pérkatése né rrafshin e shprehshmérisé skenike, falé njé
nuhatjeje t€ vecanté, t€ pangatérrueshme. “Késisoj, - térhiqte vémendjen
Besimi, - batutat e léshuara nga aktorét do té kené autenticitet dhe,
pérmes udhés sé artit, do té na e pasurojné pérvojén e jetés; ato jané

té ndértuara me até g€ mund ta emértonim “sharm” vetjak i artistit qé

kumton doza té caktuara ndjeshmérie me frytshméri q¢ mund té provohet
pa mé té voglin dyshim nga ¢do ndjekés i spektaklit pérkatés”

Besimi porosiste se, para se té ngjitet né skené, aktori duhet té jeté béré
njésh me “shpirtin” e tekstit. Q& té mbérrihet deri kétu, duhet zgjeruar
horizonti kulturor dhe duhen pérkryer mjetet profesionale. Natyrisht,
né radhé té paré dhe para sé gjithash duhet ta njohé me themel, deri
né nuanca, veprén e inskenuar apo té ekranizuar; té keté menduar dhe
eksperimentuar variante t€ ndryshme, krejt gamén e intonacioneve,
domethénien e “linjave té forcés” té ¢do fjalie, ngjyrén e ¢do rrokjeje; té
keté dozuar intensitetin e thekseve ekspresivé dhe logjiké. Emocioni i
freskét dhe vibrimi i mishérimit t€ ¢do personazhi té ri jané vegorizuese
pér njé artist qé e pérjeton rolin gjithnjé si herén e paré qé ka dalé né
skené, pa u prekur nga “sémundja” e rutinés dhe e mérzisé. Zéri kumbues
e i fuqishém, timbri vecorizues, i pangatérrueshém me até té té tjeréve
e me rezonanca té shuméfishta, loja me forcé emocionale, dramatizmi
i aktorit, qé duhet té ta “ndérpresé€” frymémarrjen, pleksja e natyrshme
e talentit me mjeshtériné profesionale, jané té¢ domosdoshme qé aktori
té gézojé nderimin e dashamirésve té artit, qofshin thjesht amatorg, apo
njohés té thellé té tij. ,,Falé lojés me nivel té larté t€ aktoréve, vlerat e
veprave té autoréve shqiptaré do té shkojné larg e mé larg, duke kapércyer
kufijté kombétaré” nénvizonte Besimi. Nga ana tjetér, ai vinte né dukje se
»jeta, karriera, arti i njé aktori, né térésiné e tyre, pasqyrohen né vetédijén
e publikut. Brezat e spektatoréve t€ dramés e té filmit rriten né ményré
té vazhdueshme dhe kompaktésohen” Né vijim, theksonte: ,,Por ndodh
edhe digka tjetér, q¢ nuk mund té cilésohet paradoksale. Forca térheqése e
skenés dhe e ekranit, natyrisht falé talentit té aktoréve, nuk éshté vegse njé
‘mjegull artificiale’ Vetém né qofté se ‘shérbimi meteorologjik’ i studios
sé provave pranon ta davarité pér njé ¢ast, mund té jemi né gjendje té
tregojmé se cilat do t€ ishin kushtet qé do t€ duhej t'i pérmbushte njé
aktor, né pérpjekje pér té krijuar bindje pér dy gjéra: né radhé té paré q¢,
né studio aktorét nuk jané vegse disa punonjés té thjeshté dhe, sé dyti qé
ata béjné ¢mos qé té kryejné dicka qé do t'u pélgente artdashésve”.

Zgjedhjen e subjektit Besimi e cilésonte si digka tejet té réndésishme:
»Pa njé skenar té miré, jané fare té pakét aktorét qé mund té ngjiten né



majat e suksesit. Rralléheré ndonjé kritik arti merr mundimin té gjejé njé
interpretues t€ miré né njé film apo dramé té dobét. Pjesa dérrmuese e
publikut nuk kérkon gjé tjetér pérvegse té argétohet dhe fuqia zbavitése e
njé skenari nuk mbéshtetet asnjéheré né njé aktor té vetém”.

Ja disa momente nga shqetésimet e Besimit, té shprehura né raste té
ndryshém: “Jané té shumté rastet kur regjisori ka pérpara njé skenar gati
pér ta xhiruar, por pér rolin kryesor qé pérmbahet né té nuk gjendet
aktori i pérshtatshém. Nuk éshté fjala pér mungesé aktorésh té talentuar,
por thjesht pér faktin qé nuk jané ‘té preré pér rolin qé u kérkohet té
luajné. C'ndodh atéhere? I detyron aktorét té interpretojné né filma qé
nuk jané pér ta, qé nuk u shkojné pér shtat. Duan sduan, jashté vullnetit,
aktoré té mirénjohur ‘i binden” urdhérit, packa se do t¢ humbin piké né
sy té publikut. Njélloj i réndésishém sa zgjedhja e rolit éshté edhe numri i
filmave qé i duhet njé yll té luajé ¢do vit. Spektatorét mérziten shpejt me
té njéjtin aktor kur e shohin tepér shpesh. Edhe paragqitja e personazhit
nuk duhet 1€né pas dore. Kur kemi té béjmé me njé personazh historik,
njé hero romani apo njé person qé nuk ka theks jo dhe aq familjar, detyra
véshtirésohet sé tepérmi. Makjazhi duhet béré me kujdes té vecanté, qé
t'i pérshtatet sé folurit té tij, ndérsa kostumet e kohés né té cilén ka jetuar
duhet té studiohen me vémendje pér té shmangur ¢do anakronizém apo
gabim sado té vogél. Pér njé personazh fiktiv edhe te folurit duhet kérkuar
ndryshe, né sferén e hamendésimeve. Numri i artistéve qé paraqiten
para objektivit me fytyrén “qé ua ka béré néna” éshté tepér i kufizuar. Mé
té shumtét jané té detyruar té béjné “modifikime” mé fort a mé pak té
réndésishme né paragqitje: flokét, syté, veshja etj lipset té jepen ndryshe
nga ¢’jané né natyré, qé té béjné efekt sa mé té ndjeshém. Makjazhi apo
‘tualeti’ marrin réndési té posagme sidomos kur luhet njé rol komik. Pér
té dhéné imazhin e njé mésueseje pedante dhe té ligg, bie fjala, mjafton qé
aktorja té sajojé njé ‘kukull’ majé kokés dhe té varé syze mbi hundé. Por,
duhet théné se jané té rralla femrat qé, pér hir té rolit, té ‘vetéshémtohen’
Pér mé tepér kur dihet qé ca nga kéto ‘operacione’ shémtimi, jo
zbukurimi, vazhdojné ‘té mbijetojn€ edhe pas dramés apo filmit”. Si
shémbull (‘mashkullor”) né kété drejtim Besimi jepte até té aktorit Peter
Lorre, i cili, gjaté xhirimit t€ filmit “M” u detyrua ta rruante kokén.

25. Gjuha dramaturgjike

juhés dramaturgjike Besimi i géndronte besnik si rrallékush.

Ndoshta mé shumeé se gjini té tjera letrare, dramaturgjia éshté

shikuar shpesh nga perspektiva e njé shkence t&€ ndértimit letrar,
e krahasueshme sidomos me até t€ arkitektit. Besimi thoshte se kodi i
arté i saj, i kumtuar qysh né lashtési pérmes Poetikeés sé Aristotelit, ka
pérfagésuar njé nga ,marréveshjet” mé té géndrueshme té strategjisé
letrare, té pahasur gjetké. Gjuha dramaturgjike parakupton pérmbushjen
e njé kushti té dyfishté: pér té luajtur rolin e mbéshtetjes letrare té tekstit,
dhe pér té zbuluar teatralitetin e dramatikes si “agjent konfliktor” i dorés
sé paré. Pjesa teatrore dhe vlerésimi i gjuhés dramaturgjike jané né varési
té konkretizimit té veprés - rezultat i takimit té dy faktoréve té ndryshém,
té veprés dhe té spektatorit. Vetém atéhere kur pjesa teatrore pérshfaq
karakterin e vet, mund té shkoklojmé vecantité e gjuhés sé saj. Besimi
kish bindjen se kritika e gjuhés dramaturgjike nuk mund t€ kufizohet
vetém me analizimin e personazheve, me modalitetin e realizimit té
konfliktit népérmjet procedimeve verbale apo joverbale. Nevojitet njé
kéqyrje kritike sintetizuese edhe e elementéve té tjeré: ritmit t€ zhvillimit
dramatik, marrédhénies ndérmjet dialogut dhe pauzave, zonés leksikore,
replikave, ndértimit té akteve dhe té skenave etj. Pérmes njé kritike té tillé,
marrédhénia gjuhé-vepér ka pér té qené mé afér pikésynimit té autorit té
saj dhe shprehshmérisé artistike. Késisoj mundésohet qé té mos kénagemi
vetém me ,,pérse béhet fjalé” né dramén pérkatése, nése ajo éshté ,,e miré”
apo ,, e dobét’, por té pérfitojmé nga ,,alkimia” e gjuhés dramaturgjike, ¢cka
nuk na e jep asnjé lloj tjetér gjuhe apo té foluri.

Dialogu dramaturgjik, sipas Besimit, “synon té pasqyrojé térésiné
e genies’, e gjendjes sé personazhit. Konciziteti i shprehjes ndjehet né
krejt “ngrehinén” ngaqé koha dramaturgjike, pér nga natyra e saj éshté e
koncentruar. Nése né roman gjasmohet gjuha e folur, né teatér dialogu
nuk pérfagéson vetém kuvendimin e personazheve, por, sikurse e
theksuam, térésiné e genies sé tyre.
Besimi ishte thellésisht i vetédijshém pér kapércimin nga ana e

dramaturgut té njé véshtirésie té madhe: jané tepér té pakét dramaturget,

té cilét shkruajné literaturé dramatike pa mbajtur parasysh spektaklin

si destinacion final i tekstit letrar. Shpesh heré Besimit i kishte zéné

veshi pohime dhe “vetérréfime” té autoréve, sipas té ciléve situatat
dramatike, konfliktin, personazhet dhe gjuhén dramatike né pérgjithési

i kishin menduar deri né imtési. Por, bash paskétaj nisnin “kokécarjet”

e regjisorit: mbartja e letrares drejt teatrores, riorganizimi i materialit

té shkruar, njéherazi me sistemin e marrédhénieve skenike, madje e njé
pjese té madhe t& tekstit, krahas reduktimit apo “tkurrjes” sé tij né dobi t&
shprehshmérisé skenike. Kétu nuk duhet harruar njékohéshmeéria e aktit
skenik, fakti qé, si¢ e kemi theksuar, ndérkohé qé njé personazh flet, me
vetveten apo me té tjerét, né skené ndodh edhe digka tjetér. Kjo éshté njé
e vérteté e njohur, thelbésore pér teatrin, cka dramaturgu jo gjithmoné e
ka parasysh dhe qé ka qené pércaktuese pér zhvillimin e artit regjisoral né
shekullin e shkuar.

26. Diskurs me doza té forta teorike

dramaturgu e bashkéshoqéron me aftésiné pérfytyruese, me
imagjinatén pjellore, - ¢ka éshté e njévlershme edhe né rastin

e filmit, né momentin e pérpunimit té skenarit, - pér té sugjeruar
njékohshmériné e teatralitetit, do t€ kemi té béjmé me vepra letraro-
dramaturgjike me shprehshmeéri teatrore. Kétu gjendet edhe kufindarja
ndérmjet autoréve dramatiké, té cilét tregohen mé t€ vémendshém bie
fjala ndaj “historisé” faktike, dhe atyre qé mbajné parasysh “diskursin”
dramatik. Kjo ndarje rigjendet sidomos né strukturén e situatave
dramatike dhe té dialogut. Né dallim nga teksti letrar-dramatik, ku
shprehshmeéria letrare éshté e qarté, né rastin e tekstit dramaturgjik-
teatror ndértimi i veprés dramatike lidhet me njé ndjesi vegorizuese pér
skenén, pér shprehshmériné teatrore té materialit letrar. Duke iu referuar
tekstit dramatik bashkékohor, Besimi vinte né dukje se ky, ndryshe nga
romani, mundéson njé strukturé elastike, arkitektura letrare e tij paraqet
konstante, por edhe ndryshore, - natyrisht jo né kuptimin qé ¢dokush
mund té béjé ¢'té dojé me té, - qé bien né sy gjaté interpretimit dhe qé
prodhojné domethénie té freskéta skenike. Mé tej Besimi pérsériste se
integraliteti i tekstit dramatik nuk nénkupton detyrimisht kanonizimin e
tij, sic ndodh né roman apo né poezi, - qé, nga ana e tyre, i nénshtrohen
shpesh procesit té varianteve té botuara, - atéhere kur autori parasheh
spektaklin si aktin final té destinacionit té materialit letrar. “Me kété
nuk dua té them se vlera e tekstit éshté né varési té vlerés sé spektaklit.
Materiali letrar pérmban mundési té shumeéfishta, té cilat njé spektakeél i
vetém nuk mund t’i shpalosé té gjitha njéheresh. Qé kétu del pérfundimi
se mbi té njéjtin tekst ekziston njé larmi e gjeré regjisoriale” shprehej
Besimi. Specifika e tekstit dramatik, si¢ e pérmendém mé sipér, mund
té pérkufizohet si nga piképamja letrare, ashtu edhe teatrore, por njé
shqyrtim i ploté, gjithépérfshirés mbi té, duhet té rroké medoemos shumé
elemente, si gjuha, koha dhe hapésira, vizioni i autorit etj.

Sipas Besimit, nga té gjithé pérbérésit e shfagjes teatrore, i pari qé jep
shénja “lodhjeje” jané kostumet. Njé fustan konteshe del jashté¢ mode,

B esimi theksonte se atéhere kur talentin dhe origjinalitetin letrar



pelerina e njé kavalieri varet né gozhdén qé ka mbetur bosh nga njé
shfagje e méparshme. Mé pas i vjen radha “vjetérimit” té dekoreve. Edhe
aktorét vjen koha qé nisin t€ ndjehen té drobitur. Sidomos kur jané té
detyruar té interpretojné t€ njéjtin rol dhjetra heré né skené, megjithse
kané derdhur aq mund e djersé derisa e kané pérvehtésuar até. Pérséritja,
pra, i mérzit, i bezdis. Por edhe publiku nuk vonon té “cedojé”. Jo rrallé,
pér té mbushur sallat, sillen nxénés shkollash, mobilizohen sindikatat.
Frazés: “A kini ndonjé bileté tepér?”, ia ze vendin simotra e saj: “A
déshironi njé bileté?” Qetésia e dikurshme zévendésohet me kollén,
bisedat vesh mé vesh etj. Pjesa teatrore shfaqet rrallé e mé rrallé derisa
higet fare nga repertori e nga afishet. Dekori zbérthehet dhe dérrasat
pérdoren pér géllime té tjera, pa pérjashtuar djegien si dru zjarri. Edhe
kostumet ¢ohen né “varrezén” e magazinés sé teatrit. S¢ andejmi kané
pér té dalé nuk dihet kur, njélloj si vampirét né natén e Shénéndreut.
Ndérkaq njoftohet premiera e njé pjese té re. Mjaftojné vetém disa vjet
qé, njéherazi me zhdukjen e déshmitarit té fundit, kujtimi i evenimentit,
qé dikur pat shkaktuar entusiazém, fushaté mediatike, bujé apo skandale,
do té jeté fshiré si me fshesé té hekurt. Ai qé ka shanse t’i rezistojé kohés,
éshté teksti. I luajtur nga té tjeré aktoré, né skena té ndértuara ndryshe
dhe me dekore té rinj, ai do té ngjallé né vazhdimési emocione. Duke
mbajtur miré parasysh kété té vérteté domethénése, Besimi ia dilte mbané
“té zbulonte” né tekst ményra dhe trajta té reja shprehése, me efekte té
menjéhershme pozitive tek spektatorét. Batuta, né véshtrim té paré, té
paréndésishme, do té fitonin shkélqim e thelb, personazhe episodike

do té térhignin vémendjen dhe do ta bénin pér vete edhe shikuesin mé
indiferent. Teksti kumtonte késisoj domethénie té shuméfishta si ngjyrat
e bishtit té palloit. Kjo ishte njé ndihmé e pazévendésueshme qé i jepnin
veprés skenike apo té ekranizuar talenti dhe imagjinata e regjisorit Besim
Sahat¢iu.

27. Humori

eqénése repertori qé pati né dispozicion gjaté karrierés sé
Mvet, nuk i krijoi mundési pér té ngjitur né skené apo pér té

ekranizuar vepra “gazsjellése’, té hareshme, né bisedat qé
zhvillonte né mjedise t€ ndryshém kété “zbrazéti” Besimi pérpiqej ta
mbushte me episode qé lidheshin me aktoré t¢ médhenj komikeé. Ai
kujtonte se si njé mik e pat pyetur Stan Laurelin: “Cfaré éshté komedia?”
“Nuk e di, - ishte pérgjigjur Stani - dhe kish vijuar: “Nuk e di... Di vetém
qé ia kam dalé mbané t'i béj njerézit té qeshin, kaq mund té them!”. Pastaj
citonte Carl Caplinin. Né njé rast ky ishte shprehur: “Qé té shkaktoj té
geshurén né ekran jam pérpjekur té zbuloj disa té vérteta rreth natyrés
njerézore, té cilat mé pas i kam pérdorur né zanatin tim”. Vjedhésit e
bicikletave, lojtarét e bilardos, pijanecét qé mezi e gjejné udhén pér
né shtépi, kéngétarét déshtaké qé ¢’'nuk béjné pér té interpretuar njé
kéngg, por nuk arrijné ta béjné dot kurré, prestigjatorit qé nuk i dalin
“marifetet” - té gjitha kéto pérbénin subjektet pér njé comic show, pra
té njé shfagjeje komike angleze té shekullit XIX, té ndértuar kryeképut
mbi pantomimén. Vite mé pas, dikush i pat pérmendur Besimit njé
fakt kérshérités: asnjé klloun i dorés sé paré nuk ka dalé nga shtresat
e kamura. Komedia, humori, éshté njé “supapé” sigurie emotive e té
vobegtit. Po ge se nuk do té kish ekzistuar humori, e qeshura, njeriu
nuk do té kish mundur t€ mbijetonte. Ta bésh publikun té qeshé éshté
preokupim i madh i shkrimtaréve, i njerézve té teatrit e té kinemasé, té
cilét montojné pjesé komike. Né studiot e Pértejoqeanit, veganérisht né
ato qé jané ngritur posagérisht pér filma komiké, ky problem shndérrohet
né njé ankth té vérteté, njéherazi edhe né njé kusht pér mbijetimin e
sipérmarrésve. Sa mé shumeé té gajasen spektatorét, aqg mé shumé té holla
derdhen né biletari. Aktoréve u ngarkohet detyra té sajojné detaje dhe
situata té pazakonta, t€ cilat, natyrisht, jo kushdo éshté i afté t'i mishérojé
né praktiké. Muskujt, fibrat nervore, qé rrezatojné té qeshurén, njihen.
Por e geshura nuk pérbén thjesht njé shprehje anatomo-funksionale
neuro-motore t&€ domosdoshme pér humorin; mé fort se sa funksion, e
qeshura éshté njé gjendje komplekse, jehona spontane e disa pérpunimesh

ideative dhe afektive, shumé mé té epérme se e qeshura, e cila, né fund té
fundit, éshté njé shprehje e thjeshté neurologjike, qé haset dendur edhe
tek té metét, edhe tek mediokrét, edhe tek té mencurit, por qé nuk kané
dhuntiné e humorit. Ndjesia e humorit pérshfaq mundésiné e njeriut pér
t'iu dukur vetja, herépashere, si peréndi, si né fémijéri.

Besimi i jepte vend té vecanté humorit shqiptar, aq té pasur e té larmé,
qé kishte mundur té pérftonte njé histori gazmore me pérmasa kombétare
dhe botérore, duke pasur pér objekt e subjekt ngjarje dhe personalitete
té periudhave té ndryshme, por edhe njerézit e thjeshté. Qysh né vogéli,
né Odat e Burrave Besimi pat dégjuar me vémendje, nderim e kurreshtje,
fjalét e té menqurve té fisit e té krejt qytetit. Ndér ta, nuk ishin té pakét
ata gé, jo vetém né caste e né ngjarje té gézueshme, - dasma, synetllék,

- por edhe né vdekje, 1éshonin batuta humoristike, - helmi e gazi jané
motér e vélla, - té cilat, né shumicén e rasteve, i shogéronin me lévizje té
duarve e té muskujve té fytyrés. Ndonjéri, madje, bénte vetém gjeste, té
cilat “flisnin” qarté, pa pasur nevojé pér fjalé. E tillé ishte edhe njé grua e
moshuar, jo larg shtépisé sé Besimit. Kjo ka qené “pantomimistja” e paré,
qé€ pat njohur dhe qé e pat “ndjekur” hap pas hapi, duke e kéqyrur si njé
aktore pa shkollé, por me talent té lindur. I pat 1éné mbresé njé thénie

e saj: “Kur vené buzén né gaz, njerézit nuk jané mé té afté té urrejné” E,
meqgé ajo grua ishte e vobegté, Besimit t€ mitur iu ngulit né mendje bindja
se ¢do njeri me humor t€ shéndetshém vjen nga njé mjedis qé ka halle
koke: shpirtérore, financiare ose té dyja bashké (Qeshim se sqajmé dot!).

28. Stafeta

jithsa thamé mé sipér ka si pikésynim shkrirjen e ploté, organike,

té natyrshme, té aktorit me personazhin. Vértetimin mé té sakté

té njé dukurie té tillé e bénin veté artdashésit me qéndrimin ndaj
aktoréve té skenés apo té ekranit, kur kéta dilnin né rrugé pér shétitje. Ai
qé kishte luajtur ndonjé rol pozitiv pérshéndetej nga té gjithé me respekt e
dashuri, ndérsa interpretuesi i njé personazhi negativ merrte si “dhuraté”
véshtrime plot mllef, madje edhe sharje e fyerje, pagka se e kishte “qaré¢”
rolin, qé i ishte besuar.

Fjala éshté se, né pérgjithési, nga njé brez né tjetrin, nxjerr krye njé
dukuri “mospranimi”. Kjo bie né sy sidomos né lémin e muzikés. Té
moshuarve, gé jané “velur” me déshiré me tingujt e Beniamino Xhilit
e t&€ Mario del Monakos, nuk mund t'u mésohet veshi me zérat e Hoze
Karreras apo Placido Domingos. Nga ky kéndvéshtrim, mund té thuhet se
né momentin e fillimit té karrierés sé vet artisti mund té “sabotohet” nga
brezi qé ka krijuar ndérkaq njé shije, njé “list¢” kérkesash e pretendimesh,
ka “miratuar” njé stil, njé ményré té interpretuari: béhet fjalé, pra,
pér problemin “e pérjetshém” té dorézimit té stafetés, situaté kjo kur,
ngandonjéheré, njé artist i ri mund té favorizohet nga njé "zbrazéti” e
pérkohshme né aksh “kompartiment” skenik.

Mendja e Besimit pérdorte me shkathtési e lehtési abstragimet, por, sikurse
shprehej, “memorizonte vetém imazhet”. Menguria ishte né “garé” dhe ia
kalonte ndjeshmérisé, ama gjente zbatim vetém e vetém né gjéra té ndjeshme.
Mund té thuhet se ishte njé teoricien qé ndruhej t€ ngrihej né ajér, qé i ngjante
Anteut, por njéherazi edhe prakticien qé mérzitet t'i mbajé kémbét né toké.

Besim Sahatciu ishte njeriu i pérshtatshém né vendin e né momentin
e pérshtatshém. Duke pasur qysh né agim té jetés vokacionin e
jokonformistit, nuk kish se si té mos i kundérvihej dogmatizmit né
té gjitha trajtat né té cilat ky shfaqej. “Familiarizimi” i ploté i Besimit
me problemet e kinematografisé dhe té dramaturgjisé, kishte si burim
energjie bindjen e patundur se arti i ekranit dhe ai skenik pérfaqésojné
dicka tejet té réndésishme dhe qé meriton t'i pérkushtohesh. Ky ishte njé
“fanatizém” i llojit laik, jo mistik, pra edhe mé befasues, mé mbresélénés.

29. Besim Sahatciu né kujtesén e bashkéshortes
dhe té djemve té vet

Né prill 2012 pata privilegjin té takohem e té zhvilloj njé bisedé me

zonjén Besa, bashkéshorten e té€ ndjerit Besim Sahatgiu. I shkova

pér vizité né shtépi, né Prishtiné. Mé shoqéroi i biri, Besniku.
Na priti me ngrohtési duke mé kujtuar fisnikériné tradicionale shqiptare.
Hijeshisé fizike, gati-gati té pacénuar nga vitet e nga vuajtjet, i shtohej njé
bukuri shpirtérore e rrallé, ku feksnin fjala e kursyer dhe e sakté, modestia
dhe ciltérsia. Mé befasoi né ményré té vecanté gjuha e pastér qé mund t’ia
keté zili shumé kush. Kjo femér e pajisur me edukaté aristokratike dhe me
arsim themelforté, vértet me zor, ama i mbaijti si burréreshé emocionet
qé i ringjalli evokimi i viteve té jetés prané njeriut té saj té dashur, qé
mungonte tashmé. Me fjalé té peshuara miré, zonja Besa ia béri té ndjerit
Besim portretin né ményré té pérkryer: bashkéshort shembullor, prind i
dhemshur, njeri i drejté, punétor i palodhur, shpirtgjeré, i pjekur, i ¢iltér,
pérparimtar, atdhetar, intelektual e artist evropian, me ambicie té theksuar
pér té kapur majat e artit té kulluar e modern, pa démtuar e pa ia ngréné
hakun kurrkujt.

Né verén e vitit 2008 pata kaluar njé javé né Londér, si i ftuar nga miku
im, profesori Akil Koci. Ndér té tjera, shkuam té dy né seksionin shqiptar
té BBC-sé, ku u takuam e kuvenduam me pjesétarét e tij, té gjithé té
pérgatitur mé sé miri, ashtu si¢ e kérkon njé radiostacion kaq i fuqishém,
figurativisht e realisht.

Falé gazetares sé re e me perspektivé Irena Luto, bijé e dy miqve té mi,
Vjollca e Timo Luto, gjithaq té njohur né fushén e gazetarisé radiofonike e
televizive, pata fatin té dégjoj live zérin e dy véllezérve Faik e Ragip Luta.
Me té parin, né prani té Irenés e té Akilit, “e zgjatém muhabetin” edhe
pértej cageve té profesionit té tij té miréfillté, me ¢’rast u béra déshmitar
i horizontit t& gjeré kulturor e thesarit atdhetar q¢ mbart né genien e vet
modeste ky bir i Kosovés. Kénagési jo té pakét mé fali edhe takimi me
botuesin e hulumtuesin e talentuar e té pérkushtuar Bejtullah Destani,
té cilin e pata njohur disa muaj mé paré né njé veprimtari shkencore né



Zagreb. Prekése ishin pér mua castet e takimit me té birin e mikut tim

té vjetér, shkrimtarit Vath Koreshi, Dastidin, atékohé sekretar i paré i
Ambasadés sé Republikés sé Shqipérisé né kryeqytetin britanik. Evokuam
talentin e virtytet njerézore té Vathit. Gjithashtu pérmendém edhe
agronomin e njohur Thanas Piu, vjehrri i Dastidit, t€ cilin e kam njohur
né fillimvitet ’60 kur studionim sébashku né Bukuresht. Dastidi ia pércolli
pa vonesé té falat e mia Thanasit, pér té cilat ky mé falenderoi disa muaj
mé voné, mé 1 shtator 2008, kur e takova gjaté punimeve qé Albshkenca
zhvilloi ato dité né Tirané. Né até 1 shtator, profesori Akil Koci kremtonte
72-vjetorin e lindjes sé vet, ¢ka organizatorét e asaj veprimtarie shkencore
mbaréshqiptare ia uruan né njé ményré krejt origjinale: ia promovuan
librin e sapodalé nga shtypi, me titull “Vibracione té shpirtit shqiptar”
(véllimi I), té cilin e kemi pérmendur mé paré.

Por le té kthehemi sérish né ditét kur ndodhesha né Londér. Né orét e
pragkthimit né Bukuresht, Akili mé dhuroi njé dulcis in fundo té vérteté,
duke mé njohur me Besnik Sahatgiun. I hijshém e shtatlarté, fjalékursyer
e buzagaz, i matur e i shtruar, i mengur e bujar, atdhetar e intelektual
evropian, ky mesoburré, me flokét e zbardhur para kohe, mé béri té them
me vete: “Débora né maja malesh bie, jo né fush&”. I entusiazmuar nga
atmosfera e ngrohté qé m'u krijua né restaurantin luksoz e po aq serioz, té
cilin Besniku e administron bashké me véllain Bekimin, - lokal ky, qé éshté
shndérruar né njé mjedis ku mblidhen herépashere shqiptaré nga Pérkétej
dhe Pértej Drinit, pér té qaré hallet e sidomos pér té zhvilluar veprimtari
kulturore e atdhetare, - fillova té flas “pa protokoll’, sikur té ndodhesha né
gjirin e familjes sime. Pra, po 1éshoja té pjekura e té papjekura, té njoma
e té thata, si¢ thoté populli. Besniku, Bekimi dhe Besimi, g€ na e kishin
shtruar sofrén tashmé me té gjitha t€ mirat, jo vetém nuk ma ndérprené
“vrullin” qofté edhe njé heré té vetme, por edhe gojén e kishin shndérruar
né njé vesh té treté. Domethénia e atij dégjimi aq té vémendshém, tamam
sy e veshé, si¢ thoté njé fjalé tjetér e urté e jona, ishte déshmi e respektit pér
mikun, i cili, - le té mé lejohet njé shaka, - éshté budalla, sepse nuk dihet kur
vjen e ¢faré kérkon. Pra, respekti pér mikun e pér mé té moshuarin, kishte
mbetur i pacénuar né kété skaj té Londrés me emrin Micam, ashtu si¢ na e
patén 1éné té parét tané gjaté historisé soné shuméshekullore.

Me bashkéshorten Besen dhe
mbesat Elenén dhe Ritén,
1996

Pasi “u ngopa” jo vetém me gjellét e shijshme, por edhe i “ngopa” gjithé
ata burra me “konferencén e shtypit” qé u mbajta, e ndjeva pér detyré tu
lutesha té mé flisnin edhe ata digka pér jetén e punén e tyre.

Nga goja e Besnikut dhe e Bekimit, mésova se kishin ardhur né Londér
qysh mé 1990. Besniku, ky dyzetvjegar i pajisur me energji té brendshme
té pashtershme, qé ka kryer Fakultetin pér anglisht né Prishtiné dhe
éshté njéherazi absolvent i Fakultetit té¢ Ekonomisé, né po até qytet, i ka
ngjitur shkallét e karrierés né 1émin e biznesit me mund, kompetencé e
ndershméri, duke u ¢apitur né pajtim me edukatén dhe porosité e vyera
té prindérve té vet: e €éma, Besa, pinjolle e njé dere té njohur nga Peja, ku
edhe pat kryer shkollén e mesme, dhe i ati, Besimi, regjisori i shquar i
botés mbaréshqiptare.

Familja e Besnikut ka njé frymémarrje té shéndetshme intelektuale, qé
rrezaton né fusha té ndryshme. E shogja, Vera, éshté mjeke; djali, Doni,
éshté nxénés; vajza e madhe, Elena, merret me biznes, ndérsa vajza e
vogél, Rita (Ora), mban gjallé dhe e con mé tej déshirén e zjarrté-amanét
té gjysh Besimit, duke shkélqyer né muzikeé.

Bekimi, djali tjetér i Besimit, merret me biznes, fushé né té cilén
shkélgen pér shkathtési, aftési dhe ndershméri. Gati-gati pérlotet kur
kujton gastet kur i ati nxehej qé ta bindte pér té mésuar sa mé shumé.
»Isha ende i papjekur né até moshé té njomé dhe nuk i kuptoja sa e si
duhej késhillat e qortimet e tim eti. Por, né njé faré ményre, - mé miré
voné se kurré, - déshirén e té ndjerit babé ia plotésova tani qé im bir Beni
shquhet pér rezultate té larta né mésime. Por edhe ime shoqe Brikena ka
ecur me vrull né udhén e shkencés. Sé shpejti do té mbrojé doktoratén”
shprehet me krenari té ligishme Bekimi.

Gjaté fjalés sé tyre, Besniku dhe Bekimi shfagén mendime té matura,
optimiste dhe bindése pér té tashmen e té ardhmen e bashkésisé shqiptare
né Mbretériné e Bashkuar, e cila, nga disa qindra pjesétaré né fillimvitet
’90, tani numron rreth pesédhjetémijé bashkékombés. Duke shtruar
nevojén e njé organizimi e bashkérendimi sa mé té efektshém té aksioneve
dhe pikésynimeve té bashkeésisé soné, Besniku dhe Bekimi shprehen
me siguri t€ ploté se integrimi gjithnjé e mé i miré i shqiptaréve né té
gjitha sferat e jetés angleze, do té japé fryte dhe do té ushtrojé ndikim

té ndjeshém jo vetém né ekonomi e né kulturé, por edhe né politikén e
kétij vendi, ¢ka do té keté rrjedhoja pozitive konkrete né konceptimin
e zbatimin e njé politike gjithnjé e mé dashamirése té qarqeve drejtuese
britanike, por edhe té atyre shkencore, ndaj Kosovés e Shqipérisé.

Duke vlerésuar ndihmesén qé japin personalitete shqiptare né fusha té
ndryshme, - ¢ka e kéqyrin si kontribut né fugizimin e lidhjeve shqiptaro-
angleze dhe né afirmimin e métejshém té vlerave intelektuale kombétare,
- Besniku dhe Bekimi e vené theksin né domosdoshmériné e pérvetésimit
me themel t€ gjuhés amtare nga fémijét shqiptaré, fillimisht né familje e
meé pas né shkolla e kurse, rrjeti i té cilave duhet té vijé duke u zgjeruar
pandérprerje. “Gjuha shqipe éshté sinonimi i kombit, i identitetit toné.
Gjuha éshté edhe pasuria mé e ¢muar qé e kemi ruajtur dhe e kemi
pasuruar brez pas brezi” theksojné me emocion Besniku dhe Bekimi.

Né kété aspekt, ata shprehen se jané té gatshém té ndihmojné edhe
financiarisht, aq sa i lejojné mundésité, por, sipas tyre, “violina e paré’,

si né ¢do aksion té pérmasave té tilla, duhet té jené Tirana dhe Prishtina
zyrtare. Duke e vijuar ligjérimin né té njéjtén hulli, Besniku dhe Bekimi
vené né dukje se ekziston tashmé njé pérvojé e miré, qé e ka zanafillén
qysh né dhjetévjetéshin e fundit té shekullit té kaluar, kur mérgimtarét
jepnin ndihma materiale e monetare pér arsimin né Kosové e mé pas pér
té mbéshtetur luftén ¢lirimtare té zhvilluar nga UCK-ja. “Tani qé Kosova
éshté shtet, mundésité jané pakrahasimisht mé té médha dhe gjithgka
duhet kanalizuar pérmes ambasadés sé celur kétu, né Londér”, nénvizon
mé tej Besniku.

Kur pohova me kénaqési se nga ményra dhe rrjedhshmeéria e .
parashtrimit t€ problemeve prej tyre, krijova njé pérfytyrim té qarté e Nipat e Besimit,
té sakté pér gjendjen e sotme dhe té ardhmen e bashkésisé shqiptare né Doni dhe Beni
Angli, Besniku dhe Bekimi vuné né dukje me modesti se pér to ua pat
hapur horizontin i ati i ndjeré. “Sa heré qé takoheshim né Prishtiné apo
kétu, né Londér, ¢éshtjet qé kané lidhje me kombin i trajtonte me zell
té vecanté. Uné dhe im vélla, Bekimi, ia pérpinim ¢do fjalé, ¢do ide e
mendim’, shtoi Besniku. Dhe, ndérsa njé lot i nxehté i rréshqiti né faqe,

e zgjoi kujtesén né ditén kur pat zhvilluar bisedén e fundit me té atin.
Vetém disa dité para se t€ ndérronte jeté, ky kish nxjerré nga goja frazat-

amanét: “Ta doni njéri-tjetrin, se jeni véllezér. Si véllezér t'i trajtoni té
gjithé shqiptarét, se té gjithé kemi té njéjtén néné e babé: shqipen dhe
atdheun. T& silleni miré me t€ huajt, me té cilét ju lidh puna né mérgim,
qé t'u tregoni se jemi racé e kulturuar dhe e qytetéruar”

Kur u largova atéhere nga Londra, takimet me Besnikun dhe me
Bekimin nuk po mé shqiteshin nga mendja. Né rastin e atit té tyre,
Besimit, po pérjetoja njé ndjenjé si ato qé té krijon ndarja pérgjithmoné
prej njé njeriu té dashur, qofté farefis, qofté mik a shok i afért, me té cilin
ke ndaré té mira e té kéqia, ke qaré halle e ke marré vendime me réndési
jetike pér vete e pér familjen. Mé dukej, pra, sikur me vdekjen e Besim
Sahatciut kisha humbur njé njeri té shtrenjté. Heré-heré mé vinte té besoja
se, po ta kisha njohur, do té kisha pérfituar nga pérvoja, nga kultura, nga
horizonti i gjeré, mjaft qé té shtrohesha té paktén njé heré té vetme né
kuvend me té. Sakaq qeshja me vete qé fantazia kalonte népér monopate
té tilla té denja pér njé tregim a novelé té miréfillté, me personazhe té
krijuar, jorealé, diku afér rréfenjave fantastiko-shkencore. Pastaj sérish
u kthehesha mbresave, dialogoja me vetveten, si pér té pérligjur ato
arsyetime t€ uditshme: “Pérderisa gjéra té tilla mé vijné né¢ mendje, me
siguri qé kané njé faré baze”. Dhe vazhdoja t'i bluaja parreshtur, té jepja e
merrja me kéto pérsiatje.

Né Bukuresht mé kapluan punét e pérditshme. Ndér gjérat e ngutshme,
né ballé fare doli detyra qé m'u ngarkua nga universiteti i kryeqytetit
rumun pér té shkruar njé tekst historie tejet té véllimshém, me afro
peséqind faqge. Megjithése vapa filloi té shtréngonte fort, desha sdesha, me
hir me pahir, u ngula né karrike me oré té zgjatura. Né até valé tensioni
krejt té pazakonté, pérmes e-mail-it, nga Londra mé erdhi njé mesazh nga
mikpritési im, profesori Akil Koci, i cili mé lutej t'ia redaktoja librin e tij,
ku kishte pérfshiré pesémbédhjeté artikuj studimoré kushtuar artistéve,
kompozitoréve e muzikologéve té njohur nga té gjitha trevat shqiptare.

U mata t'i pérgjigjesha negativisht, por njé gjé e tillé, mendova, nuk

do té tingéllonte aspak miré. Pér mé tepér, gjaté qéndrimit né Londér,
Akili kish 1éné ¢do puné té vetén dhe ishte véné me mish e me shpirt né
dispozicionin tim, vetém e vetém qé t€ m’i pérmbushte té gjitha déshirat
e tekat. “Pavarésisht se jam kaq i ngarkuar, duhet té gjej njé rrugézgjidhje.



Té shtoj numrin e oréve té punés né kompjuter dhe t'ia pérmbush
kérkesén mikut” po i imponoheasha vetes. Sakag, rilexova mesazhin dhe
mendova t'i hedh njé sy krejt materialit q¢ duhej redaktuar. Njé drithmé
kénagésie e lehtésimi ma pérshkoi krejt qénien kur pashé se njé nga eseté
ishte pér Besim Sahatciun. E pérpiva me sy me njé frymé. Mé pélqeu. Si¢
e kam pérmendur qysh né faget e para té kétij libri, pérmes njé morie
déshmish té shkruara e gojore, Akili ia kishte dalé mbané t'i bénte njé
pérshkrim té pérkryer figurés sé kétij pionieri té regjisurés sé miréfillté
e profesioniste t& Kosovés. Pa e vraré mendjen mé gjaté, iu pérgjigja
pozitivisht kérkesés sé Akilit duke e lutur qé té€ mé jepte afat disa dité mé
shumé. Kur e pérfundova redaktimin e krejt librit, i propozova qé kriteri i
rreshtimit alfabetik té personaliteteve té béhej sipas gérmés sé emrit, jo té
mbiemrit t€ secilit. Synimi im ishte i qarté: eseja kushtuar Besim Sahatgiut
té dilte né vend té paré duke ¢elur librin.

Nga ai gast m’u kujtua sérish biseda me Besnikun dhe Bekimin, té
bijté e Besimit. Por nuk u ndala me kaq. Vendosa té shkruaja, jo thjesht
njé artikull, por njé libér té ploté pér regjisorin e madh, pikérisht si¢ mé
pat sugjeruar Akili. Tanimé mezi prisja té rikthehesha né Londér pér tu
dokumentuar né lidhje me jetén e veprimtariné artistike t&€ Besimit. Kjo
ndodhi né fund té tetorit 2008. Bashké me Akilin, i cili u gézua pa masé
kur u njoh me projektin tim, i drejtuam hapat pér né Londrén jugore, né
Micam. Atje Besniku dhe Bekimi mé pritén me t€ njéjtén ngrohtési, ashtu
si herén e paré dhe, sigurisht, u treguan té gatshém t€¢ mé ndihmonin me
¢'té mundnin pér ta ¢uar deri né fund nismén time.

30. Disa merake - amanete té Besim Sahatciut

heré qé ata shénonin arritje né punén e tyre. Vlerésime té larta

bénte edhe pér talentin e artistéve né pérgjithési e té aktoréve
né vecanti. Me kéta té fundit, - rreth 120, - pat bashképunuar ngushté
dhe sillej sikur t'i kishte pasur pjesétaré té familjes apo farefis. Madje,
pér ata gé, ndérkohé ishin ndaré nga jeta, thosh: “I kam né mendje e
né zemér, komunikoj vazhdimisht me ta”. T€ njéjtén simpati shfaqte
edhe pér personalitetet e arteve té tjera. Pér Nexhmije Pagarushén,
pér shémbull, shprehej se ishte jo vetém bilbili i Kosovés, por simbol e
sinonim i gjithgkaje pozitive. Qéndrimi dinjitoz i Nexhmijes, si artiste
dhe si njeri, “na bén té¢ mendojmé se te jeta e saj fokusohet krejt jeta joné
e pasluftés’, kishte saktésuar Besimi né intervistén e dhéné gazetarit té
RTV 21, Florin Kelmendit, né janar 2003. Kur njé ndjekeés i programeve
té kétij stacioni televiziv, e pyeti nése kishte ndonjé skenar filmi, ku
Nexhmija, kjo kéngétare dhe njéherazi aktore e madhe, té luante rolin e
njé femre bashkékohore, Besim Sahatciu tha se, mjerisht nuk posedonte
digka té tillé. Por, shtoi, meriton té shkruhet njé skenar i posagém pér
jetén e ndihmesén e madhe qé ka dhéné Nexhmija. Dhe nuk éshté e
domosdoshme ta luajé rolin veté, sidoqé vértet ka edhe talent aktoresk,
cka e ka déshmuar, ndér té tjera, me lojén né filmin “Tre veté kapércejné
malin”. Roli ishte “i vogél”, por mesazhi qé kumtoi ishte i madh.

Duke marré shkas nga njé faré “psherétimé” qé kishte ndier né zérin e
Bekim Fehmiut, gjaté njé emisioni televiziv né kryeqytetin e Shqipérisé,
njé tjetér telespektator e luti Besimin t’i tregonte pérse ky aktor i madh
nuk kishte pasur rast ta fliste shqipen e tij né skenat apo ekranet e
Prishtinés e té Tiranés. Duke nxjerré né pah qysh né fillim meritat e
padiskutueshme, talentin e rrallé, punén e madhe té Bekim Fehmiut dhe
mospranimin nga ana e tij q¢ t'ia ndrronin emrin shqiptar né asnjé formé,
qofté edhe né Hollivud, me zé t& qeté dhe me urtésiné prej filozofi, Besimi
sqaroi: “I pari, té cilit i kam ofruar role né té gjitha filmat e dramat, ka
qéné pikérisht Bekim Fehmiu”. Natyrisht, shtoi mé tej, “nuk kam ngulur
kémbé fort qé té pranonte, sepse kushtet e xhirimit nuk ishin aspak té

B esimi i ¢monte shumé kolegét dhe gézohej, si pér veten e vet, sa

pérshtatshme pér njé aktor me famé botérore”. Fill paskétaj, pér hir té

sé vértetés, Besimi vuri né dukje se edhe Bekimi mban pjesén e vet té
pérgjegjésisé. “Duke harruar se koha bén té sajén dhe njeriu, me kalimin e
viteve, nuk mbetet ai qé ka qéné, shéndeti fillon ta leré, Bekimi e ka shtyré
herépashere afatin e marrjes pérsipér té roleve né shqip”. Mé tej, Besimi
shprehu shpresén e madhe se do té vijé dita qé kjo déshiré e shfaqur nga
Bekim Fehmiu, “qé éshté edhe jona’, do té pérmbushet, pér kénaqésiné e
krenariné e té gjithé shqiptaréve.

Dihet se Konferenca e Bujanit dha shpresa qé, né mbarim té Luftés
Antifashiste, do té shikohej edhe ¢éshtja e bashkimit té Kosovés me
mémeédheun. Mjerisht, kjo “u harrua” nga regjimi komunist jugosllav.
Madje, u béné orvatje qé Shqipéria té shndérrohej né republikeé té shtaté
té Federatés Jugosllave. Kjo temé me réndési té pakrahasueshme pér
informimin e drejté e korrekt té brezit té sotém e sidomos t€ atyre qé
do té vijné, sipas Besim Sahatciut meriton té béhet objekti i njé vepre
pér skenén apo ekranin. “Pér kété géllim, duhen véné né lévizje jo
vetém skenaristé, por edhe njohés e studiues té shquar té historisé soné
kombétare, sepse ana artistike dhe dokumenti duhet té bashkéveprojné
pér ta pasqyruar té vértetén né ményré bindése dhe térheqése” porosiste
Besimi.

Réndésisé qé kané dokumentet, veprat e bazuara mbi dokumente
dhe té gjitha vlerat e paraqitura né trajté veprash artistike, Besimi i
éshté kthyer jo njé heré. “Me to nuk mund té sillemi si me prodhimet
ushqimore, qé konsumohen e mbetjet flaken tej”. Ruajtja e krijimeve
artistike, t€ cilave Besimi u kushtoi plot katér dekada té jetés, aktori
Abdurrahman Shala - gjashté dekada, dhe lista mund té zgjatej pa fund,
éshté jo vetém njé e drejté, por edhe njé detyré e larté kombétare. “Nuk
do té desha t'ia uroja askujt pérfshirjen né listén e zezé t€ eliminuesve té
vlerave artistike, sikurse vepruan nazistét dikur” ka théné Besimi. Né kété
aspekt, ai e ka ngritur fort zérin té béhet ¢mos me synim qé materialet e
filmotekés té térhigen nga arkivat e Beogradit, sepse ka rrezik té zhduken,
ose té paktén té démtohen.

Besimi i nxiste njerézit e penés té shkruanin sa mé shumé skenaré dhe
pjesé dramatike, pa pasur friké se nuk do té jené té pérkryera. Né fund t&



fundit dicka do té mbetet, se sasia con né cilési. Ai shtonte se né Kosové
duhet té keté sa mé shumé teatro, - té paktén teté té tillé né Prishtiné: pér té
rritur e pér fémijé, estradé etj, - kinema dhe institucione té tjera kulturore,
qé jeta té jeté e gjallé dhe niveli kulturor i njerézve té ngrihet parreshtur.

Duke béré fjalé pér rrugét e mjetet pér shéndoshjen e jetés kulturore
né Kosové, Besim Sahatgiu vlerésonte ve¢mas se “nevoja qé krijimtaria té
ruhet, béhet edhe mé e madhe, sepse mbetemi pa kontinuitet, pra i presim
rrénjét tona. Meqé ne sot jetojmé pér té nesérmen dhe ky mbijetim éshté i
lidhur ngushté me ¢éshtjet e shpirtit, nevoja pér njohjen dhe respektimin
e vlerave té njimendta nga e djeshmja shfaqet si domosdoshmeéri, qé i lidh
hallkat kryesore, pa té cilat nuk bén...”

NEé pérgjigjje té njé pyetjeje né RTV 21, né janar 2003, Besim Sahatgiu
shprehu edhe njé heré shqetésimin qytetar pér faktin se “hallakama dhe
mishmashi ia kané dalé té ngulfasin edhe ato vlera qé u krijuan me aq
mund e pérkushtim, dhe se e gjithé kjo nuk le pa prekur teatrin e filmin...
Né kéto rrethana, mediokri ka koniukturé, ndérkohé qé krijuesit heshtin
e ballafagohen me véshtirési mbijetimi. Njé shoqéri e organizuar me
koncept civilizues, duhet t'iu kthehet vlerave fondamentale para se ta
pushtojé kaosi i pérgjithshém. Mungesa e institucioneve kompetente dhe
konsumimi i hallakameés, si¢ po ngjet aktualisht, u hap rrugé prirjeve
destruktive, ku rrénimi kthehet né sprové kryesore té déshmimit té
vetvetes a mé gjeré. Ndonése té gjitha kéto i kundroj nga pozita ‘jashté
lojés;, vlerésoj se po kalojmé népér njé katrahuré té rrezikshme”.

Né ményré té vecanté, Besimi u pat térhequr vémendjen zyrtaréve té
administratés pér mangésité e ndjeshme né 1émin e kulturés. Besimi u
kujtonte atyre se mund ta mbajné veten si mé té réndésishmit né Kosové,
por vetém pérkohésisht, aq sa ekzistojné biologjikisht, ndérsa artistét
mbeten té tillé pér njé periudhé shumé mé té gjaté: Ars longa, vita brevis.

Me tolerancén dhe shpirtmadhésiné qé e shquanin, Besimi nxori né
dukje se prapambetja qé vérehej né fushén e kulturés nuk e kish burimin
né ndonjé nénvleftésim té saj qéllimkeq, por nga mosnjohja sa duhej e
vlerave té kulturés nga aparati administrativ i ngarkuar me problemet e
saj. “Burokratét duhet ta kené té qarté”, thoshte Besimi, “se kultura dhe
artet jané pér popullin si buka, si ajri”.

Mé né fund, Besimi shprehej optimist pér té€ ardhmen e kulturés e té
jetés sé shoqérisé kosovare dhe e mbyllte me refrenin plot nota optimiste:
“Shpresoj se veprat do té na mbrojné”.

Duke cituar disa turisté zvicerané, té cilét, gjaté vizités né Pejé, e
cilésuan kété qytet po aq té bukur sa edhe vendi i tyre, Besimi thoshte me
bindje se Kosova do té pérparonte njé dité si Zvicra, sepse ,,shqiptarét jané
atdhetaré e jo mé pak t€ mencur e t€ papértuar né puné se zviceranét”.

Né pérgjigjje té pyetjes: “Cfaré ju ka dhéné jeta?”, Besimi theksoi qysh
né fillim se jeta e artistit i ngjan ndeshjes sé njeriut me lokomotivén.

Pas késaj lufte té pabarabarté dhe raskapitése, Besimi e nuhati, madje
tre vjet para se té kalonte né améshim, se “do t’ia prish mesataren e
jetégjatésisé familjes sime. Im até jetoi 90 vjet, néna -91, daja -101, véllai, gé
banon né Pejé, i kaloi té néntédhjetat...”.

Té gjithé ata qé e kané njohur, t€ gjithé artdashésit e, né radhé té paré
bashkéshortja, zonja Besa, djemté Besnik e Bekim, tok me farefisin, do té
déshironin qé parandjenja e té madhit Besim té mos realizohej, por ja qé
edhe kété heré nuhatja, mjerisht nuk e tradhtoi.

Ishte njeri dhe u bé kujtim. Njé kujtim i ndritur, qé jehon nga skena
dhe ekrani... Megjithése téré kohén géndroi prapa tyre dhe vigjéloi qé ato
té rrezatojné sa mé shumé kulturé, dije dhe humanizém té kulluar. Pa réné
né sy: Esse non vidare.

